
2KI  

II ING PƠTAO  

Tơlơi Pơhiăp Hlâo  

Sŏp-hrăing Pơtao Tal Dua tŏ-tui hră-ruai kơ dua boh lŏn-čar ƀing Israel, jing hơdôm 
tơlơi ră ruai sŏp-hrăing Pơtao Blung-Hlâo ƀu ră ruai ôh. Sŏp-hră anai hơmâo tơlơi 
pơpha amăng dua črăn tui anai: 1) Tơlơi ră ruai kơ dua boh lŏn-čar ƀing Israel anŭn 
čơdơ̆ng mơ̆ng tŏng-krah rơnŭk-rơtuh tal duapăn H.K. hlŏng truh pơ tơlơi plei-phŭn 
Samaria răm-rai, tui anŭn jing pơđŭt hĭ lŏn-čar gah dư̱r amăng thŭn 722 H.K. 2) Tơlơi 
ră ruai kơ lŏn-čar Yudah čơdơ̆ng mơ̆ng lŏn-čar ƀing Israel răm-rai hlŏng truh kơ tơlơi 
blah-hruă plei-phŭn mơ̆ng pơtao Nebukhadnezar, jing pơtao lŏn-čar Babilon amăng 
thŭn 586 H.K. Sŏp-hră anai pơđŭt hĭ ƀơi tơlơi ră ruai kơ khua kwar ƀing Yudah anăn 
Gedalyah gah yŭ ƀing Babilon, laih anŭn tơlơi ră ruai kơ tơlơi pŏk tơbiă pơtao ƀing 
Yudah anăn Yehôyakhin mơ̆ng sang mơnă amăng lŏn-čar Babilon.  

Tơlơi răm-rai lŏn-čar anŭn yuakơ tơlơi ƀing pơtao ƀing Israel hăng ƀing pơtao ƀing 
Yudah hơdip-hơdơ̆ng ƀu tŏng-ten hăng Ơi Adai yơh. Tơlơi răm-rai plei-phŭn 
Yerusalaim laih anŭn tơlơi ƀing mă-pơđuaĭ hĭ lu ƀing Yudah yơh jing sa tơlơi pơplih 
yom-pơphan biă-mă amăng hră-ruai ƀing Israel.  

Pô-pơala tơgŭ rai amăng sŏp-hrăing Pơtao Tal Dua jing Eliyah laih anŭn pô tŏ-tui 
ñu jing Elisa yơh.  

Jar Atŭt Kơsem  

Lŏn-čar pơkăh-pơpha (1:1–17:41)  
a. Pô-pơala Elisa (1:1–8:15)  
b. ing pơtao ƀing Yudah hăng ƀing Israel (8:16–17:4)  
c. Tơlơi plei-phŭn Samaria răm-rai (17:5-41)  

Lŏn-čar ƀing Yudah (18:1–25:30)  
a. Mơ̆ng pơtao Hizkiyah tuh kơ pơtao Yôsiyahu (18:1–21:26)  
b. Tơlơi Yôsiyahu git-gai (22:1–23:30)  
c. ing pơtao ƀing Yudah hơnăl-tuč (23:31–24:20)  
d. Tơlơi plei-phŭn Yerusalaim răm-rai (25:1-30)  

1  

Tơlơi Yahweh Phat-Kơđi ơi Pơtao Ahazyah  
1Tơdơi kơ pơtao Ahab djai laih, lŏn-čar ƀing Môab tơgŭ-pơkơdơ̆ng glaĭ hăng lŏn-čar 

ƀing Israel.  
2Hlak anŭn, pơtao Ahazyah, jing pô tŏ-tui pơtao Ahab, hơmâo lê ̆ trŭn mơ̆ng dring 

sang gah ngŏ ñu hăng ruă kơtang biă-mă amăng plei-phŭn Samaria. Tui anŭn yơh, ñu 
pơkiaŏ ƀing laĭ-pơthâo ñu nao hơduah-tơña lăng yang-rơba ̱ng Baal-Zebub, jing yang 
ƀing Ekrôn anŭn, kiăng kơ thâo-krăn ñu či suaih hĭ mơ̆n thâo mơ̆ng tơlơi ruă anai.  

3Samơ̆ hơmâo ling-jang Yahweh laĭ kơ Êliyah mơnuih plei Tisbe tui anai, “Nao bưp 
bĕ ƀing laĭ-pơthâo pơtao Ahazyah hăng tơña kơ ƀing gơñu tui anai: Yua-hơget ƀing gih 
nao kiăng kơ tơña-hơduah yang-rơba ̱ng Baal-Zebub, jing yang ƀing Ekrôn anŭn lĕ? 
Anŭn jing yuakơ ƀu hơmâo ôh hă Ơi Adai amăng lŏn-čar Israel? 4Hơnŭn yơh, Yahweh 
pơhiăp hăng pơtao tui anai: Ih ƀu či tơbiă đuaĭ hĭ ôh mơ̆ng anih-pĭt ih hlak đih anŭn. Sit 
ih či djai hĭ yơh!”  

Giŏng anŭn, Êliyah đuaĭ nao bưp ƀing laĭ-pơthâo anŭn amăng jơlan hăng pơhiăp hăng 
ƀing gơñu. 5Tơdang ƀing gơñu wơ̆t glaĭ pơ pơtao, pơtao tơña kơ ƀing gơ̆ tui anai, 
“Yua-hơget ƀing gih wơ̆t glaĭ tañ lĕ?”  

6ing gơñu laĭ-glaĭ tui anai, “Hơmâo sa čô rai bưp ƀing gơmơi hăng laĭ tui anai: Wơ̆t 
glaĭ bĕ pơ pơtao jing pô pơkiaŏ ƀing gih nao hăng tơña kơ ñu tui anai, ‘Anai yơh jing 
tơlơi Yahweh laĭ: Yua-hơget ih pơkiaŏ mơnuih nao kiăng kơ tơña-hơduah yang-
rơba ̱ng Baal-Zebub, jing yang ƀing Ekrôn anŭn lĕ? Anŭn jing yuakơ ƀu hơmâo ôh hă 
Ơi Adai amăng lŏn-čar Israel? Hơnŭn yơh, Ih ƀu či tơbiă đuaĭ hĭ ôh mơ̆ng anih-pĭt ih 
hlak đih anŭn. Sit ih či djai yơh!’”  

7Pơtao tơña kơ ƀing gơñu tui anai, “Hiư̆m-pă pô anŭn, jing pô rai bưp ƀing gih laih 
anŭn laĭ kơ ƀing gih tơlơi anŭn lĕ?”  

8ing gơñu laĭ-glaĭ tui anai, “Ñu jing sa čô mơnuih buh ao-blâo laih anŭn hơmâo 
drăng-kơiăng ngă hăng klĭ rơmô.”  

Pơtao laĭ, “Anŭn jing pô-pơala Êliyah, mơnuih plei Tisbe yơh.”  
9Giŏng anŭn, ñu pơkiaŏ sa grup tơhan rơmapluh čô hrŏm-hăng khua gơñu nao pơ 

Êliyah. Hlak anŭn, Êliyah hlak dŏ be̱r ƀơi kơčŏng bŏl-čư̆,a tui anŭn khua anŭn đĭ nao 
pơhiăp hăng gơ̆ tui anai, “Ơ mơnuih Ơi Adai, pơtao pơđar tui anai: Trŭn rai bĕ!”  

10Êliyah laĭ-glaĭ kơ khua tơhan anŭn tui anai, “Tơdah kâo jing mơnuih Ơi Adai, 
rơkâo kơ apui trŭn rai mơ̆ng adai čuh pơdjai hĭ ih wơ̆t-hăng ƀing tơhan ih mơ̆n!” 
Giŏng anŭn, apui lê ̆ mơ̆ng adai adih mơtam čuh pơrai hĭ khua tơhan anŭn wơ̆t-hăng 
ƀing tơhan gơ̆ mơ̆n.  

11Tơdơi kơ anŭn, pơtao pơkiaŏ rơmapluh čô tơhan pơkŏn dơ̆ng hrŏm hăng khua 

                                                 
a1:9: Anai ăt jing “bul čư̆” mơ̆n.  

gơñu nao pơ pô-pơala Êliyah. Pô khua anŭn laĭ kơ Êliyah tui anai, “Ơ mơnuih Ơi Adai 
hơi, pơtao pơđar kơ ih tui anai: Trŭn rai mơtam bĕ!”  

12Êliyah laĭ-glaĭ tui anai, “Tơdah kâo jing mơnuih Ơi Adai, rơkâo kơ apui trŭn rai 
mơ̆ng adai adih mơtam čuh pơdjai hĭ ih wơ̆t-hăng ƀing tơhan ih mơ̆n!” Giŏng anŭn, 
apui lê ̆ trŭn mơ̆ng adai adih čuh pơdjai hĭ pô khua tơhan anŭn wơ̆t-hăng rơmapluh čô 
ƀing tơhan gơ̆ mơ̆n.  

13Tui anŭn, pơtao pơkiaŏ rai rơmapluh čô ling-tơhan tal klâo dơ̆ng hrŏm hăng khua 
gơñu. Samơ̆ pô khua tơhan anŭn đĭ nao tŏ-tơŭt ƀơi anăp Êliyah hăng kwưh-rơkâo tui 
anai, “Ơ mơnuih Ơi Adai hơi, rơkâo kơ ih pơyom brơi tơlơi hơdip kâo laih anŭn tơlơi 
hơdip ƀing rơmapluh čô tơhan kâo, jing ƀing ding-kơna ih anai! 14Lăng bĕ, apui hơmâo 
lê ̆ trŭn laih mơ̆ng adai laih anŭn čuh pơdjai hĭ laih dua čô khua tơhan hlâo wơ̆t-hăng 
ƀing ling-tơhan gơñu mơ̆n. Samơ̆ ră anai rơkâo kơ ih pơyom brơi tơlơi hơdip kâo đa!”  

15Ling-jang Yahweh laĭ kơ Êliyah tui anai, “Trŭn nao hăng ñu bĕ! Anăm huĭ kơ ñu 
ôh!” Tui anŭn, Êliyah tơgŭ trŭn nao hrŏm-hăng khua tơhan anŭn kiăng kơ nao pơ 
pơtao yơh.  

16Êliyah laĭ kơ pơtao tui anai, “Anai yơh jing tơlơi Yahweh laĭ: Yua-hơget ih hơmâo 
pơkiaŏ laih ƀing laĭ-pơthâo ih kiăng kơ nao tơña-hơduah yang-rơba ̱ng Baal-Zebub, jing 
yang ƀing Ekrôn anŭn lĕ? Anŭn jing yuakơ ƀu hơmâo ôh hă Ơi Adai amăng ƀing 
Israel? Yuakơ ih hơmâo ngă laih tơlơi anŭn, ih ƀu či tơgŭ đuaĭ hĭ ôh mơ̆ng anih-pĭt ih 
hlak đih anŭn. Sit ih či djai yơh!” 17Tui anŭn, Ahazyah djai hĭ, krep tui-hăng boh-hiăp 
Yahweh, jing boh-hiăp pô-pơala Êliyah hơmâo pơhiăp laih yơh.  

Yuakơ pơtao Ahazyah ƀu hơmâo ană đah-rơkơi ôh, tui anŭn adơi ñu Yôram tŏ-tui ñu 
jing pơtao ƀing Israel. Anŭn jing amăng thŭn tal dua Yêhôram ană đah-rơkơi 
Yêhôsaphat ngă pơtao ƀing Yudah yơh. 18Bơ kơ khul tơlơi truh pơkŏn dơ̆ng amăng 
rơnŭk Ahazyah wai-lăng wơ̆t-hăng bruă ñu ngă laih, arăng čih pioh laih amăng hră 
bruă-mơnuă ƀing pơtao ƀing Israel.  

2  

Pô-Pơala Êliyah Đĭ Pơ Adai  
1Tơdang truh hrơi Yahweh jĕ či ba pơđuaĭ đĭ Êliyah pơ adai adih amăng sa glung 

angĭn-hwer, Êliyah hăng Êlisa hlak rơbat ƀơi jơlan mơ̆ng anih Gilgal. 2Êliyah laĭ kơ 
Êlisa tui anai, “Dŏ pơ anai bĕ, Yahweh hơmâo pơkiaŏ laih kâo kiăng kơ nao pơ plei 
Bêthêl.”  

Samơ̆ Êlisa laĭ tui anai, “Kâo ƀuăn hăng tơlơi hơdip Yahweh laih anŭn hăng tơlơi 

hơdip ih, kâo ƀu či đuaĭ hĭ mơ̆ng ih ôh.” Tui anŭn, dua gơñu nao pơ plei Bêthêl yơh.  
3Grup pô-pơala ƀơi plei Bêthêl tơbiă rai tơña Êlisa tui anai, “Ih thâo mơ̆, Yahweh či 

ba pơđuaĭ hĭ khua ih mơ̆ng ih hrơi anai?”  
Êlisa laĭ-glaĭ tui anai, “Ơ kâo thâo mơ̆n, samơ̆ anăm pơhiăp kơ tơlơi anŭn ôh.”  
4Giŏng anŭn, Êliyah laĭ kơ Êlisa tui anai, “Dŏ pơ anai bĕ, Êlisa, yuakơ Yahweh 

hơmâo pơkiaŏ laih kâo kiăng kơ nao pơ plei-pơnăng Yerêhô.”  
Êlisa laĭ-glaĭ dơ̆ng tui anai, “Kâo ƀuăn hăng tơlơi hơdip Yahweh laih anŭn hăng tơlơi 

hơdip ih, kâo ƀu či đuaĭ hĭ mơ̆ng ih ôh.” Tui anŭn, dua gơñu nao pơ plei Yerêhô yơh.  
5Grup pô-pơala mơ̆ng plei Yerêhô ăt tơbiă rai tơña Êlisa tui anai mơ̆n, “Ih thâo mơ̆, 

Yahweh či mă-pơđuaĭ hĭ khua ih mơ̆ng ih hrơi anai?”  
Ñu laĭ-glaĭ tui anai, “Ơ kâo thâo mơ̆n, samơ̆ anăm pơhiăp kơ tơlơi anŭn ôh.”  
6Giŏng anŭn, Êliyah laĭ kơ Êlisa tui anai, “Dŏ pơ anai bĕ; Yahweh hơmâo pơkiaŏ laih 

kâo kiăng kơ nao pơ krong Yurdan.”  
Laih anŭn Êlisa laĭ-glaĭ tal klâo dơ̆ng tui anai, “Kâo ƀuăn hăng tơlơi hơdip Yahweh 

laih anŭn hăng tơlơi hơdip ih, kâo ƀu či đuaĭ hĭ mơ̆ng ih ôh.” Tui anŭn, dua gơñu rơbat 
nao yơh.  

7Hơmâo rơmapluh čô mơ̆ng grup pô-pơala anŭn nao dŏ-dơ̆ng ƀơi anih ataih ƀiă, lăng 
anăp nao pơ anih Êliyah hăng Êlisa dơ̆ng glaĭ ƀơi ha ̱ng-ia krong Yurdan anŭn. 8Êliyah 
mă ao-jao ñu čơkut glaĭ laih anŭn taih trŭn ƀơi ia. Giŏng anŭn, krong pơkăh hĭ pơ gah 
hơnuă hăng gah ieo, laih anŭn dua gơñu rơbat găn krong anŭn ƀơi lŏn thu yơh.  

9Tơdơi kơ ƀing gơñu hơmâo găn laih, Êliyah laĭ kơ Êlisa, “Pơhiăp bĕ hăng kâo, 
hơget-tơlơi kâo dưi ngă brơi kơ ih hlâo kơ Yahweh ba pơđuaĭ hĭ kâo mơ̆ng ih lĕ?”  

Êlisa laĭ-glaĭ tui anai, “Brơi kâo mă-tŭ bĕ mơyang ih dua wơ̆t lu hloh kiăng kơ 
pơrơđah kơ tơlơi kâo či tŏ-tui ih yơh.”  

10Êliyah laĭ tui anai, “Ih hơmâo rơkâo kơ kâo sa tơlơi tơnap biă-mă kiăng kơ ngă, 
samơ̆ tơdah ih ƀuh kâo tơdang Yahweh ba pơđuaĭ hĭ kâo mơ̆ng ih, sit ih či dưi hơmâo 
yơh. Kơđai glaĭ, tơdah ih ƀu ƀuh ôh, ih ƀu či dưi hơmâo ôh.”  

11Tơdang ƀing gơñu hlak rơbat hăng ră ruai hăng tơdruă, blĭp-blăp mơtam hơmâo 
khul aseh dui sa boh rơdêh-aseh hrŏm hăng apui jum-dar rai pơčơlah hĭ dua gơñu, laih 
anŭn Êliyah đĭ nao pơ adai yua-mơ̆ng glung angĭn-hwer yơh. 12Tơdang Êlisa ƀuh tơlơi 
anŭn, ñu ur kraih tui anai, “Ơ khua kâo hơi! Ơ khua kâo hơi! ing gai rơdêh-aseh hăng 
khul rơdêh-aseh ƀing Israel ba pơđuaĭ hĭ ih laih!” Tơdơi kơ anŭn, Êlisa ƀu ƀuh Êliyah 
dơ̆ng tah. Giŏng anŭn, ñu păn hek hĭ ao ñu pô yơh.  

13Laih kơ anŭn, Êlisa mă ao-jao lê ̆ trŭn mơ̆ng Êliyah laih anŭn wơ̆t glaĭ dŏ-dơ̆ng ƀơi 
ha ̱ng-ia Yurdan yơh. 14Giŏng anŭn, ñu taih ƀơi ia hăng ao-jao Êliyah laih anŭn tơña tui 

anai, “Ră anai, Yahweh ăt či ngă tơlơi mơyang kơ kâo mơ̆n hă?” Tơdang ñu taih ƀơi ia 
anŭn, krong pơkăh hĭ pơ gah hơnuă hăng gah ieo laih anŭn ñu rơbat găn nao kar hăng 
hlâo yơh.  

15ing grup pô-pơala mơ̆ng plei Yerêhô hlak dŏ lăng hăng laĭ tui anai, “Sit jua-bơngăt 
Êliyah hlak dŏ ƀơi Êlisa!” Giŏng anŭn, ƀing gơñu nao bưp gơ̆ laih anŭn bon-kơkuh ƀơi 
lŏn gah anăp gơ̆ yơh. 16ing gơñu rơkâo tui anai, “Lăng bĕ, ƀing gơmơi, ƀing ding-
kơna ih anai, jing rơmapluh čô khĭn-kơtang. Brơi bĕ ƀing gơmơi nao hơduah brơi khua 
ih. Năng-ai Yang Bơngăt Yahweh hơmâo pŭ đĭ laih ñu laih anŭn pioh trŭn ñu ƀơi čư̆ 
ƀôdah ƀơi dơnung.”  

Êlisa laĭ-glaĭ tui anai, “Ơ-ơh, anăm nao ôh.”  
17Samơ̆ ƀing gơñu anu ̱r-pơtrŭt gơ̆ tơl gơ̆ mlâo-hiâo ƀu thâo hơngah tah laih anŭn ñu 

laĭ, “Ơ, nao bĕ!” Tui anŭn, ƀing rơmapluh čô anŭn nao hơduah-sem amăng klâo hrơi, 
samơ̆ hơduah ƀu ƀuh ôh. 18Tơdang ƀing gơñu wơ̆t glaĭ pơ plei Yerêhô, Êlisa hlak dŏ 
amăng plei anŭn, laih anŭn ñu tơña kơ ƀing gơñu tui anai, “Kâo ƀu hơmâo laĭ laih kơ 
ƀing gih ôh hă kơ tơlơi anŭn?”  

Tơlơi Pơhiam Ia  
19Hơmâo ƀing mơnuih amăng plei Yerêhô pơhiăp hăng Êlisa tui anai, “Lăng bĕ, Ơ 

khua gơmơi ăh, plei gơmơi dŏ ƀơi sa anih hiam biă-mă yơh, tui hăng ih dưi ƀuh, samơ̆ 
ia jing sat laih anŭn ngă kơ lŏn anai ƀu pơtơbiă rai gơnam-tăm ôh.”  

20Êlisa laĭ tui anai, “Ba rai kơ kâo sa boh mŏng phrâo bĕ laih anŭn pioh mŭt hra 
amăng anŭn.” Tui anŭn, ƀing gơñu ba rai kơ gơ̆.  

 21Giŏng anŭn, ñu tơbiă nao ƀơi ia-bluh laih anŭn tuh mŭt hra anŭn amăng ia hăng laĭ 
tui anai, “Anai yơh jing tơlơi Yahweh pơhiăp: Kâo hơmâo pơhiam hĭ laih ia anai. Ia 
anai ƀu či ba rai tơlơi djai ƀôdah ngă kơ lŏn ƀu thâo pơtơbiă rai gơnam-tăm dơ̆ng tah.” 
22Tui anŭn yơh, ia anŭn jing hĭ hiam nanao tui-hăng boh-hiăp Êlisa hơmâo pơhiăp laih.  

Tơlơi ing Čơđai Hlak-Krah Djik-Djak Kơ Êlisa  
23Mơ̆ng plei Yerêhô anŭn Êlisa đĭ nao pơ plei Bêthêl. Tơdang ñu hlak rơbat kơtuai 

jơlan, hơmâo lu ƀing čơđai hlak-krah tơbiă rai mơ̆ng plei djik-djak kơ ñu. ing gơñu 
laĭ tui anai, “Đuaĭ bĕ mơ̆ng anih anai, Ơ ơi akŏ-klo ăh! Đuaĭ bĕ mơ̆ng anih anai, Ơ ơi 
akŏ-klo!” 24Ñu wir glaĭ lăng ƀơi ƀing čơđai anŭn laih anŭn hơtŏm-păh ƀing gơñu 
amăng anăn Yahweh. Giŏng anŭn, hơmâo dua drơi tơgâo tơbiă rai mơ̆ng glai laih anŭn 
hek pơdjai hĭ pă̱pluh-dua čô ƀing čơđai anŭn.  

25Giŏng anŭn, ñu rơbat nao dơ̆ng truh pơ čư̆ Karmel laih anŭn mơ̆ng anih anŭn yơh, 

ñu wơ̆t glaĭ pơ plei-phŭn Samaria.  

3  

Pơtao ing Môab Pơkơdơ̆ng Glaĭ Hăng Pơtao ing Israel  
1Amăng thŭn tal pluh-sapăn Yêhôsaphat jing pơtao ƀing Yudah, Yôram ană đah-rơkơi 

Ahab jing hĭ pơtao ƀing Israel amăng plei-phŭn Samaria laih anŭn ñu git-gai amăng 
pluh-dua thŭn. 2Ñu ngă tơlơi sat-ƀai ƀơi anăp Yahweh, wơ̆t-tơdah ñu ƀu ngă ƀrưh-ƀai 
hrup hăng ama ƀôdah amĭ ñu ngă laih ôh. Ama ñu hơmâo pơkra rup yang-rơba ̱ng Baal 
hăng boh-pơtâo kiăng kơ kơkuh-pơpŭ samơ̆ Yôram pơrai hĭ. 3Wơ̆t-tơdah tui anŭn, ñu 
ăt đuaĭ tui khul tơlơi soh Yarobam ană đah-rơkơi Nebat mơ̆n, jing tơlơi ñu dui-ba ƀing 
Israel ngă soh. Ñu ƀu đuaĭ ataih hĭ ôh mơ̆ng khul tơlơi soh anŭn.b  

4Rơnŭk anŭn, pơtao Israel git-gai ƀing Môab laih anŭn yuakơ ƀing Môab čem-rong lu 
triu, tui anŭn Mêsa pơtao ƀing Môab khŏm djru kơ pơtao ƀing Israel sa-rơtuh-rơbâoc 
drơi ană triu, wơ̆t-hăng mơrai mơ̆ng sa-rơtuh-rơbâod drơi triu-tơno mơ̆n amăng rĭm 
thŭn. 5Samơ̆ tơdơi kơ Ahab djai laih, pơtao Môab tơgŭ-pơkơdơ̆ng glaĭ hăng pơtao 
Israel yơh. 6Tui anŭn, pơtao Yôram tơbiă nao mơtam mơ̆ng plei Samaria kiăng kơ nao 
iâu pơƀut abih-bang ƀing ling-tơhan Israel. 7Ñu ăt mơit nao mơ̆n boh-hiăp pơtă anŭn 
kơ Yêhôsaphat pơtao ƀing Yudah tui anai, “Pơtao Môab hơmâo pơkơdơ̆ng glaĭ hăng 
kâo. Hiư̆m-pă ih či tŭ-ư nao hrŏm kâo pơblah hăng ƀing Môab mơ̆?”  

Yêhôsaphat laĭ-glaĭ tui anai, “Kâo či đĭ nao hrŏm-hăng ih. ing ta hrup hăng ayŏng 
adơi yơh; ană-plei kâo ăt jing hrup hăng ană-plei ih mơ̆n; aseh kâo ăt jing hrup hăng 
aseh ih mơ̆n.”  

8Ñu tơña dơ̆ng tui anai, “ơi jơlan pă ƀing ta či đĭ kơsung-blah lĕ?”  
Yôram laĭ-glaĭ tui anai, “Mơ̆ng gah ngŏ̱ ƀơi jơlan tơdron-ha ̱r čar Edôm yơh.”e  
9Tui anŭn, pơtao ƀing Israel tơbiă nao hrŏm-hăng pơtao ƀing Yudah wơ̆t-hăng pơtao 
ƀing Edôm mơ̆n. Tơdơi kơ kơsung nao amăng tơdron-ha ̱r tơjuh hrơi, ƀing ling-tơhan 
ƀu hơmâo ôh ia mơñum kơ gơñu pô laih anŭn kơ khul hlô-mơnơ̆ng pơdiăng gơnam 
hrŏm hăng ƀing gơñu.  

10Pơtao ƀing Israel pơhiăp kraih hăng dua čô pơtao nao hrŏm hăng ñu tui anai, 
“Hiư̆m-pă, Yahweh hơmâo iâu rai laih ƀing ta klâo čô pơtao pơgop glaĭ kiăng kơ jao hĭ 
                                                 
b3:3 1 ing Pơtao 12:26-30.  
c3:4: Anai jing 100,000.  
d3:4: Anai jing 100,000.  
e3:8 Anai jing tơlơi khŏm nao mơ̆ng tơlơi găn Yudah, gah thu ̱ng kơ Rơsĭ Djai truh pơ čar Edôm laih 
anŭn pơ gah ngŏ̱ kơ čar Môab yơh.  

ƀing ta kơ ƀing Môab hă?”  
11Samơ̆ Yêhôsaphat tơña tui anai, “Hơmâo mơ̆ pô-pơala Yahweh pơ anih anai, kiăng 

kơ ƀing ta dưi hơduah-tơña Yahweh mơ̆ng ñu?”  
Hơmâo sa čô khua-moa kơ pơtao ƀing Israel laĭ-glaĭ tui anai, “Êlisa ană đah-rơkơi 

Saphat dŏ pơ anih anai. Hlâo adih Ñu jing pô juăt djru kơ pô-pơala Êliyah.”  
12Yêhôsaphat laĭ tui anai, “Sit boh-hiăp Yahweh dŏ hăng ñu yơh!” Tui anŭn, pơtao 
ƀing Israel, Yêhôsaphat laih anŭn pơtao ƀing Edôm trŭn nao pơ gơ̆ yơh.  

13Samơ̆ Êlisa laĭ kơ pơtao ƀing Israel tui anai, “Hơget tơlơi pơgop-lir ƀing ta hơmâo 
hăng tơdruă lĕ? Đuaĭ nao tơña bĕ pơ ƀing pô-pơala ama ih laih anŭn pơ ƀing pô-pơala 
amĭ ih.”  

Pơtao ƀing Israel laĭ-glaĭ tui anai, “Ơ-ơh, kâo ƀu dưi ngă tui anŭn ôh yuakơ Yahweh 
yơh jing Pô iâu laih ƀing gơmơi klâo čô pơtao hrŏm-hơbĭt kiăng kơ jao hĭ ƀing gơmơi 
kơ ƀing Môab.”  

14Êlisa laĭ tui anai, “Kâo ƀuăn hăng tơlơi hơdip Yahweh Dưi Kơtang, jing Pô kâo 
kơkuh-pơpŭ, tơdah kâo ƀu pơpŭ ôh ƀơi anăp Yêhôsaphat jing pơtao ƀing Yudah anai, 
kâo ƀu či lăng ƀơi ƀô̆-mơta, kŏn pơđi ̱ng tơngia kơ ih lơi. 15Samơ̆ yuakơ kâo pơpŭ kơ 
ñu đôč, ră anai, ba rai bĕ kơ kâo sa čô pô thâo pĕ go̱ng-trưng.  

Tơdang pô anŭn dŏ pĕ, tơlơi mơyang Yahweh rai ƀơi Êlisa, 16laih anŭn ñu laĭ tui 
anai, “Yahweh pơhiăp hăng ƀing gih tui anai: Klơi bĕ pơ anih dơnung anai lu amăng-
luh. 17Tơdơi kơ anŭn ƀing gih ƀu či pơmưn angĭn kŏn ƀuh hơjan lơi, samơ̆ dơnung anai 
či hơmâo bă hăng ia. Tui anŭn, ƀing gih wơ̆t-hăng khul hlô-mơnơ̆ng pơdiăng gơnam 
gih dưi mơñum yơh. 18Tơlơi anŭn jing sa tơlơi amuñ đôč ƀơi anăp-mơta Yahweh. Ñu 
ăt či jao hĭ ƀing Môab amăng tơngan tơlơi dưi gih mơ̆n. 19ing gih či pơrai hĭ rĭm plei 
prŏng gơñu wơ̆t-hăng rĭm kơđông plei gơñu mơ̆n. ing gih či dro̱m hĭ rĭm kơyâo boh-
čroh,f kơđŏt hĭ rĭm ia-bluh laih anŭn pơrăm hĭ rĭm đang-hơma hiam gơñu hăng khul 
boh-pơtâo.”  

20Amăng mơguah hrơi tŏ-tui, jing ƀơi mông arăng pơyơr gơnam ngă yang, hơmâo ia 
rô rai mơ̆ng gah čar Edôm! Laih anŭn dơnung anŭn bă hăng ia soh sel.  

21Hlak anŭn, abih-bang ƀing Môab hơmâo hơmư̆ laih ƀing pơtao anŭn rai kiăng blah 
ƀing gơñu, tui anŭn rĭm čô ƀing tơhan wơ̆t-hăng hlak-ai ƀôdah tha, jing hlơi pô dưi djă 
gơnam-blah pơƀut glaĭ laih anŭn dŏ ƀơi guai-lŏn čar gơñu yơh. 22Tơdang ƀing Môab 
tơgŭ ưm amăng hrơi mơguah anŭn, hơmâo yang-hrơi pơčrang nao ƀơi ia. Tui anŭn, 
ƀing gơñu ƀuh ia gah ngŏ̱ gơñu mriah hrup hăng drah. 23Tui anŭn, ƀing gơñu ur kraih 

                                                 
f3:19: Anai ăt jing “boh-troh” mơ̆n.  

tui anai, “Anŭn jing drah! Năng-ai klâo čô pơtao anŭn pơblah pơdjai hĭ tơdruă gơñu 
laih. Ră anai, Ơ ƀing Môab, nao sua-mă dram-gơnam gơñu bĕ!”  

24Samơ̆ tơdang ƀing Môab rai truh pơ anih-jưh ƀing Israel, ƀing Israel tơgŭ pơblah 
hăng ƀing gơñu tơl ƀing gơñu čơlah đuaĭ hĭ. Giŏng anŭn, ƀing Israel wa ̱ng-blah anih-
lŏn anŭn laih anŭn dưi-hĭ kơ ƀing Môab anŭn yơh. 25ing gơñu pơrai hĭ khul plei-pla 
ƀing Môab laih anŭn rĭm čô tơhan glŏm mŭt sa boh boh-pơtâo amăng rĭm đang-hơma 
hiam tơl khul hơma anŭn bă hăng boh-pơtâo. ing gơñu ăt kơđŏt hĭ abih-bang ia-bluh 
laih anŭn dro ̱m hĭ abih-bang kơyâo boh-čroh mơ̆n. Hơnăl-tuč, plei-pơnăng Kirhareset 
kơnơ̆ng dŏ glaĭ pơnăng-plei đôč, samơ̆ ƀing ling-tơhan ăt đĭ nao wŏt boh-pơtâo glŏm 
ƀơi pơnăng plei anŭn mơ̆n.  

26Tơdang pơtao Môab ƀuh ñu pô ƀu anăm pơblah dơ̆ng tah, ñu djă ba tơjuh-rơtuh čô 
ƀing tơhan djă đao hrŏm-hăng ñu kiăng kơsung nao pơ pơtao Edôm, samơ̆ ƀing gơñu 
ƀu dưi ôh. 27Tui anŭn, ñu mă ană-kơčoa đah-rơkơi ñu, jing pô năng tŏ-tui ñu jing pơtao, 
laih anŭn pơyơr đĭ gơ̆ jing gơnam ngă yang ƀơi ngŏ pơnăng plei. Tơdang ƀing Israel 
ƀuh tơlơi ngă yang anŭn, ƀing gơñu huĭ-bra ̱l biă-mă laih anŭn đuaĭ hĭ mơ̆ng anih-lŏn 
Môab hăng glaĭ pơ anih-lŏn gơñu pô yơh.g  

4  

Pô-Pơala Êlisa Djru Pô Đah-Kơmơi-Kơmai un-Rin  
1Bơnai-kơmai sa čô mơnuih amăng grup pô-pơala iâu kraih kơ Êlisa tui anai, “Rơkơi 

kâo jing ding-kơna ih djai laih, laih anŭn ih thâo-krăn ñu huĭ-pơpŭ kơ Yahweh. Hlâo 
kơ ñu djai, ñu đo̱m nư arăng, samơ̆ ră anai pô khua nư anŭn rai laih kiăng mă-pơđuaĭ hĭ 
dua čô ană đah-rơkơi kâo kiăng kơ jing ƀing hlŭn ñu.”  

2Êlisa laĭ-glaĭ kơ gơ̆ tui anai, “Hiư̆m-pă kâo dưi djru kơ ih lĕ? Ruai bĕ kơ kâo, hơget 
ih hơmâo amăng sang ih lĕ?”  

Gơ̆ laĭ-glaĭ tui anai, “Kâo, ding-kơna ih anai, ƀu hơmâo hơget-get ôh pơ anŭn, 
kơnơ̆ng ia-rơmuă dŏ ƀiă đôč.”  

3Êlisa laĭ, “Nao rơkâo čan bĕ khul čeh hŏng mơ̆ng ƀing mơnuih re̱ng-gah ih. Anăm 
kơnơ̆ng rơkâo čan-mă ƀiă đôč ôh. 4Giŏng anŭn, ih hăng ƀing ană ih mŭt bĕ amăng sang 
laih anŭn krư̆ hĭ bah-amăng. Tuh mŭt bĕ ia-rơmuă amăng abih-bang čeh ih čan-mă anŭn 
laih anŭn tơdang čeh pă bă laih, pioh bĕ čeh anŭn sa bơnăh.”  

5Giŏng anŭn, pô đah-kơmơi anŭn đuaĭ glaĭ čan-mă lu boh čeh. Laih kơ anŭn, ñu hăng 

                                                 
g3:27 Amăng tơlơi Hêbrơ pơblang ƀu rơđah ôh. Năng-ai ƀing Israel huĭ-bra̱l biă-mă yuakơ yang-rơba̱ng 
ƀing Môab či ngă kơ ƀing gơñu ƀôdah Yahweh či ngă kơ ƀing gơñu yơh.  

ƀing ană ñu mŭt pơ sang hăng krư̆ hĭ bah-amăng. ing ană ñu anŭn ba rai khul čeh kơ 
amĭ gơñu laih anŭn amĭ gơñu ăt dŏ tuh mŭt ia-rơmuă mơ̆n 6tơl abih-bang khul čeh bă 
hĭ laih. Ñu pơđar kơ sa čô ană đah-rơkơi ñu tui anai dơ̆ng, “Ba rai kơ kâo čeh dơ̆ng 
bĕ.”  

Samơ̆ gơ̆ laĭ-glaĭ tui anai, “u hơmâo čeh pă dơ̆ng tah.” Giŏng anŭn, ia-rơmuă ƀu rô 
tơbiă dơ̆ng tah.  

7Tơdang pô đah-kơmơi anŭn đuaĭ nao laĭ-pơthâo hăng Êlisa, jing pô-pơala Ơi Adai 
anŭn, gơ̆ laĭ hăng pô đah-kơmơi anŭn tui anai, “Ră anai, nao sĭ hĭ bĕ ia-rơmuă anŭn 
laih anŭn kla nư ih. Ih laih anŭn ƀing ană đah-rơkơi ih dưi hơdip ƀơi prăk rơbeh dŏ 
glaĭ anŭn yơh.”  

Pô-Pơala Êlisa Hăng Pô Đah-Kơmơi Plei Sunêm  
8Hơmâo sa hrơi Êlisa nao pơ plei Sunêm laih anŭn sa čô đah-kơmơi pơpŭ-pơyom pơ 

anŭn jak-iâu ñu dŏ glaĭ ƀơ̆ng-huă amơĭ. Tui anŭn, mơ̆ng anih pă ñu găn rai, ñu juăt 
dơ̆ng glaĭ pơ anih anŭn yơh kiăng kơ ƀơ̆ng-huă hăng đah-kơmơi anŭn hăng rơkơi gơ̆.  

9Hơmâo sa hrơi, ñu laĭ hăng rơkơi ñu tui anai, “Kâo thâo pô juăt rai jưh-juă pơ sang 
ta anai jing pô-pơala Ơi Adai rơgoh-hiam yơh. 10Tui anŭn, brơi kơ ƀing ta pơkra bĕ sa 
boh anih anet ƀơi tal gah ngŏ amăng sang ta laih anŭn pioh pơ anŭn anih-pĭt, kơƀa ̱ng, 
grê laih anŭn apui-kơđen kơ gơ̆. Tui anŭn, gơ̆ dưi đŏm glaĭ pơ anih anŭn yơh tơdah gơ̆ 
rai pơ ƀing ta.”  

11Hơmâo sa hrơi tơdang Êlisa rai, ñu đĭ nao pơ anih ñu pô laih anŭn đih pơ anŭn. 
12Ñu laĭ kơ ding-kơna ñu Gehazi tui anai, “Iâu rai pô đah-kơmơi Sunêm bĕ.” Tui anŭn, 
ding-kơna ñu iâu rai gơ̆ laih anŭn gơ̆ rai dŏ-dơ̆ng ƀơi anăp Êlisa yơh. 13Êlisa laĭ kơ 
ding-kơna ñu, “Laĭ bĕ kơ pô đah-kơmơi anai tui anai: Ih hơmâo ƀlơ̆ng pơkra brơi kơ 
ƀing gơmơi abih-bang tơlơi anai. Ră anai, hiư̆m-pă ƀing gơmơi dưi djru kơ ih lĕ? 
Năng-ai ƀing gơmơi dưi pơhiăp pơala brơi kơ ih ƀơi anăp pơtao ƀôdah ƀơi anăp khua 
git-gai ƀing tơhan yơh.”  

Pô đah-kơmơi anŭn laĭ-glaĭ, “Kâo ƀu kơƀah hơget-get ôh yuakơ kâo dŏ hơdip hăng 
ƀing adơi-ai kâo pô.”  

14Tơdơi kơ anŭn, Êlisa tơña kơ Gehazi dơ̆ng tui anai, “Hơget-tơlơi ƀing ta dưi ngă 
brơi kơ gơ̆ lĕ?”  

Gehazi laĭ tui anai, “Sit yơh, ñu ƀu hơmâo ană đah-rơkơi ôh laih anŭn rơkơi ñu ăt tha 
laih mơ̆n.”  

15Giŏng anŭn, Êlisa laĭ, “Iâu rai ñu dơ̆ng bĕ.” Tui anŭn, Gehazi iâu rai gơ̆ laih anŭn 
gơ̆ dŏ-dơ̆ng jĕ ƀơi bah-amăng. 16Êlisa laĭ tui anai, “Thŭn pơanăp ăt ƀơi blan anai mơ̆n, 

ih či pŭ sa čô ană đah-rơkơi ƀơi tơngan ih.”  
Gơ̆ laĭ-glaĭ tui anai, “Ơ-ơh, Ơ khua kâo, pô-pơala Ơi Adai hơi, anăm pơhiăp ƀlŏr 

hăng kâo, ding-kơna ih anai ôh!”  
17Samơ̆ pô đah-kơmơi anŭn pi-kian, laih anŭn amăng thŭn tŏ-tui ăt blan anŭn mơ̆n, gơ̆ 

tơkeng kơ sa čô ană đah-rơkơi, kar hăng tơlơi Êlisa hơmâo ruai laih hăng gơ̆.  
18Čơđai anŭn prŏng tui. Hơmâo sa hrơi ñu đuaĭ nao pơ ama ñu ƀơi anih ƀing yuă 

pơdai. 19Tơdang ñu dŏ pơ anŭn, ñu hia kraih kơ ama ñu tui anai, “Akŏ kâo ruă! Akŏ 
kâo ruă!”  

Ama ñu laĭ kơ ding-kơna ñu tui anai, “Pŭ čơđai anai nao pơ amĭ ñu tañ mơtam bĕ.” 
20Laih kơ ding-kơna anŭn hơmâo pŭ đĭ laih gơ̆ hăng ba nao pơ amĭ gơ̆, čơđai anŭn dŏ 
ƀơi pha-tơkai amĭ gơ̆ tơl gơ̆ djai hĭ ƀơi yang hrơi-dơ̆ng. 21Giŏng anŭn, amĭ gơ̆ đĭ nao 
pơđih hĭ gơ̆ ƀơi anih-pĭt pô-pơala Ơi Adai, tơbiă pơ gah rơngiao laih anŭn krư̆ hĭ bah-
amăng.  

22Ñu pơkiaŏ arăng nao iâu rơkơi ñu hăng laĭ tui anai, “Rơkâo ih pơkiaŏ rai kơ kâo sa 
čô ding-kơna wơ̆t-hăng sa drơi aseh-glai mơ̆n, kiăng kơ kâo dưi nao bưp pô-pơala Ơi 
Adai tañ laih anŭn wơ̆t glaĭ.”  

23Samơ̆ rơkơi ñu tơña kơ ñu tui anai, “Yua-hơget nao pơ ñu hrơi anai lĕ? Hrơi anai 
ƀu djơ̆ hrơi Blan Phrâo ôh kŏn djơ̆ hrơi Saƀat lơi kiăng kơ bưp pô-pơala.”  

Ñu laĭ-glaĭ, “Hoaĭ ôh.”  
24Tui anŭn, ñu akă a ̱n aseh-glai laih anŭn laĭ kơ ding-kơna ñu tui anai, “Ba kâo nao 

tañ bĕ, tơdah kâo khă anŭn kăh ih pơtơdu glaĭ aseh anai.” 25Tui anŭn, ñu tơbiă nao truh 
pơ pô-pơala Ơi Adai ƀơi čư̆ Karmel.  

Tơdang Êlisa ƀuh gơ̆ mơ̆ng ataih, ñu laĭ hăng ding-kơna ñu Gehazi tui anai, “Lăng 
adih! Pô đah-kơmơi Sunêm adih! 26Đuaĭ nao čơkă laih anŭn tơña bĕ gơ̆ tui anai: Ih 
hăng sang-anŏ ih dŏ hiam drơi-jan mơ̆?”  

Gơ̆ laĭ-glaĭ tui anai, “Abih-bang hiam-klă soh-sel.”  
27Samơ̆ tơdang đah-kơmơi anŭn nao truh pơ pô-pơala Ơi Adai ƀơi čư̆, ñu kuar mă 
ƀơi plă̱-tơkai gơ̆. Gehazi rai kiăng tơlư̆ hĭ ñu, samơ̆ pô-pơala Ơi Adai khă tui anai, 
“Mơai ñu bĕ! Pran-jua ñu rŭng-răng biă-mă, samơ̆ Yahweh hơmâo pơdŏp hĭ mơ̆ng kâo. 
Ñu ƀu ruai kơ kâo tơhnăl-tơlơi anai ôh.”  

28Pô đah-kơmơi anŭn laĭ tui anai, “Ơ Khua kâo hơi, kâo hơmâo rơkâo mơ̆ ih kơ sa čô 
ană đah-rơkơi? Kâo pơtă laih kơ ih kơ tơlơi anăm brơi kơ kâo tơlơi čang-rơmang 
ôh?”  

29Êlisa laĭ hăng Gehazi tui anai, “Hroă ao-jao ih ƀơi kơiăng ih bĕ, djă gai-jra kâo ƀơi 
tơngan ih laih anŭn đuaĭ nao tañ bĕ. Tơdah ih bưp hlơi pô, anăm pơhiăp kơkuh ôh laih 

anŭn tơdah hlơi pô pơhiăp kơkuh kơ ih, kŏn laĭ-glaĭ lơi. Tơdang ih truh laih pơ sang 
pô đah-kơmơi anai, pioh bĕ gai-jra ƀơi ƀô̆ čơđai anŭn.”  

30Samơ̆ amĭ pô čơđai anŭn laĭ tui anai, “Kâo ƀuăn hăng tơlơi hơdip Yahweh hăng 
tơlơi hơdip ih, kâo ƀu či đuaĭ hĭ mơ̆ng ih ôh.” Tui anŭn, Êlisa tơgŭ laih anŭn đuaĭ tui 
gơ̆ yơh.  

31Gehazi đuaĭ nao truh hlâo laih anŭn pioh gai-jra ƀơi ƀô̆ čơđai anŭn, samơ̆ ƀu hơmư̆ 
dơnai pơpư̆ hơget ôh. Tui anŭn, Gehazi wơ̆t glaĭ pơ Êlisa laih anŭn ruai kơ ñu, “Pô 
čơđai anŭn ƀu mơdưh ôh.”  

32Tơdang Êlisa truh laih pơ sang pô đah-kơmơi anŭn, ñu ƀuh čơđai hlak đih ƀơi anih-
pĭt ñu pô. 33Ñu mŭt nao, krư̆ hĭ bah-amăng, kơnơ̆ng ñu hăng čơđai anŭn đôč amăng 
anih ñu laih anŭn ñu iâu-laĭ kơ Yahweh. 34Giŏng anŭn, ñu nao pơ anih-pĭt ñu, đih 
pơkŭp ƀơi čơđai anŭn, amăng-bah ƀơi amăng-bah, mơta ƀơi mơta laih anŭn tơngan ƀơi 
tơngan. Tơdang ñu đih pơkŭp ñu pô ƀơi čơđai anŭn, drơi-jan čơđai anŭn pơđao glaĭ. 
35Giŏng anŭn, Êlisa tơgŭ, rơbat nao rai amăng anih ñu ƀiă mơnĭt mông laih anŭn ñu 
wơ̆t glaĭ pơ anih-pĭt ñu hăng đih pơkŭp ñu pô ƀơi čơđai anŭn dơ̆ng. Čơđai anŭn pha ̱ñ 
tơjuh wơ̆t laih anŭn blang mơta.  

36Giŏng anŭn, Êlisa iâu rai Gehazi laih anŭn pơđar tui anai, “Iâu rai pô đah-kơmơi 
Sunêm anŭn bĕ.” Gehazi ngă tui laih anŭn tơdang pô đah-kơmơi anŭn rai, Êlisa laĭ tui 
anai, “Pŭ mă bĕ ană đah-rơkơi ih.” 37Gơ̆ mŭt, bon-kơkuh ƀơi atur sang jĕ tơkai Êlisa. 
Giŏng anŭn, gơ̆ pŭ mă ană gơ̆ laih anŭn ba tơbiă pơ sang gah yŭ yơh.  

Gơnam-ơ̆ng Ruă Amăng Gŏ Tŭk-Tơnă  
38Tơdơi kơ anŭn, Êlisa wơ̆t glaĭ pơ anih Gilgal, samơ̆ amăng tring anai hơmâo tơlơi 
ư̆-rơpa. Hơmâo sa hrơi, tơdang ƀing pô-pơala dŏ pơƀut glaĭ ƀơi anăp ñu, ñu pơđar kơ 
ding-kơna ñu tui anai, “Drŏng bĕ gŏ prŏng laih anŭn tŭk añăm ƀơ̆ng kơ ƀing mơnuih 
anai.”  

39Hơmâo sa čô amăng ƀing gơñu tơbiă nao amăng glai-hơma kiăng kơ pĕ khul añăm-
tăm glai laih anŭn hơduah-ƀuh sa phŭn-hrĕ glai hơmâo boh ge̱t. Ñu pĕ glaĭ khul boh ge̱t 
glai anŭn pioh bă amăng kơdŭng ao-jao ñu. Tơdang ñu wơ̆t glaĭ, ñu khăt khul boh anŭn 
amăng gŏ añăm wơ̆t-tơdah ƀu hơmâo hlơi pô ôh thâo kơ boh anŭn. 40Pô tŭk-tơnă tuăh 
tơbiă kơ ƀing mơnuih anŭn ƀơ̆ng, samơ̆ tơdang ƀing gơñu čơdơ̆ng ƀơ̆ng laih, ƀing 
gơñu ur kraih tui anai, “Ơ pô-pơala Ơi Adai hơi, hơmâo gơnam-ƀơ̆ng ruă amăng gŏ 
añăm anŭn!” Tui anŭn, ƀing gơñu hơngah ƀu kiăng ƀơ̆ng ôh.  

41Êlisa pơđar tui anai, “Mă rai tơpŭng bĕ.” Giŏng anŭn, ñu pioh mŭt tơpŭng amăng 
gŏ añăm anŭn hăng pơđar tui anai, “Tuăh tơbiă kơ ƀing gơñu ƀơ̆ng bĕ.” Tui anŭn, ƀu 

hơmâo tơlơi răm-sat hơget dơ̆ng tah amăng gŏ añăm anŭn.  

Tơlơi Čem Kơ Sa-Rơtuh Čô Hăng iă Gơnam-ơ̆ng  
42Hơmâo sa čô rai mơ̆ng anih Baal-Salisah, ba rai kơ pô-pơala Ơi Adai anŭn duapluh 

tơlŏ ƀañ-tơpŭng anet pơkra hăng pơdai-kơtur ŏm hĭ mơ̆ng pơdai yuă blung-hlâo hrŏm 
hăng ƀiă djâo pơdai. Êlisa laĭ kơ ding-kơna ñu tui anai, “Brơi bĕ gơnam anŭn kơ ƀing 
mơnuih anai ƀơ̆ng.”  

43Ding-kơna ñu laĭ tui anai, “Hiư̆m kâo dưi dưm ƀiă gơnam-ƀơ̆ng anai ƀơi anăp sa-
rơtuh čô mơnuih lĕ?”  

Samơ̆ Êlisa laĭ-glaĭ tui anai, “Brơi bĕ gơnam-ƀơ̆ng anŭn kơ ƀing mơnuih anai ƀơ̆ng, 
yuakơ anai yơh jing tơlơi Yahweh laĭ: ing gơñu či ƀơ̆ng laih anŭn hơmâo dŏ rơbeh 
mơ̆n.” 44Giŏng anŭn, gơ̆ dưm gơnam-ƀơ̆ng anŭn ƀơi anăp ƀing mơnuih anŭn. Abih-
bang ƀing gơñu ƀơ̆ng laih anŭn dŏ rơbeh mơ̆n, tui-hăng boh-hiăp Yahweh hơmâo laĭ 
laih yơh.  

5  

Naaman Suaih Mơ̆ng Tơlơi Ruă-Phung  
1Hlak anŭn, Naaman jing khua git-gai ƀing ling-tơhan ƀing Aram laih anŭn ñu jing sa 
čô yom-pơphan biă-mă ƀơi anăp khua ñu pơtao ƀing Aram, yuakơ Yahweh hơmâo yua 
laih ñu kiăng kơ brơi tơlơi dưi-hĭ kơ ƀing Aram. Ñu jing sa čô tơhan khĭn-kơtang biă-
mă, samơ̆ ñu hơmâo tơlơi ruă-phung.  

2Hơmâo sa hrơi, tơpul tơhan mơ̆ng ƀing Aram tơbiă nao sua-mă amăng lŏn-čar Israel 
laih anŭn ƀing gơñu mă pơjing mơnă sa čô čơđai đah-kơmơi anet mơ̆ng ƀing Israel. 
ing gơñu brơi gơ̆ kơ bơnai Naaman kiăng kơ mă bruă kơ ñu yơh. 3Hơmâo sa hrơi, pô 
čơđai anŭn ruai hăng khua đah-kơmơi ñu tui anai, “Hiam yơh tơdah khua kâo dưi nao 
bưp pô-pơala hơdip amăng plei-phŭn Samaria! Ñu či pơsuaih hĭ tơlơi ruă-phung khua 
kâo anŭn yơh.”  

4Giŏng anŭn, Naaman nao pơ khua ñu laih anŭn ruai glaĭ tơlơi pô čơđai mơ̆ng Israel 
anŭn hơmâo laĭ laih. 5Pơtao Aram laĭ-glaĭ tui anai, “Tui anŭn, nao bĕ. Kâo či mơit sa 
pŏk hră kơ pơtao ƀing Israel.” Tui anŭn, Naaman đuaĭ nao, djă ba hrŏm-hăng ñu pluh 
tơlang amrăk,h năm-rơtuh sekel mah laih anŭn pluh blah ao hiam-rô ̆.i 6Amăng hră ñu 
djă ba nao pơ pơtao ƀing Israel anŭn arăng hơmâo čih laih tui anai, “Kâo pơkiaŏ rai 

                                                 
h5:5: Anai ăt jing “prăk” mơ̆n.  
i5:5 Pluh talang jing kơplăh-wăh 340 kilôgram. 600 sekel mah jing 70 kilôgram.  

ding-kơna kâo Naaman pơ ih hăng hră anai yơh, kiăng kơ rơkâo kơ ih pơsuaih hĭ ñu 
mơ̆ng tơlơi ruă-phung.”  

7Laih kơ pơtao ƀing Israel đŏk hră anŭn, ñu hek hĭ ao-phyung ñu laih anŭn laĭ tui 
anai, “Kâo jing Ơi Adai hă? Kâo dưi pơdjai hĭ laih anŭn pơhơdip glaĭ mơ̆n hă? Yua-
hơget pơtao anŭn pơkiaŏ rai pô anai pơ kâo kiăng kơ hla ̱o hĭ mơ̆ng tơlơi ruă-phung ñu 
lĕ? Lăng bĕ, pơtao anŭn kiăng kơ pơrơjăh pơkơdơ̆ng glaĭ hăng kâo yơh!”  

8Tơdang Êlisa, pô-pơala Ơi Adai, hơmư̆ pơtao ƀing Israel hơmâo hek hĭ laih ao-
phyung gơ̆, ñu mơit nao kơ gơ̆ tơlơi pơhiăp anai, “Yua-hơget ih hek hĭ ao-phyung ih 
lĕ? Brơi pô anŭn rai pơ kâo bĕ, tui anŭn ñu či thâo-krăn hơmâo pô-pơala sit amăng 
ƀing Israel.” 9Tui anŭn, Naaman nao hrŏm-hăng khul aseh, rơdêh-aseh ñu laih anŭn 
dơ̆ng glaĭ ƀơi bah-amăng sang Êlisa. 10Êlisa pơkiaŏ nao sa čô ding-kơna laĭ-pơthâo kơ 
Naaman tui anai, “Tơdah ih nao mơnơi ih pô tơjuh wơ̆t amăng krong Yurdan, tui anŭn 
drơi-jan ih či suaih laih anŭn rơgoh hĭ yơh.”  

11Samơ̆ Naaman hil hăng đuaĭ hĭ. Ñu laĭ tui anai, “Kâo pơmĭn sit yơh ñu či tơbiă rai 
pơ kâo, dŏ-dơ̆ng iâu amăng anăn Yahweh Ơi Adai ñu, wơ̆t tơngan ñu gah ngŏ kơ anih 
rơka laih anŭn pơsuaih hĭ kâo mơ̆ng tơlơi ruă-phung. 12u djơ̆ ôh hă, krong Abana laih 
anŭn krong Pharpar amăng plei-phŭn ta Damaskus adih, jing hiam hloh kơ abih-bang 
krong-ia amăng čar Israel anai? Hiư̆m-ngă, kâo ƀu dưi mơnơi amăng khul krong anŭn 
laih anŭn jing hĭ rơgoh ôh hă?” Tui anŭn, Naaman wir glaĭ laih anŭn đuaĭ hĭ hăng tơlơi 
hil biă-mă.  

13ing ding-kơna Naaman nao pơ ñu laih anŭn laĭ tui anai, “Ơ khua hơi, tơdah pô-
pơala anŭn pơđar kơ ih ngă khul bruă tơnap hloh, ih hơmâo ngă laih yơh, djơ̆ mơ̆? Tui 
anŭn, ih năng ngă mơtam yơh tơdang ñu kơnơ̆ng laĭ hăng ih tui anai đôč: Mơnơi bĕ 
laih anŭn ih či jing rơgoh hĭ yơh’!” 14Tui anŭn, ñu wir glaĭ hăng trŭn nao pơ krong 
Yurdan laih anŭn ñŭ ñu pô amăng krong anŭn tơjuh wơ̆t, kar hăng tơlơi pô-pơala Ơi 
Adai Êlisa hơmâo pơtă laih. Giŏng anŭn, drơi-jan ñu suaih hĭ mơtam laih anŭn jing hĭ 
rơgoh kar hăng drơi-jan čơđai yơh.  

15Giŏng anŭn, Naaman hrŏm-hăng abih-bang ƀing ding-kơna ñu wơ̆t glaĭ pơ pô-pơala 
Ơi Adai. Ñu dŏ-dơ̆ng ƀơi anăp gơ̆ laih anŭn laĭ, “Ră anai kâo thâo sit, ƀu hơmâo ôh 
Khua Yang sit amăng anih-lŏn pơkŏn, samơ̆ kơnơ̆ng amăng lŏn-čar ƀing Israel đôč yơh 
hơmâo. Ră anai rơkâo kơ ih mă-tŭ bĕ gơnam brơi-pơyơr anai mơ̆ng kâo ding-kơna ih 
anai.”  

16Pô-pơala anŭn laĭ-glaĭ tui anai, “Kâo ƀuăn hăng tơlơi hơdip Yahweh, jing Pô kâo 
kơkuh-pơpŭ, kâo ƀu či mă gơnam pơyơr hơget ôh.” Tui anŭn, wơ̆t-tơdah Naaman 
pơtrŭt ñu, samơ̆ ñu ăt hơngah hĭ mơ̆n.  

17Naaman laĭ tui anai, “Tơdah ih hơngah ƀu mă-tŭ ôh, kâo rơkâo ih pha brơi bĕ kơ 
kâo, ding-kơna ih anai, djă ba djŏp lŏn kơ dua drơi aseh-glưn dưi pơdiăng, yuakơ 
tơdơi kơ anai, ding-kơna ih anai ƀu či pơyơr khul gơnam ngă yang laih anŭn khul 
gơnam-pơyơr čuh kơ yang pơkŏn dơ̆ng tah, rơngiao kơ kơnơ̆ng hơjăn Yahweh đôč 
yơh. 18Samơ̆ rơkâo kơ Yahweh pap-brơi ding-kơna ih anai kơ sa tơlơi anai: Rĭm wơ̆t 
khua kâo, jing pơtao Aram, mŭt amăng sang yang ñu Rimmôn kiăng kơkuh-pơpŭ, ñu 
ăh-kơnang ƀơi hơpăl-tơngan kâo, tui anŭn kâo ăt khŏm bon-kơkuh tui ñu mơ̆n. Tui 
anŭn yơh, tơdang kâo bon-kơkuh amăng sang yang Rimmôn, rơkâo kơ Yahweh pap-
brơi bĕ kơ kâo ding-kơna ih anai yuakơ tơlơi anŭn.”  

19Êlisa laĭ-glaĭ tui anai, “Nao bĕ hăng tơlơi rơnŭk-rơno ̱m.”  
Tơdơi kơ Naaman hơmâo đuaĭ nao ataih ƀiă laih, 20Gehazi, jing ding-kơna pô-pơala 
Ơi Adai Êlisa, pơmĭn amăng pran-jua ñu tui anai, “Khua kâo pha-brơi amuñ đơi kơ 
Naaman mơnuih Aram anai, yuakơ ñu ƀu mă-tŭ ôh gơnam djă rai mơ̆ng pô anŭn. Kâo 
ƀuăn hăng tơlơi hơdip Yahweh, kâo či kiaŏ tui pô anŭn laih anŭn mă-tŭ ƀiă gơnam 
mơ̆ng ñu yơh.”  

21Tui anŭn, Gehazi jač-amač kiaŏ tui Naaman laih anŭn tơdang gơ̆ ƀuh ñu đuaĭ rai, gơ̆ 
trŭn mơ̆ng rơdêh-aseh kiăng bưp ñu. Gơ̆ tơña kơ ñu tui anai, “Abih-bang tơlơi hiam-
klă mơ̆?”  

22Gehazi pơhiăp ƀlŏr tui anai, “Abih-bang tơlơi hiam-klă soh-sel. Khua kâo pơkiaŏ 
kâo rai laĭ kơ ih tui anai: Ơ khua hơi, hơmâo dua čô hlak-ai mơ̆ng tơpul pô-pơala 
phrâo truh pơ kâo mơ̆ng anih tring bŏl-čư̆ Ephraim. Tui anŭn, rơkâo ih pha-brơi bĕ kơ 
ƀing gơ̆ sa talang amrăkj wơ̆t-hăng dua blah ao hiam.”  

23Naaman laĭ tui anai, “Brơi kơ kâo pha-brơi kơ ih dua talangk bĕ!” Ñu pơtrŭt Gehazi 
mă-tŭ abih dua talang prăk anŭn. Giŏng anŭn, ñu pioh amrăk anŭn amăng dua boh 
kơdŭng hăng akă hĭ. Laih anŭn ñu jao kơ dua čô ding-kơna ñu djă brơi dua boh 
kơdŭng hrŏm hăng dua blah ao anŭn nao hlâo kơ Gehazi. 24Tơdang Gehazi truh pơ anih 
bŏl-čư̆, jing anih Êlisa dŏ, ñu mă khul gơnam anŭn mơ̆ng ƀing ding-kơna Naaman hăng 
pơdŏp hĭ amăng sang. Giŏng anŭn, ñu brơi ƀing ding-kơna anŭn glaĭ laih anŭn tơdơi 
kơ ƀing gơ̆ tơbiă nao, 25ñu mŭt nao dŏ-dơ̆ng ƀơi anăp khua ñu Êlisa kiăng kơ djru yơh.  

Êlisa tơña tui anai, “Ơ Gehazi, pơpă ih nao lĕ?”  
Gehazi laĭ-glaĭ tui anai, “Kâo, ding-kơna ih anai, ƀu hơmâo nao pơ anih pă ôh.”  
26Samơ̆ Êlisa laĭ kơ ñu tui anai, “Tơdang pô anŭn trŭn mơ̆ng rơdêh-aseh ñu kiăng kơ 

bưp ih, sit jua-bơngăt kâo ăt dŏ pơ anih anŭn mơ̆n! Hiư̆m-pă, anai jing mông kiăng kơ 
mă-tŭ prăk, sum-ao, đang boh ôliwơ, đang boh-kơƀâo, khul triu, khul rơmô ƀôdah ƀing 
ding-kơna đah-rơkơi đah-kơmơi hă? 27Tơlơi ruă-phung Naaman anŭn či tưp ƀơi ih laih 
anŭn ƀơi ană-tơčô ih hlŏng-lar yơh.” Giŏng anŭn, Gehazi tơbiă đuaĭ mơ̆ng anăp Êlisa 
laih anŭn ñu jing hĭ mơnuih djơ̆-phŭng kô ̱̆ kar hăng ple̱r-tơpŭng yơh.  

6  

Sa Boh Akŏ-Jo̱ng Đung Đĭ  
1Hơmâo sa hrơi, tơpul ƀing pô-pơala laĭ hăng Êlisa tui anai, “Lăng bĕ anai, anih dŏ 
ƀing gơmơi pơ anai jing gơniă đơi kơ ƀing gơmơi. 2Brơi bĕ ƀing gơmơi nao pơ krong 
Yurdan, pơ anih anŭn rĭm čô ƀing gơmơi či dro ̱m sa ƀĕ tơmĕh laih anŭn ƀing gơmơi či 
pơdơ̆ng đĭ sa boh anih dŏ pơ anŭn kơ ƀing gơmơi.”  

Êlisa laĭ tui anai, “Nao bĕ.”  
3Giŏng anŭn, hơmâo sa čô amăng ƀing gơñu laĭ hăng Êlisa tui anai, “Rơkâo kơ ih nao 

hrŏm-hăng ƀing gơmơi, jing ƀing ding-kơna ih anai bĕ.”  
Êlisa laĭ-glaĭ tui anai, “Ơ, kâo či nao yơh.” 4Laih anŭn ñu nao hrŏm-hăng ƀing gơ̆.  
ing gơñu trŭn nao jĕ pơ krong Yurdan laih anŭn čơdơ̆ng dro ̱m-kŏh kơyâo yơh. 

5Tơdang sa čô amăng ƀing gơñu hlak dro ̱m kơyâo, akŏ-jo ̱ng ñu lê ̆ trŭn hĭ amăng ia. Ñu 
pơhiăp kraih hăng Êlisa tui anai, “Ơ khua kâo hơi, jo̱ng anai jing gơnam kâo čan!”  

6Giŏng anŭn, pô-pơala Ơi Adai tơña tui anai, “Pơpă akŏ-jo ̱ng anŭn lê ̆ trŭn lĕ?” 
Tơdang pô anŭn kơčrâo brơi kơ gơ̆ anih lê ̆ anŭn, Êlisa kŏh sa ƀĕ gai glŏm nao pơ anih 
anŭn, laih anŭn ngă brơi kơ akŏ-jo ̱ng anŭn đung đĭ yơh. 7Êlisa pơđar pô anŭn tui anai, 
“Mă đĭ bĕ.” Tui anŭn, gơ̆ yơr tơngan mă đĭ akŏ-jo̱ng anŭn yơh.  

Êlisa Pơbum Hĭ Mơta ing Ling-Tơhan Aram  
8Rĭm wơ̆t, tơdang pơtao ƀing Aram kiăng pơblah hăng pơtao ƀing Israel, ñu rơkâo kơ 
ƀing khua-moa ñu djru-pơmĭn kơ ñu kơ tơlơi pơ anih pă kiăng kơ pơdơ̆ng đĭ anih-jưh 
gơñu. Tơdơi kơ pơtơña hăng ƀing gơñu laih, ñu juăt ruai kơ ƀing gơñu anih pă ñu ruăh 
yơh.  

9Êlisa, pô-pơala Ơi Adai, juăt mơit hiăp kơ pơtao ƀing Israel tui anai, “Răng bĕ 
tơdang ƀing gih găn nao pơ anih anŭn, yuakơ ƀing Aram hlak trŭn nao pơ anih anŭn.” 
10Tui anŭn, pơtao ƀing Israel brơi mơnuih nao kơsem-ep amăng anih pô-pơala Ơi Adai 
hơmâo pơhaih laih hăng ñu anŭn. Ăt hơmâo lu wơ̆t laih mơ̆n Êlisa pơtă kơ pơtao brơi 
răng, tui anŭn ñu kơčăng yơh amăng khul anih anŭn.  

11Tơlơi anŭn ngă kơ pơtao ƀing Aram hil biă-mă. Tui anŭn, ñu iâu rai ƀing khua-moa 

ñu hăng pơđar tui anai, “Ruai bĕ kơ kâo, hlơi pô amăng ƀing ta jing pô djru kơ pơtao 
ƀing Israel lĕ?”  

12Sa čô amăng ƀing khua-moa ñu laĭ tui anai, “u hơmâo hlơi pô ôh, samơ̆ Êlisa, jing 
pô-pơala dŏ amăng lŏn-čar Israel yơh, laĭ-pơthâo kơ pơtao Israel rĭm boh-hiăp ih 
pơhiăp laih amăng anih-pĭt ih anŭn.”  

13Pơtao pơđar kơ khua-moa anŭn tui anai, “Nao tơña-hơduah bĕ pơpă anih ñu dŏ 
kiăng kơ kâo dưi pơkiaŏ ƀing tơhan nao mă ñu.”  

Tơdang pô khua anŭn nao hăng wơ̆t glaĭ, ñu laĭ-pơthâo tui anai, “Êlisa dŏ amăng 
plei-pơnăng Dôthan.” 14Tui anŭn, pơtao pơkiaŏ nao lu ƀing tơhan wơ̆t-hăng khul aseh, 
rơdêh-aseh gơñu. ing gơñu nao pơ plei Dôthan anŭn tơdang mơmŏt laih anŭn wa ̱ng-
dar hĭ plei anŭn.  

15Mơguah-ưm amăng hrơi tŏ-tui, tơdang ding-kơna pô-pơala Ơi Adai tơgŭ laih anŭn 
tơbiă nao, hơmâo sa tơpul ƀing ling-tơhan hrŏm-hăng khul aseh, rơdêh-aseh hơmâo 
wa ̱ng-dar hĭ laih plei anŭn. Pô ding-kơna anŭn mŭt glaĭ hăng tơña tui anai, “Ơ khua 
kâo hơi, hơget-tơlơi ƀing ta či ngă lĕ?”  

16Pô-pơala Êlisa laĭ-glaĭ tui anai, “Anăm huĭ ôh. ing dŏ hrŏm hăng ƀing ta kiăng kơ 
pơgang ƀing ta jing ƀing lu hloh kơ ƀing dŏ hrŏm hăng ƀing gơñu.”  

17Giŏng anŭn, Êlisa iâu-laĭ tui anai, “Ơ Yahweh hơi, pŏk brơi bĕ mơta ñu kiăng kơ 
ñu dưi ƀuh.” Tui anŭn, Yahweh pŏk brơi mơta pô ding-kơna anŭn laih anŭn ñu lăng 
ƀuh ƀơi bŏl-čư̆ pơ anŭn bă hăng khul aseh laih anŭn rơdêh-aseh hrŏm hăng apui dŏ 
jum-dar Êlisa.  

18Tơdang Êlisa ƀuh ƀing rŏh-ayăt hlak trŭn rai anăp nao pơ ñu, ñu iâu-laĭ kơ Yahweh 
tui anai, “Pơbum hĭ bĕ mơta ƀing mơnuih anŭn hăng tơlơi bơngač kơmlă.” Tui anŭn 
yơh, Yahweh pơbum hĭ mơta ƀing rŏh anŭn hăng tơlơi bơngač kơmlă kar hăng Êlisa 
hơmâo rơkâo laih yơh.  

19Êlisa laĭ kơ ƀing gơñu tui anai, “Anai ƀu djơ̆ jơlan ôh! Kŏn djơ̆ plei lơi! Đuaĭ tui 
kâo bĕ, laih anŭn kâo či ba ƀing gih nao pơ mơnuih ƀing gih hlak hơduah.” Giŏng 
anŭn, ñu ba ƀing rŏh anŭn nao pơ plei-phŭn Samaria yơh.  

20Laih kơ ƀing gơñu mŭt amăng plei anŭn, Êlisa iâu-laĭ dơ̆ng tui anai, “Ơ Yahweh, 
pŏk brơi bĕ mơta kơ ƀing mơnuih anai kiăng kơ ƀing gơñu dưi ƀuh.” Giŏng anŭn, 
Yahweh pŏk brơi mơta gơñu laih anŭn ƀing gơñu lăng gơñu pô dŏ amăng lăm plei 
Samaria.  

21Tơdang pơtao ƀing Israel ƀuh ƀing gơñu, ñu rơkâo hăng Êlisa tui anai, “Ơ khua kâo 
hơi, kâo năng pơdjai hĭ ƀing gơñu hŏ? Kâo năng pơdjai hĭ ƀing gơñu hŏ?”  

22Êlisa laĭ-glaĭ tui anai, “Ơ-ơh, anăm pơdjai hĭ ƀing gơñu ôh! Hiư̆m-pă, ih năng 

pơdjai hĭ mơ̆ ƀing mơnuih ih hơmâo mă jing mơnă laih hăng đao ƀôdah hăng hraŏ ih 
pô? Ơ-ơh. Tui anŭn, pơkra bĕ gơnam-ƀơ̆ng laih anŭn ia mơñum ƀơi anăp gơñu kiăng 
kơ ƀing gơñu dưi ƀơ̆ng, mơñum hlâo kơ ih brơi kơ ƀing gơñu wơ̆t glaĭ pơ khua gơñu 
yơh.” 23Tui anŭn, pơtao ƀing Israel pơkra tơlơi ƀơ̆ng-huă prŏng kơ ƀing gơñu. Laih kơ 
ƀing gơñu ƀơ̆ng hăng mơñum laih, ñu brơi kơ ƀing gơñu wơ̆t glaĭ pơ khua gơñu yơh. 
Tơdơi kơ anŭn yơh, ƀing ling-tơhan mơ̆ng ƀing Aram pơdơi hĭ, ƀu wa ̱ng-blah guai-lŏn 
ƀing Israel ôh.  

Tơlơi ing Aram Wa̱ng-Blah Plei-Phŭn Samaria  
24Sui ƀiă kơ anŭn, tơdang Ben-Hadad jing pơtao ƀing Aram, ñu pơƀut glaĭ abih-bang 
ƀing ling-tơhan ñu laih anŭn đĭ nao wa ̱ng-blah anih-lŏn Samaria. 25Tui anŭn, hơmâo 
tơlơi ư̆-rơpa prŏng amăng plei anŭn, yuakơ tơlơi wa ̱ng-dar anŭn sui hrơi đơi tơl sa boh 
akŏ aseh-glai sĭ truh kơ sapănpluh sekel amrăk,l laih anŭn sa-črăn amăng-pă̱ khabm rơtă̱ 
glain sĭ truh kơ rơma sekel.o  

26Hơmâo sa hrơi, tơdang pơtao ƀing Israel hlak rơbat ƀơi ngŏ pơnăng-plei, sa čô đah-
kơmơi iâu kraih kơ ñu tui anai, “Ơ pơtao khua kâo hơi, djru kơ kâo đa!”  

27Pơtao laĭ-glaĭ tui anai, “Tơdah Yahweh ƀu djru ôh kơ ih, mơ̆ng pă kâo dưi mă 
gơnam djru brơi kơ ih lĕ? Mơ̆ng anih prăh-pơdai hă? Mơ̆ng anih djet boh-kơƀâo hă?” 
28Giŏng anŭn, ñu tơña kơ gơ̆ tui anai, “Hơget-tơlơi tơnap truh kơ ih lĕ?”  

Pô đah-kơmơi anŭn laĭ-glaĭ, “Pô đah-kơmơi anai laĭ kơ kâo tui anai: Pha-brơi bĕ ană 
đah-rơkơi ih kiăng kơ ƀing ta dưi ƀơ̆ng ñu hrơi anai laih anŭn hrơi pơgi ƀing ta či 
ƀơ̆ng hĭ ană đah-rơkơi kâo. 29Tui anŭn, ƀing gơmơi hơtŭk ƀơ̆ng hĭ yơh ană đah-rơkơi 
kâo. Samơ̆ ƀơi hrơi tŏ-tui, tơdang kâo pơđar kơ ñu pha-brơi ană đah-rơkơi ñu kiăng kơ 
ƀing gơmơi dưi ƀơ̆ng ñu, ñu hơmâo pơdŏp hĭ laih ană ñu.”  

30Tơdang pơtao hơmư̆ boh-hiăp đah-kơmơi anŭn ruai glaĭ, ñu hek hĭ ao-phyung ñu. 
Yuakơ ñu rơbat ƀơi ngŏ pơnăng-plei, ƀing ană-plei lăng ƀuh ñu buh ao-tâo gah lăm ƀơi 
drơi-jan ñu. 31Ñu laĭ tui anai, “Rơkâo kơ Ơi Adai pơtơnap kâo kơtang hloh yơh, tơdah 
kâo ƀu čŏng hĭ ôh tơkuai Êlisa ană đah-rơkơi Saphat amăng hrơi anai!”  

32Hlak anŭn, Êlisa hlak dŏ be̱r amăng sang ñu laih anŭn ƀing kŏng-tha plei anŭn hlak 
dŏ be̱r hăng ñu mơ̆n. Pơtao pơkiaŏ sa čô khua-moa ñu nao hlâo kơ ñu, samơ̆ hlâo kơ 
pô khua anŭn truh, Êlisa laĭ kơ ƀing kŏng-tha anŭn tui anai, “ing gih ƀu ƀuh ôh hă, pô 

                                                 
l6:25 Sapănpluh sekel jing sa kilôgram amrăk yơh.  
m6:25 Amăng tơlơi Hêbrơ: sa-črăn amăng-pă̱ khab = klâo-črăn amăng sa lid.  
n6:25 Amăng tơlơi Hêbrơ pơanăn rơtă̱ anŭn jing “kơmơ̆k čim kơtrâo.”  
o6:25 Anai jing kơplăh-wăh 55 gram.  

pơdjai mơnuih anŭn hlak pơkiaŏ mơnuih rai kiăng čŏng hĭ tơkuai kâo? Anai-nê, tơdang 
pô khua-moa ñu anŭn rai, krư̆ hĭ bĕ bah-amăng laih anŭn djă kơjăp pơkơdơ̆ng glaĭ hăng 
pô khua anŭn, yuakơ dơnai tơkai khua gơ̆ rơbat gah rŏng gơ̆!”  

33Tơdang ñu ăt hlak pơhiăp hăng ƀing gơñu, pô khua anŭn rai truh laih anŭn pơtao 
tơña kơ Êlisa tui anai, “Yua-hơget kâo năng dŏ-tơguăn kơ Yahweh sui ƀiă dơ̆ng lĕ? 
Tơlơi răm-rai anai rai mơ̆ng Yahweh yơh.”  

7  
1Êlisa laĭ-glaĭ tui anai, “Hơmư̆ bĕ boh-hiăp Yahweh. Anai yơh jing tơlơi Yahweh laĭ: 

Hrơi pơgi kơplăh-wăh ƀơi mông anai, sa seahp tơpŭng či sĭ kơ sa sekelq laih anŭn dua 
seahr pơdai-kơtur či sĭ kơ sa sekel ƀơi amăng-ja ̱ng plei Samaria.” 2Pô khua anŭn jing 
pô pơtao hlak kơnang laih anŭn pơhiăp hăng pô-pơala Ơi Adai tui anai, “Hiư̆m-pă, wơ̆t 
tơdah Yahweh pŏk khul amăng-ja̱ng hăng adai adih, tơlơi anŭn dưi truh mơ̆n hă?”  

Laih anŭn Êlisa laĭ-glaĭ tui anai, “Ih či ƀuh yơh hăng mơta gih pô, samơ̆ ih ƀu či 
ƀơ̆ng gơnam anŭn ôh!”  

Tơlơi Wa̱ng-Dar Abih Hĭ  
3Hlak anŭn, hơmâo pă̱ čô mơnuih ruă-phung dŏ ƀơi amăng-ja̱ng jing jơlan mŭt nao 

pơ plei. ing gơñu pơhiăp hăng tơdruă gơñu tui anai, “Yua-hơget ƀing ta dŏ-tơguăn 
ƀơi anih anai tơl ƀing ta djai hĭ lĕ? 4Tơdah ƀing ta mŭt nao amăng plei, ƀing ta či djai 
yơh, yuakơ pơ anih anŭn ăt hơmâo tơlơi ư̆-rơpa mơ̆n. Laih anŭn tơdah ƀing ta dŏ ƀơi 
anih anai, ƀing ta ăt či djai mơ̆n. Tui anŭn, brơi kơ ƀing ta nao bĕ pơ anih-jưh ƀing 
Aram laih anŭn jao hĭ ta pô. Tơdah ƀing gơñu pioh ƀing ta dŏ hơdip, tui anŭn ƀing ta či 
hơdip yơh; tơdah ƀing gơñu pơdjai hĭ ƀing ta, tui anŭn ƀing ta či djai yơh.”  

5ơi mông hơhuñ, ƀing gơñu tơgŭ nao pơ anih-jưh ƀing Aram. Tơdang ƀing gơñu 
nao truh ƀơi guai anih-jưh laih, ƀu hơmâo hlơi pô ôh pơ anih anŭn! 6Anŭn jing yuakơ 
Yahweh hơmâo ngă laih kơ ƀing Aram hơmư̆ dơnai khul aseh, rơdêh-aseh laih anŭn sa 
tơpul ƀing ling-tơhan prŏng. Tơdang ƀing Aram anŭn hơmư̆ dơnai anŭn, ƀing gơñu 
pơlaĭ hăng tơdruă gơñu tui anai, “Lăng adih, pơtao ƀing Israel hơmâo apăh laih pơtao 
ƀing Hit hăng pơtao ƀing Êjip rai kơsung-blah ƀing ta!” 7Tui anŭn yơh, wơ̆t-tơdah ƀơi 
hơhuñ, ƀing Aram tơgŭ đuaĭ-kơdŏp laih anŭn lui-raih hĭ khul sang khăn gơñu wơ̆t-hăng 
khul aseh, aseh-glai gơñu mơ̆n. ing gơñu lui hĭ abih-bang gơnam amăng anih-jưh 

                                                 
p7:1 Sa seah = 7 lid.  
q7:1 Sa sekel = pluh-sa gram amrăk.  
r7:1 Anai jing 14 lid.  

gơñu laih anŭn đuaĭ-kơdŏp kiăng kơ pơklaih hĭ tơlơi hơdip gơñu pô yơh.  
8Tơdang ƀing mơnuih ruă-phŭng anŭn nao truh laih ƀơi guai anih-jưh, ƀing gơñu mŭt 

nao amăng sa boh sang khăn laih anŭn ƀơ̆ng hăng mơñum. ing gơñu ăt mă ba đuaĭ hĭ 
amrăk, mah, sum-ao mơ̆n laih anŭn đuaĭ nao pơdŏp hĭ gơnam gơñu hơmâo anŭn. 
Giŏng anŭn, ƀing gơñu wơ̆t glaĭ mŭt nao amăng sa boh sang khăn pơkŏn dơ̆ng laih 
anŭn ăt ngă tui hăng bruă ƀing gơñu hơmâo ngă laih hlâo kơ anŭn mơ̆n.  

9Giŏng anŭn, ƀing gơñu pơlaĭ hăng tơdruă tui anai, “Anai jing tơlơi ƀing ta hlak ngă 
ƀu djơ̆ ôh. Anai jing hrơi kơ tơlơi pơthâo hiam, samơ̆ ƀing ta ƀu ră ruai kơ arăng ôh. 
Tơdah ƀing ta dŏ-tơguăn truh kơ mơguah, tơlơi pơkơhma ̱l či truh ƀơi ƀing ta yơh. 
Brơi kơ ƀing ta nao bĕ tă anai mơtam laih anŭn laĭ-pơthâo tơlơi anai pơ anih sang-
pơtao.”  

10Tui anŭn, ƀing gơñu wơ̆t glaĭ pơ plei Samaria laih anŭn pơhiăp kraih hăng ƀing wai 
amăng-ja̱ng tui anai, “ing gơmơi mŭt nao laih amăng anih-jưh ƀing Aram laih anŭn ƀu 
ƀuh hlơi pô ôh amăng anŭn, ƀu hơmư̆ dơnai hlơi pô ôh, kơnơ̆ng ƀuh khul aseh, aseh-
glai hlak akă đôč laih anŭn anih-jưh gơñu ƀing gơñu lui raih hĭ abih-bang gơnam 
gơñu.” 11ing wai amăng-ja ̱ng ruai kraih kơ tơlơi pơthâo-phrâo anai laih anŭn arăng 
ruai glaĭ hăng ƀing dŏ amăng anih sang-pơtao yơh.  

12Pơtao tơgŭ amăng mlam laih anŭn laĭ kơ ƀing khua-moa ñu tui anai, “Tơlơi anai 
yơh ƀing Aram hơmâo ngă laih kơ ƀing ta. Yuakơ ƀing gơñu thâo-krăn ƀing ta hlak ư̆-
rơpa, tui anŭn yơh ƀing gơñu đuaĭ hĭ mơ̆ng anih-jưh gơñu laih anŭn dŏ-kơdŏp amăng 
glai-đang. ing gơñu pơmĭn tui anai: Sit ƀing Israel či tơbiă yơh, giŏng anŭn ƀing ta 
dưi mă pơjing mơnă ƀing gơñu laih anŭn mŭt hĭ amăng plei gơñu.”  

13Hơmâo sa čô amăng khua-moa ñu laĭ-glaĭ tui anai, “Brơi bĕ ƀing ta mă tơbiă rơma 
drơi aseh dŏ glaĭ amăng plei, laih anŭn pơkiaŏ tơbiă đơđa mơnuih kiăng kơ hơduah 
lăng hơget tơlơi hơmâo truh laih. Brơi bĕ kơ ƀing gơñu nao yuakơ bưng khul aseh anai 
ăt či jing hrup hăng bưng abih-bang ƀing Israel dŏ glaĭ pơ anih anai mơ̆n. Sit yơh tơdah 
ƀing ta ƀu pơkiaŏ tơbiă ôh ƀing gơñu, khul aseh anŭn ăt či djai hrŏm hăng ƀing Israel 
mơ̆n.”  

14Tui anŭn, ƀing gơñu ruăh-mă dua boh rơdêh-aseh hrŏm-hăng khul aseh gơñu laih 
anŭn pơtao pơkiaŏ ƀing gơñu đuaĭ tui lăng ƀing ling-tơhan Aram. Ñu pơđar kơ ƀing gai 
rơdêh-aseh tui anai, “Nao hơduah-lăng bĕ, hơget-tơlơi hơmâo truh laih.” 15ing gơñu 
đuaĭ tui lăng ƀing Aram hlŏng truh pơ krong Yurdan laih anŭn ƀing gơñu hơduah-ƀuh 
lu sum-ao dram-gơnam ƀing ling-tơhan Aram anŭn hơmâo glŏm hĭ kơtuai jơlan tơdang 
ƀing gơñu đuaĭ-kơdŏp. Tui anŭn, ƀing hơduah-lăng anŭn wơ̆t glaĭ laĭ-pơthâo abih tơlơi 
anŭn kơ pơtao yơh. 16Giŏng anŭn, ƀing ană-plei Samaria tơbiă mơtam nao sua-mă anih-

jưh ƀing Aram. Tui anŭn, sa seah tơpŭng arăng sĭ kơ sa sekel laih anŭn dua seah pơdai-
kơtur arăng sĭ kơ sa sekel yơh, tui hăng Yahweh hơmâo pơhiăp laih.s  

17Hlak anŭn, pơtao hơmâo jao laih kơ pô khua-moa anŭn, jing pô pơtao juăt kơnang, 
kiăng kơ wai-lăng amăng-ja ̱ng. Tui anŭn, tơdang ƀing ană-plei tơluh tơbiă, ƀing gơñu 
juă djơ̆ hĭ pô khua anŭn ƀơi amăng-ja̱ng laih anŭn ñu djai hĭ yơh. Anŭn jing tui hăng 
tơlơi pô-pơala Ơi Adai hơmâo laĭ-lui-hlâo laih tơdang pơtao trŭn nao pơ sang pô-pơala 
anŭn hlâo adih. 18Tơlơi anŭn truh tui-hăng mơnuih Ơi Adai hơmâo laĭ laih kơ pơtao tui 
anai, “Hrơi pơgi kơplăh-wăh ƀơi mông anai, sa seah tơpŭng či sĭ kơ sa sekel laih anŭn 
dua seah pơdai-kơtur či sĭ kơ sa sekel yơh ƀơi amăng-ja ̱ng plei Samaria.”  

19Samơ̆ pô khua-moa anŭn hơmâo laĭ laih kơ pô-pơala Ơi Adai tui anai, “Hiư̆m-pă, 
wơ̆t tơdah Yahweh năng pŏk amăng-ja ̱ng hăng adai adih, tơlơi anai dưi truh mơ̆n hă?” 
Laih anŭn pô-pơala Ơi Adai hơmâo laĭ-glaĭ laih kơ ñu tui anai, “Ih či ƀuh tơlơi anŭn 
hăng mơta ih pô, samơ̆ ih ƀu či ƀơ̆ng gơnam anŭn ôh!” 20Tơlơi anŭn krep truh laih kơ 
ñu, yuakơ ƀing ană-plei tơluh tơbiă juă djơ̆ hĭ ñu ƀơi amăng-ja̱ng tơl gơ̆ djai hĭ.  

8  

Tơlơi Brơi Glaĭ Lŏn, Sang Kơ Pô Đah-Kơmơi Plei Sunêm  
1Hơmâo sa hrơi, Êlisa hơmâo laĭ laih hăng pô đah-kơmơi jing pô hơmâo ană đah-

rơkơi hơdip glaĭ anŭn tui anai, “Đuaĭ bĕ hrŏm-hăng sang-anŏ ih nao dŏ pơ anih pơkŏn, 
yuakơ Yahweh jĕ či brơi sa tơlơi ư̆-rơpa amăng anih-lŏn anai truh kơ tơjuh thŭn.” 2Pô 
đah-kơmơi anŭn ngă tui hăng tơlơi pô-pơala Ơi Adai anai laĭ. Gơ̆ wơ̆t-hăng sang-anŏ 
gơ̆ đuaĭ hĭ laih anŭn nao dŏ amăng anih-lŏn ƀing Philistia tơjuh thŭn.  

3ơi hơnăl-tuč amăng thŭn tal tơjuh, ñu wơ̆t glaĭ mơ̆ng anih-lŏn ƀing Philistia laih 
anŭn nao pơ pơtao amăng plei-phŭn Samaria kiăng kơ rơkâo glaĭ lŏn, sang ñu. 4Djơ̆ 
ƀơi mông ñu truh pơ pơtao, pơtao hlak pơhiăp hăng Gehazi, jing ding-kơna pô-pơala 
Ơi Adai, tui anai, “Ruai bĕ kơ kâo abih-bang tơlơi mơyang Êlisa hơmâo ngă laih.” 
5ơi mông tơdang Gehazi ră ruai kơ pơtao hiư̆m Êlisa hơmâo pơhơdip glaĭ laih sa čô 
čơđai, hlak anŭn pô đah-kơmơi, jing amĭ ană đah-rơkơi Êlisa hơmâo pơhơdip glaĭ, rai 
pơ pơtao kiăng rơkâo glaĭ lŏn sang ñu.  

Gehazi laĭ tui anai, “Ơ pơtao khua kâo ăh, anai yơh jing amĭ pô čơđai anŭn laih anŭn 
anai yơh jing ană đah-rơkơi ñu jing pô Êlisa hơmâo pơhơdip glaĭ laih.”  

6Pơtao tơña kơ đah-kơmơi anŭn tui anai, “Djơ̆ mơ̆ tơlơi ñu ruai anŭn?” Laih anŭn gơ̆ 
tŭ-ư hăng ñu tui anai, “Ơ, djơ̆ yơh!”  

                                                 
s7:16 Lăng bĕ ƀơi ala-tal ƀơi 2 ing Pơtao 7:1.  

Giŏng anŭn, pơtao pơtă kơ sa čô khua-moa kiăng djru gơ̆ tui anai, “Brơi glaĭ bĕ abih-
bang kŏng-ngăn dram-gơnam lŏm kơ gơ̆, wơ̆t-hăng abih-bang prăk-pơƀut mơ̆ng lŏn 
hơma gơ̆ čơdơ̆ng mơ̆ng hrơi gơ̆ tơbiă đuaĭ mơ̆ng lŏn-čar anai hlŏng truh kơ tă anai 
mơ̆n.”  

Êlisa Laĭ-Lui-Hlâo Kơ Tơlơi Hazaêl Či Pơdjai Hĭ Ben-Hadad  
7Êlisa nao pơ plei-phŭn Damaskus, tơdang Ben-Hadad, jing pơtao ƀing Aram, hlak 

ruă. Tơdang pơtao hơmư̆ tui pô-pơala Ơi Adai hơmâo đĭ rai laih mơ̆ng anih ñu truh pơ 
plei Damaskus, 8pơtao laĭ kơ Hazaêl tui anai, “Mă bĕ gơnam brơi-pơyơr hrŏm-hăng ih 
laih anŭn nao bưp bĕ pô-pơala Ơi Adai anŭn. Rơkâo kơ ñu tơña hơduah bĕ Yahweh 
tơdah kâo či dưi suaih hĭ mơ̆ng tơlơi ruă kâo anai mơ̆n thâo.”  

9Hazaêl nao čơkă Êlisa, djă ba gơnam brơi-pơyơr, jing hơdôm gơnam hiam hloh 
amăng plei Damaskus ƀơi ngŏ pă̱pluh drơi aseh-samô yơh, kiăng brơi kơ pô-pơala Ơi 
Adai. Tơdang ñu bưp Êlisa, ñu laĭ tui anai, “Ding-kơna ih Ben-Hadad, jing pơtao ƀing 
Aram, hơmâo pơkiaŏ kâo rai tơña ih kơ tơlơi ñu či suaih hĭ mơ̆n thâo mơ̆ng tơlơi ruă 
ñu anŭn.”  

10Êlisa laĭ-glaĭ tui anai, “Nao laĭ kơ ñu bĕ tui anai: Sit ih či hla ̱o hĭ yơh, samơ̆ 
Yahweh hơmâo pơrơđah laih kơ kâo kơ tơlơi sit yơh ñu či djai.” 11Êlisa lăng pơñen 
ƀơi Hazaêl sui tơl ngă gơ̆ mlâo hĭ. Giŏng anŭn, pô-pơala Ơi Adai anŭn čơdơ̆ng hia 
yơh.  

12Hazaêl tơña tui anai, “Yua-hơget khua kâo hia lĕ?”  
Êlisa laĭ-glaĭ tui anai, “Yuakơ kâo thâo-krăn tơlơi răm-rai ih či ngă kơ ƀing Israel. Ih 
či čuh hĭ khul plei-pla kơjăp ƀing gơ̆, pơdjai hĭ ƀing hlak-ai đah-rơkơi hăng đao-gưm, 
pơpŏh pơdjai hĭ ƀing ană anet ƀing gơ̆ ƀơi lŏn laih anŭn breh hĭ kian ƀing đah-kơmơi 
ƀing gơ̆ pi-kian.”  

13Hazaêl laĭ tui anai, “Kâo, ding-kơna ih anai, kơnơ̆ng jing mơnuih đôč-đač, jing kar 
hăng sa drơi asâo đôč yơh. Hiư̆m-pă kâo dưi ngă tơlơi prŏng-prin kar hăng anŭn lĕ?”  

Êlisa laĭ-glaĭ tui anai, “Yahweh hơmâo pơrơđah laih kơ kâo ih či jing pơtao ƀing 
Aram, jing tŏ-tui pơtao Ben-Hadad yơh.”  

14Giŏng anŭn, Hazaêl đuaĭ hĭ mơ̆ng Êlisa laih anŭn wơ̆t glaĭ pơ khua ñu pơtao Ben-
Hadad, laih anŭn pơtao tơña tui anai, “Hơget-tơlơi Êlisa laĭ laih hăng ih lĕ?”  

Hazaêl laĭ-glaĭ tui anai, “Ñu laĭ hăng kâo, sit ih či suaih hĭ yơh.”  
15Samơ̆ ƀơi hrơi tŏ-tui, Hazaêl mă sa blah khăn kơpa ̱l, añrŭ amăng ia laih anŭn la ̱ng-

go ̱m hĭ ƀơi ƀô̆ pơtao kiăng kơ pơdjai hĭ gơ̆ yơh. Giŏng anŭn, Hazaêl tŏ-tui gơ̆ jing 
pơtao ƀing Aram.  

Yêhôram Jing Pơtao Lŏn-Čar Yudah  

(2 Hră-Ruai 21:1-20)  
16Amăng thŭn tal rơma rơnŭk Yôram ană đah-rơkơi Ahab ngă pơtao ƀing Israel, 

Yêhôram ană Yêhôsaphat čơdơ̆ng ngă pơtao wai-lăng lŏn-čar Yudah, tơdang ama ñu 
Yêhôsaphat ăt dŏ jing pơtao ƀing Yudah mơ̆n.t 17Ñu hlak klâopluh-dua thŭn tơdang ñu 
jing pơtao laih anŭn ñu wai-lăng amăng plei Yerusalaim sapăn thŭn. 18Ñu rơbat amăng 
khul jơlan ƀing pơtao ƀing Israel laih anŭn ngă tơlơi sat-ƀai ƀơi anăp Yahweh tui hăng 
sang-anŏ Ahab hơmâo ngă laih, yuakơ ñu pơdŏ hăng ană đah-kơmơi Ahab. 19Wơ̆t-
tơdah ñu ngă tui anŭn, Yahweh ƀu kiăng pơrai hĭ ôh lŏn-čar Yudah, yuakơ tơhnăl-tơlơi 
pơtao Dawid ding-kơna Ñu yơh. Ñu hơmâo ƀuăn laih kơ tơlơi Ñu ăt djă-pioh sa čô 
ană-tơčô Dawid git-gai nanao kar hăng apui-kơđen jă̱ hlŏng-lar yơh.  

20Amăng rơnŭk Yehôram, ƀing Edôm pơkơdơ̆ng glaĭ hăng ƀing Yudah laih anŭn 
ruăh-mă pơtao kơ gơñu pô. 21Tui anŭn, Yêhôram kơsung nao pơ anih Zair wơ̆t-hăng 
abih-bang khul rơdêh-aseh ñu. ing Edôm wa ̱ng-dar hĭ ñu wơ̆t-hăng rơdêh-aseh ñu 
mơ̆n, samơ̆ ñu kơsung-tơbiă tơdang mlam laih anŭn ƀing ling-tơhan ñu đuaĭ-kơdŏp glaĭ 
hĭ pơ sang gơñu pô yơh. 22Truh kơ tă anai, ƀing Edôm tơgŭ-pơkơdơ̆ng glaĭ hăng ƀing 
Yudah. Ăt amăng rơnŭk anŭn mơ̆n, ƀing ană-plei plei Libna ăt tơgŭ-pơkơdơ̆ng glaĭ 
hăng ƀing Yudah mơ̆n.  

23Bơ kơ khul tơlơi truh pơkŏn dơ̆ng amăng rơnŭk Yêhôram wai-lăng laih anŭn wơ̆t-
hăng abih-bang tơlơi ñu ngă laih, arăng čih pioh laih amăng hră bruă-mơnuă ƀing pơtao 
Yudah. 24Tơdang Yêhôram tơĭ-pran, arăng dơ̱r ñu hrŏm hăng ơi-adon ñu amăng Plei 
Dawid laih anŭn, ană đah-rơkơi ñu Ahazyah tŏ-tui ñu jing pơtao.  

Ahazyah Jing Pơtao Lŏn-Čar Yudah  
25Amăng thŭn tal pluh-dua rơnŭk Yôram ană đah-rơkơi Ahab jing pơtao ƀing Israel, 

Ahazyah, ană đah-rơkơi Yêhôram jing pơtao lŏn-čar Yudah, čơdơ̆ng wai-lăng lŏn-čar 
Yudah yơh. 26Ahazyah hlak duapluh-dua thŭn tơdang ñu ngă pơtao, laih anŭn ñu wai-
lăng amăng plei Yerusalaim kơnơ̆ng sa thŭn đôč. Anăn amĭ ñu jing H’Athalyah jing 
tơčô Omri jing pơtao ƀing Israel hlâo adih. 27Ahazyah rơbat amăng khul jơlan sat ƀing 
sang-anŏ Ahab laih anŭn ngă tơlơi sat-ƀai ƀơi anăp Yahweh tui hăng sang-anŏ Ahab 
hơmâo ngă laih, yuakơ ñu jing pô tơbiă rai mơ̆ng kơnung-djuai pơdŏ hăng sang-anŏ 
Ahab.  

28Ahazyah tơbiă nao hrŏm-hăng Yôram, jing ană đah-rơkơi Ahab, nao pơblah 

                                                 
t8:16 Tơlơi kiăng-laĭ kơ jơlan anai amăng hră ƀing Hêbrơ ƀu rơđah ôh.  

pơkơdơ̆ng glaĭ hăng Hazaêl jing pơtao ƀing Aram ƀơi plei-pơnăng Ramôt-Gilead. 
Tơdang ƀing Aram pơrơka hĭ Yôram laih, 29pơtao anŭn wơ̆t glaĭ pơ plei Yizreel kiăng 
kơ hla ̱o hĭ mơ̆ng tơlơi ruă-rơka tơdang pơblah hăng Hazaêl, pơtao ƀing Aram anŭn.  

Tơdang Yôram dŏ pơ plei anŭn, Ahazyah ană đah-rơkơi Yêhôram pơtao Yudah trŭn 
nao pơ plei Yizreel kiăng kơ čuă ngui Yôram, ană đah-rơkơi Ahab yơh, yuakơ gơ̆ 
hơmâo ruă-rơka laih.  

9  

Tơlơi Trôč Yêhu Jing Pơtao ing Israel  
1Pô-pơala Êlisa iâu rai sa čô hlak-ai mơ̆ng tơpul ƀing pô-pơala laih anŭn pơtă kơ ñu 

tui anai, “Hroă bĕ ao-jao ƀơi kơiăng ih, mă bĕ ge̱t ia-jâo anai hrŏm-hăng ih laih anŭn 
đuaĭ nao pơ plei-pơnăng Ramôt-Gilead. 2Tơdang ih truh pơ plei anŭn, hơduah bĕ Yêhu 
ană đah-rơkơi Yêhôsaphat jing tơčô Nimsi laih anŭn brơi kơ ñu tơbiă mơ̆ng tơpul 
khua-moa ling-tơhan pơkŏn laih anŭn mŭt amăng sa boh anih gah lăm sang. 3Giŏng 
anŭn, mă bĕ ge̱t ia-jâo anŭn, trôč bĕ ƀơi akŏ ñu laih anŭn pơhaih hăng ñu tui anai, 
‘Anai yơh jing tơlơi Yahweh laĭ: Kâo trôč ih jing pơtao kơ ƀing Israel.’ Giŏng anŭn, 
pŏk bĕ bah-amăng hăng đuaĭ mơtam bĕ! Anăm dŏ kơ̆ng-kư ôh!”  

4Tui anŭn, pô pô-pơala anŭn, đuaĭ nao pơ plei-pơnăng Ramôt-Gilead yơh. 5Tơdang ñu 
truh laih, ñu ƀuh ƀing khua-moa ling-tơhan dŏ be̱r hrŏm-hơbĭt. Ñu laĭ tui anai, “Kâo 
hơmâo sa tơlơi pơtă kơ ih, Ơ khua git-gai hơi.”  

Yêhu tơña tui anai, “Kơ hlơi pô amăng ƀing gơmơi lĕ?”  
Ñu laĭ-glaĭ, “Kơ ih yơh, Ơ khua git-gai ăh.”  
6Tui anŭn, Yêhu tơgŭ tơbiă mơ̆ng ƀing khua-moa anŭn laih anŭn mŭt amăng sang. 

Giŏng anŭn, pô-pơala tuh ia-jâo ƀơi akŏ Yêhu laih anŭn pơhaih tui anai, “Anai yơh 
jing tơlơi Yahweh Ơi Adai ƀing Israel laĭ: Kâo trôč ih jing pơtao kơ ƀing ană-plei Kâo 
Israel. 7Ih khŏm pơrai hĭ abih sang-anŏ pơtao Ahab jing khua ih anŭn. Tui anŭn, Kâo či 
rŭ-nua kơ drah ƀing ding-kơna Kâo, jing ƀing pô-pơala, laih anŭn ăt rŭ-nua kơ abih-
bang ƀing ding-kơna Yahweh, jing ƀing hơbia H’Yêzebel hơmâo ngă tuh drah gơñu 
laih mơ̆n. 8Abih-bang sang-anŏ Ahab či răm-rai. Kâo či pơrai hĭ ƀing đah-rơkơi mơ̆ng 
sang-anŏ ñu amăng ƀing Israel, wơ̆t-hăng ƀing tơdu-rơmŏn ƀôdah ƀing ƀun-rin yơh. 
9Kâo či ngă kơ sang-anŏ pơtao Ahab hrup hăng Kâo hơmâo ngă laih kơ sang-anŏ pơtao 
Yarobam ană đah-rơkơi Nebat laih anŭn ăt hrup hăng tơlơi Kâo ngă laih kơ sang-anŏ 
pơtao Baasa ană đah-rơkơi Ahiyah mơ̆n. 10Bơ kơ hơbia H’Yêzebel, khul asâo či kĕ-
ƀơ̆ng ñu ƀơi đang-hơma amăng plei Yizreel laih anŭn ƀu hơmâo hlơi pô nao dơ̱r ñu 

ôh.” Laih kơ pô-pơala pơhaih tơlơi anŭn, ñu pŏk bah-amăng hăng đuaĭ hĭ mơtam yơh.  
11Tơdang Yêhu wơ̆t glaĭ pơ ƀing gŏp ñu jing ƀing khua-moa anŭn, sa čô amăng ƀing 

gơñu tơña tui anai, “Abih-bang tơlơi hiam-klă mơ̆? Yua-hơget pô hưt-dư anŭn rai 
hơduah ih lĕ?”  

Yêhu laĭ-glaĭ tui anai, “ing gih thâo laih hơdră hrup hăng pô anŭn laih anŭn khul 
mơta-tơlơi pô anŭn pơhiăp.”  

12ing gơñu laĭ tui anai, “u djơ̆ tui anŭn ôh. Ruai tơpă bĕ kơ ƀing gơmơi.”  
Yêhu laĭ tui anai, “Anai yơh jing tơlơi ñu laĭ kơ kâo mơ̆ng Yahweh tui anai: Kâo trôč 
ƀơi ih ngă pơtao kơ ƀing Israel.’”  

13Giŏng anŭn, ƀing gơñu jač-amač mă khul ao-jao gơñu la ̱ng trŭn ƀơi jơlan rơñan 
kiăng kơ ñu dŏ-dơ̆ng ƀơi anŭn laih anŭn ayŭp đĭ tơdiăp hăng ur kraih tui anai, “Yêhu 
jing pơtao!”  

Yêhu Pơdjai Hĭ Pơtao Yôram Laih Anŭn Pơtao Ahazyah  
14Tui anŭn, Yêhu jing ană Yêhôsaphat, tơčô Nimsi, črŏng-sai pơkơdơ̆ng glaĭ hăng 

pơtao Yôram yơh.  
Hlak anŭn, pơtao Yôram dŏ pơ plei Yizreel. Tơdang ñu hăng abih-bang ƀing ling-

tơhan Israel hlak blah pơgang plei-pơnăng Ramôt-Gilead pơkơdơ̆ng glaĭ hăng Hazaêl 
pơtao ƀing Aram, 15yuakơ ƀing Aram hơmâo pơrơka hĭ laih ñu amăng tơlơi pơblah 
anŭn. Tui anŭn, pơtao Yôram hơmâo wơ̆t glaĭ laih pơ plei Yizreel kiăng pơhla ̱o hĭ ruă-
rơka ñu anŭn.  

Tui anŭn, Yêhu laĭ hăng ƀing khua-moa ñu tui anai, “Tơdah ƀing gih kiăng kơ kâo 
jing pơtao, anăm brơi ôh hlơi pô tơbiă đuaĭ hĭ mơ̆ng plei Ramôt-Gilead anai kiăng nao 
ruai tơlơi pơthâo-phrâo pơ plei Yizreel.” 16Giŏng anŭn, ñu đĭ ƀơi rơdêh-aseh ñu nao pơ 
anih Yizreel yuakơ Yôram hlak pơdơi pơ anih anŭn yuakơ ñu aka suaih ôh, laih anŭn 
Ahazyah jing pơtao ƀing Yudah ăt trŭn nao čuă ñu pơ anŭn mơ̆n.  

17Tơdang pô kơčăng dŏ-dơ̆ng ƀơi sang-kơtŭm amăng plei Yizreel ƀuh Yêhu wơ̆t-hăng 
ling-tơhan rai, ñu laĭ-pơthâo kraih kơ pơtao tui anai, “Kâo ƀuh ƀing ling-tơhan hlak 
rai.”  

Yôram pơđar tui anai, “Pơkiaŏ bĕ sa čô tơhan-aseh nao čơkă laih anŭn tơña tui anai: 
ing gih rai hăng tơlơi rơnŭk-rơnua mơ̆?”  

18Pô tơhan-aseh anŭn đuaĭ nao čơkă Yêhu laih anŭn tơña tui anai, “Anai yơh jing 
tơlơi pơtao tơña: ing gih rai hăng tơlơi rơnŭk-rơno ̱m mơ̆?”  

Yêhu laĭ-glaĭ tui anai, “Tơlơi rơnŭk-rơno ̱m ƀu tĕk djơ̆ hăng ih ôh! Dŏ gah rŏng kâo 
bĕ.”  

Giŏng anŭn pô tơhan kơčăng amăng plei ruai kraih dơ̆ng tui anai, “Ding-kơna nao 
truh laih pơ ƀing gơñu, samơ̆ ñu ƀu wơ̆t glaĭ ôh.”  

19Tui anŭn, pơtao pơkiaŏ nao sa čô tơhan aseh tal dua dơ̆ng. Tơdang ñu nao truh pơ 
ƀing Yêhu, ñu tơña tui anai, “Anai jing tơlơi pơtao tơña: ing gih rai hăng tơlơi 
rơnŭk-rơno ̱m mơ̆?”  

Yêhu laĭ-glaĭ tui anai, “Tơlơi rơnŭk-rơno ̱m ƀu tĕk djơ̆ hăng ih ôh! Dŏ gah rŏng kâo 
bĕ.”  

20Pô kơčăng ruai glaĭ kraih dơ̆ng tui anai, “Ñu nao truh laih, samơ̆ ñu ƀu wơ̆t glaĭ ôh. 
Kâo ƀuh hơdră gai rơdêh-aseh anŭn hrup hăng hơdră Yêhu ană đah-rơkơi Nimsi gai, 
yuakơ ñu gai rơdêh rơañ-mañ biă-mă.”  

21Yôram pơđar tui anai, “Prap-pre brơi bĕ rơdêh-aseh kơ kâo.” Laih kơ arăng prap-
pre brơi laih, Yôram pơtao ƀing Israel laih anŭn Ahazyah pơtao ƀing Yudah đĭ tơbiă, 
rĭm čô ƀing gơñu đĭ ƀơi rơdêh-aseh ñu pô kiăng kơ nao bưp Yêhu. ing gơñu bưp 
Yêhu ƀơi lŏn hơma lŏm kơ Nabôt mơnuih Yizreel hlâo adih. 22Tơdang Yôram ƀuh 
Yêhu, ñu tơña tui anai, “Ih hơmâo rai hăng tơlơi rơnŭk-rơno ̱m mơ̆, Ơ Yêhu?”  

Yêhu laĭ-glaĭ tui anai, “Hiư̆m dưi hơmâo tơlơi rơnŭk-rơno ̱m lĕ, tơdang abih-bang 
tơlơi rĭh-răm laih anŭn tơlơi pơjâo-gai amĭ ih H’Yêzebel hơmâo dŏ laih jum-dar ƀing 
ta lĕ?”  

23Yôram wir đuaĭ-kơdŏp laih anŭn ñu ur kraih kơ Ahazyah tui anai, “Ơ Ahazyah, 
hơmâo tơlơi pơblư̆ pơtao!”  

24Giŏng anŭn, Yêhu wă̱ hraŏ ñu laih anŭn pơnăh djơ̆ Yôram kơplăh-wăh bra ñu, hluh 
trŭn nao pơ hơtai-boh ñu, tui anŭn ñu rơbuh amăng rơdêh-aseh ñu yơh. 25Yêhu laĭ kơ 
Bidkar, jing ding-kơna ñu, tui anai, “Yŏng đĭ bĕ Yôram laih anŭn glŏm mŭt amăng 
hơma, jing hơma ama ñu sua-mă mơ̆ng Nabôt mơnuih Yizreel hlâo adih. Sit ih hơdơr 
yơh hiư̆m ƀing ta hlak đĭ hrŏm ƀơi rơdêh-aseh gah rŏng kơ Ahab jing ama ñu tơdang 
Yahweh pơhaih laĭ-lui-hlâo laih kơ Ahab tui anai: 26Tôm-brơi kâo ƀuh drah Nabôt wơ̆t-
hăng drah ƀing ană đah-rơkơi ñu, tui anŭn sit Kâo ăt či ngă brơi kơ ih kla glaĭ kơ drah 
anŭn ƀơi lŏn hơma anai mơ̆n.” Giŏng anŭn, Yêhu laĭ dơ̆ng hăng Bidkar tui anai, “Yŏng 
đĭ bĕ atâo Yôram laih anŭn glŏm mŭt amăng hơma anŭn tui-hăng boh-hiăp Yahweh laĭ 
laih.”  

27Tơdang Ahazyah, jing pơtao ƀing Yudah, ƀuh hơget-tơlơi hơmâo truh laih, ñu đuaĭ-
kơdŏp ƀơi jơlan đĭ nao pơ plei Bêt-Haggan. Samơ̆ Yêhu kiaŏ tui ñu laih anŭn ur kraih 
hăng ƀing ling-tơhan ñu tui anai, “Pơdjai hĭ ñu mơ̆n!” Tui anŭn, ƀing gơñu pơrơka hĭ 
Ahazyah amăng rơdêh-aseh gơ̆ tơdang gơ̆ đĭ nao jơlan čư̆ jĕ anih Gur jing jĕ plei-
pơnăng Yibleam, samơ̆ gơ̆ đuaĭ-kơdŏp pơ plei-pơnăng Megiđô laih anŭn djai hĭ pơ plei 

 25



anŭn. 28ing ding-kơna gơ̆ ba glaĭ gơ̆ wơ̆t-hăng rơdêh-aseh gơ̆ nao pơ plei Yerusalaim 
laih anŭn dơ̱r hĭ gơ̆ hrŏm hăng ƀing ơi-adon ñu, jing amăng pơsat ƀơi Plei Dawid yơh.  

29Amăng thŭn tal pluh-sa rơnŭk Yôram ană đah-rơkơi Ahab, Ahazyah hơmâo jing 
laih pơtao kơ ƀing Yudah.  

Tơlơi Pơdjai Hơbia H’Yêzebel  
30Giŏng anŭn, Yêhu nao pơ plei Yizreel. Tơdang H’Yêzebel hơmư̆ kơ tơlơi anŭn, ñu 

pik mơta ñu, pơhrôp ƀŭk ñu laih anŭn lăng trŭn mơ̆ng sa boh amăng-phă̱ pơ glông. 
31Tơdang Yêhu mŭt ƀơi amăng-ja̱ng plei, H’Yêzebel tơña tui anai, “Ih hơmâo rai hăng 
tơlơi rơnŭk-rơnua mơ̆, Ơ Zimri hơi,u jing pô pơdjai hĭ laih khua ih?”  

32Yêhu lăng đĭ pơ amăng-phă̱ laih anŭn pơhiăp kraih tui anai, “Hlơi jing pô dŏ gah 
kâo lĕ? Hlơi lĕ?” Hơmâo dua klâo čô ƀing khua-moa sang pơtao lăng trŭn ƀơi ñu. 
33Yêhu pơđar kơ ƀing gơñu tui anai, “Glŏm trŭn ñu bĕ!” Tui anŭn, ƀing gơñu glŏm 
trŭn H’Yêzebel laih anŭn đơđa drah ñu kơčaĭ nao pơ pơnăng-plei laih anŭn pơ khul 
aseh yơh. Laih anŭn khul aseh Yêhu juă-jơlit hĭ gơ̆ gah yŭ čôp-tơkai gơñu.  

34Yêhu mŭt nao ƀơ̆ng hăng mơñum amăng sang pơtao. Giŏng anŭn ñu pơtă tui anai, 
“lơ̆ng brơi bĕ kơ đah-kơmơi hơtŏm-păh anŭn laih anŭn nao dơ̱r hĭ bĕ ñu, yuakơ ñu 
jing ană đah-kơmơi pơtao.” 35Samơ̆ tơdang ƀing gơñu tơbiă kiăng nao dơ̱r ñu, ƀing 
gơñu hơduah ƀu ƀuh ôh, kơnơ̆ng ƀuh tơlang akŏ, laih anŭn plă̱ tơkai tơngan ñu đôč. 
36ing gơñu wơ̆t glaĭ ruai kơ khua gơñu Yêhu, samơ̆ Yêhu laĭ tui anai, “Anai yơh jing 
boh-hiăp Yahweh hơmâo pơhiăp laih mơ̆ng ding-kơna Ñu Êliyah mơnuih Tisbe tui 
anai: ơi lŏn hơma anih Yizreel anai yơh khul asâo či kĕ-ƀơ̆ng hĭ drơi-jan H’Yêzebel. 
37Drơi-jan H’Yêzebel či jing hĭ kar hăng kơmơ̆k ƀơi lŏn-tơnah, jing amăng lŏn hơma 
ƀơi jum-dar plei Yizreel yơh, tui anŭn yơh ƀu hơmâo hlơi pô ôh dưi thâo kơnăl drơi-
jan H’Yêzebel.”  

10  

Tơlơi Pơdjai Hĭ Sang-Anŏ Pơtao Ahab  
1Hlak anŭn, amăng plei Samaria hơmâo tơjuhpluh čô ƀing ană đah-rơkơi Ahab. Tui 

anŭn, Yêhu čih hră mơit nao pơ plei-phŭn Samaria jing kơ ƀing anai: ing khua-moa 
mơ̆ng plei Yizreel, ƀing kŏng-tha plei Samaria laih anŭn ƀing răk-ro̱ng ană-bă Ahab. Ñu 
laĭ tui anai: 2ing ană đah-rơkơi khua gih pơtao Ahab anŭn dŏ hrŏm hăng ƀing gih laih 

                                                 
u9:31 H’Yêzebel iâu kơ Yêhu jing Zimri yuakơ Zimri hơmâo pơdjai hĭ laih pơtao ƀing Israel anăn gơ̆ 
Elah hlâo adih (1 ing Pơtao 16:9).  

dơ̆ng ƀing gih ăt hơmâo khul aseh, rơdêh-aseh, plei kơđông-kơjăp wơ̆t-hăng khul 
gơnam-blah mơ̆n. Tui anŭn, tơdang hră anai truh laih pơ ƀing gih, 3ruăh-mă bĕ sa čô 
ană đah-rơkơi khua gih jing pô djơ̆ năng hloh laih anŭn brơi bĕ ñu jing pơtao ƀơi grê-
pơtao ama ñu. Giŏng anŭn, pơgang brơi bĕ kơ sang-anŏ khua gih Ahab anŭn.  

4Samơ̆ ƀing gơñu huĭ-bra ̱l laih anŭn laĭ tui anai, “Tơdah dua čô pơtao Yôram hăng 
Ahazyah kŏn dưi pơkơdơ̆ng glaĭ hăng ñu mơ̆n, hiư̆m ƀing ta dưi lĕ?”  

5Tui anŭn, pô khua wai bruă pơtao amăng sang-pơtao, pô khua prŏng plei Samaria, 
ƀing kŏng-tha laih anŭn ƀing răk-ro̱ng ană-bă Ahab mơit nao tơlơi pơhiăp anai kơ 
Yêhu: ing gơmơi jing ƀing ding-kơna ih laih anŭn ƀing gơmơi či ngă tui hăng tơlơi ih 
pơtă yơh. ing gơmơi ƀu či ruăh-mă hlơi pô ôh jing pơtao, ih ngă bĕ hơget-tơlơi ih 
pơmĭn jing tơlơi hiam hloh.  

6Giŏng anŭn, Yêhu čih mơit glaĭ kơ ƀing gơñu hră tal dua tui anai: Tơdah ƀing gih 
jing ƀing dŏ gah kâo laih anŭn či tui-gưt kâo, djă rai bĕ pơ kâo abih khul akŏ ƀing ană 
đah-rơkơi khua gih amăng plei Yizreel hrơi pơgi ƀơi mông anai.  

Hlak anŭn, tơjuhpluh čô ƀing ană pơtao anŭn hlak dŏ hrŏm hăng ƀing kơdrưh-kơang 
amăng plei-phŭn anŭn, jing ƀing pơhrăm brơi kơ ƀing ană pơtao anŭn. 7Tui anŭn 
tơdang hră anŭn truh laih, ƀing khua-moa anŭn mă pơƀut pơdjai hĭ ƀing ană pơtao anŭn 
yơh, abih-bang jing tơjuhpluh čô. ing gơñu pioh khul akŏ ƀing gơ̆ amăng khul bai laih 
anŭn mơit nao pơ Yêhu amăng anih Yizreel adih. 8Tơdang ƀing ba rai khul akŏ anŭn 
truh laih, sa čô pô laĭ-pơthâo nao ruai hăng Yêhu tui anai, “ing gơñu hơmâo ba rai 
laih khul akŏ ƀing ană pơtao.”  

Giŏng anŭn, Yêhu pơđar tui anai, “Pơkŏm bĕ khul akŏ anŭn jing hĭ dua ƀŭl ƀơi 
amăng-ja̱ng mŭt nao amăng plei hlŏng truh kơ mơguah.”  

9Amăng mơguah hrơi tŏ-tui, Yêhu tơbiă nao. Ñu dŏ-dơ̆ng ƀơi anăp ƀing ană-plei laih 
anŭn laĭ tui anai, “u djơ̆ ƀing gih ôh jing ƀing hơmâo tơlơi soh. Kâo yơh jing pô 
pơblư̆ hĭ khua kâo pơtao Ahab laih anŭn pơdjai hĭ ñu, samơ̆ hlơi pô pơdjai hĭ abih-
bang mơnuih anai lĕ? 10Tui anŭn brơi thâo-krăn bĕ, rĭm boh-hiăp Yahweh hơmâo 
pơhiăp pơkơdơ̆ng glaĭ laih hăng sang-anŏ Ahab le ̱ng kơ krep-truh soh-sel. Yahweh 
hơmâo ngă laih tơlơi Ñu ƀuăn mơ̆ng ding-kơna Ñu Êliyah.” 11Giŏng anŭn, Yêhu pơdjai 
hĭ abih-bang ƀing dŏ glaĭ amăng sang-anŏ Ahab ƀơi anih Yizreel anŭn, wơ̆t-hăng abih-
bang ƀing khua Ahab, ƀing giăng-mah ñu laih anŭn ƀing khua ngă yang ñu. Yêhu ƀu 
pioh hlơi pô dŏ hơdip ôh.  

12Laih kơ anŭn, Yêhu tơbiă anăp nao pơ anih Samaria. Tơdang ñu truh pơ plei Bêt-
Êked, jing anih ƀing wai triu, 13ñu bưp đơđa ƀing adơi-ai Ahazyah jing pơtao ƀing 
Yudah laih anŭn ñu tơña tui anai, “Hlơi ƀing gih jing lĕ?”  

ing gơñu laĭ-glaĭ tui anai, “ing gơmơi jing ƀing adơi-ai Ahazyah. ing gơmơi rai 
kiăng pơhiăp-kơkuh hăng ƀing sang-anŏ pơtao wơ̆t-hăng pơtao-hơbia H’Yêzebel 
mơ̆n.”  

14Yêhu pơđar tui anai, “Mă hơdip ƀing gơñu bĕ!” Tui anŭn, ƀing gơñu mă ba ƀing gơ̆ 
pơ ia-dơmŭn jĕ plei Bêt-Êked laih anŭn pơdjai hĭ abih-bang pă̱pluh-dua čô pơ anŭn. 
Yêhu ƀu pioh hơdip hlơi pô ôh.  

15Laih kơ ñu đuaĭ mơ̆ng anŭn, Yêhu bưp Yêhônadab, jing ană đah-rơkơi Rekab, 
tơdang gơ̆ rai kiăng kơ bưp ñu. Yêhu pơhiăp-kơkuh hăng gơ̆ laih anŭn tơña tui anai, 
“Ih dŏ gah kâo kar hăng kâo dŏ gah ih mơ̆?”  

Yêhônadab laĭ-glaĭ, “Ơ djơ̆ yơh.”  
Yêhu laĭ tui anai, “Tơdah tui anŭn, yơr tơbiă bĕ tơngan ih kơ kâo.” Laih anŭn gơ̆ ngă 

tui, Yêhu djru gơ̆ đĭ ƀơi rơdêh-aseh hrŏm-hăng ñu yơh. 16Yêhu laĭ tui anai, “Rai bĕ 
hăng kâo laih anŭn lăng bĕ tơlơi kâo hur-har kơ Yahweh.” Tui anŭn yơh, ñu brơi gơ̆ đĭ 
ƀơi rơdêh-aseh hrŏm-hăng ñu.  

17Tơdang Yêhu truh pơ anih Samaria, ñu pơdjai hĭ abih-bang ƀing mơnuih dŏ glaĭ 
amăng sang-anŏ Ahab. Ñu pơrai hĭ ƀing sang-anŏ Ahab tui-hăng boh-hiăp Yahweh 
hơmâo pơhiăp laih hăng Êliyah.  

Pơtao Yêhu Pơdjai Hĭ ing Mă-Bruă Kơ Yang Baal  
18Giŏng anŭn, Yêhu iâu pơƀut glaĭ abih-bang ană-plei plei Samaria laih anŭn pơhiăp 

hăng ƀing gơñu tui anai, “Ahab kơkuh-pơpŭ kơ yang-rơba ̱ng Baal kơnơ̆ng ƀiă đôč, 
samơ̆ Yêhu anai či kơkuh-pơpŭ kơ yang anŭn lu hloh yơh. 19Ră anai iâu-pơƀut bĕ abih-
bang ƀing pô-pơala yang-rơba ̱ng Baal, abih-bang ƀing mă-bruă kơ ñu laih anŭn abih-
bang ƀing khua ngă yang ñu mơ̆n. Anăm brơi hlơi pô amăng ƀing gơñu rơkŭt hĭ ôh 
yuakơ kâo či pơyơr sa gơnam ngă yang prŏng kơ yang-rơba ̱ng Baal. Hlơi pô ƀu rai ôh, 
ñu anŭn ƀu či hơdip dơ̆ng tah.” Samơ̆ Yêhu ngă mơneč ƀlŏr anai kiăng pơrai hĭ abih-
bang ƀing mă-bruă kơ yang-rơba ̱ng Baal yơh.  

20Yêhu ăt pơtă tui anai mơ̆n, “Ruăh bĕ hrơi laih anŭn pơkra bĕ tơlơi kơkuh-pơpŭ kơ 
yang-rơba ̱ng Baal.” Tui anŭn, ƀing gơñu ngă tui yơh. 21Giŏng anŭn, Yêhu brơi mơnuih 
nao laĭ-pơthâo amăng djŏp čar Israel, laih anŭn abih-bang ƀing mă-bruă kơ yang-
rơba ̱ng Baal rai. u hơmâo hlơi pô dŏ glaĭ ôh. ing gơñu mŭt amăng sang yang-rơba ̱ng 
Baal tơl sang anai bă hăng mơnuih mơ̆ng gah anai sang truh pơ gah adih yơh. 22Giŏng 
anŭn, Yêhu pơtă kơ pô răk-wai ao pioh kơ tơlơi kơkuh-pơpŭ tui anai, “Ba rai bĕ abih-
bang khul ao-phyung kơ ƀing mă bruă yang-rơba ̱ng Baal anai.” Tui anŭn, gơ̆ ba tơbiă 
khul ao anŭn kơ ƀing gơñu yơh.  

23Giŏng anŭn, Yêhu hăng Yêhônadab jing ană đah-rơkơi Rekab mŭt nao amăng sang 
yang-rơba ̱ng Baal. Yêhu laĭ kơ ƀing mă bruă Baal tui anai, “Lăng jum-dar bĕ, sit ƀu 
hơmâo ôh ƀing mă bruă kơ Yahweh dŏ pơ anai hrŏm hăng ƀing gih, kơnơ̆ng ƀing mă 
bruă kơ yang-rơba ̱ng Baal đôč.” 24Tui anŭn, ƀing gơñu mŭt amăng anih kiăng pơkra 
khul gơnam ngă yang laih anŭn khul gơnam-pơyơr čuh. Hlak anŭn, Yêhu hơmâo prap-
pre lui laih sapănpluh čô dŏ gah rơngiao kơ sang anŭn hăng tơlơi pơtă anai, “Kâo 
hơmâo jao laih ƀing mă bruă kơ yang-rơba ̱ng Baal anŭn amăng tơngan gih. Tơdah sa 
čô amăng ƀing gơñu đuaĭ tơklaih hĭ, tui anŭn tơlơi hơdip pô brơi kơ ñu đuaĭ-kơdŏp hĭ 
yơh či pơala kơ tơlơi hơdip pô đuaĭ tơklaih hĭ anŭn.”  

25Tơdang Yêhu hơmâo pơyơr hĭ laih gơnam-pơyơr čuh, ñu tơbiă nao pơđar kơ ƀing 
tơhan-gak wơ̆t-hăng ƀing khua-moa tui anai, “Mŭt bĕ laih anŭn pơdjai hĭ ƀing gơñu, 
anăm brơi sa čô đuaĭ tơklaih hĭ ôh.” Tui anŭn, ƀing gơñu pơrai hĭ ƀing mă bruă yang-
rơba ̱ng Baal anŭn hăng đao-gưm. ing tơhan-gak laih anŭn ƀing khua-moa glŏm tơbiă 
hĭ atâo-djai gah rơngiao kơ sang anŭn, laih anŭn ƀing gơñu mŭt pơ anih gah lăm hloh 
amăng sang yang-rơba ̱ng Baal anŭn yơh. 26ing gơñu ba tơbiă khul tơmĕh yang mơ̆ng 
sang yang-rơba ̱ng Baal laih anŭn čuh-pơrai hĭ. 27ing gơñu ăt taih-pơrai hĭ tơmĕh yang-
rơba ̱ng Baal laih anŭn pơglưh hĭ sang yang-rơba ̱ng Baal anŭn. Tơdơi kơ anŭn ƀing 
ană-plei pơjing hĭ anih anŭn jing anih juă-glai hlŏng truh kơ tă anaiv yơh.  

28Tui anŭn yơh, Yêhu pơrai hĭ laih yang-rơba ̱ng Baal mơ̆ng ƀing Israel. 29Samơ̆ ñu ƀu 
wir đuaĭ ataih hĭ ôh mơ̆ng khul tơlơi soh Yarobam ană đah-rơkơi Nebat anŭn, jing 
tơlơi soh ñu ba ƀing Israel ngă tui mơ̆n, anŭn jing tơlơi ƀing gơñu kơkuh-pơpŭ kơ khul 
rup ană rơmô mah ƀơi plei-pơnăng Bêthêl laih anŭn ƀơi plei-pơnăng Dan.  

30Yahweh pơhiăp hăng Yêhu tui anai, “Yuakơ ih hơmâo pơgiŏng hiam hĭ laih hơget-
tơlơi jing djơ̆ ƀơi anăp Kâo, jing tơlơi ih hơmâo pơrai hĭ laih sang-anŏ Ahab tui hăng 
abih-bang tơlơi Kâo kiăng kơ ngă, tui anŭn ƀing kơnung-djuai ih či dŏ ngă pơtao ƀing 
Israel truh kơ rơnŭk tal pă̱ yơh.” 31Samơ̆ Yêhu ƀu răng-pơñen ngă tui ôh tơlơi juăt 
Yahweh Ơi Adai ƀing Israel hăng abih pran-jua ñu. Ñu ƀu wir đuaĭ ataih hĭ ôh mơ̆ng 
tơlơi soh Yarobam, jing tơlơi ñu hơmâo dui-ba laih ƀing Israel ngă tui tơlơi soh anŭn 
mơ̆n.  

32Amăng rơnŭk anŭn, Yahweh čơdơ̆ng hroă anet glaĭ guai-lŏn ƀing Israel. Tui anŭn, 
Hazaêl, jing pơtao ƀing Aram, blah-juă ƀing gơñu amăng djŏp guai-lŏn gơñu yơh, 33jing 
abih-bang tring Gilead hăng tring Basan gah ngŏ̱ kơ krong Yurdan laih anŭn truh pơ 
plei Arôêr jĕ anih čroh-ia Arnôn gah thu̱ng. Anŭn jing anih-lŏn ƀing kơnung-djuai Gad, 

Reuben laih anŭn Manasseh yơh.  
34Bơ kơ khul tơlơi truh pơkŏn dơ̆ng amăng rơnŭk Yêhu wai-lăng, wơ̆t-hăng abih-

bang tơlơi ñu ngă laih hrŏm-hăng tơlơi dưi-hĭ ñu, arăng čih pioh laih amăng hră bruă-
mơnuă ƀing pơtao Israel.  

35Tơdang Yêhu tơĭ-pran, arăng dơ̱r ñu amăng plei Samaria laih anŭn Yêhôahaz ană 
đah-rơkơi ñu tŏ-tui ñu jing pơtao. 36Khul thŭn Yêhu wai-lăng ƀing Israel amăng plei-
phŭn Samaria jing duapluh-sapăn thŭn.  

11  

H’Athalyah Jing Hơbia-Pơtao Lŏn-Čar Yudah  

(2 Hră-Ruai 22:10-23:15)  
1Tơdang H’Athalyah jing amĭ pơtao Ahazyah ƀuh ană đah-rơkơi ñu djai laih, ñu 
čơdơ̆ng pơdjai hĭ abih-bang sang-anŏ pơtao yơh. 2Samơ̆ H’Yêhôseba,w jing ană đah-
kơmơi pơtao Yêhôram laih anŭn jing amai Ahazyah, mă-pơđuaĭ hĭ hơgŏm Yôas ană 
đah-rơkơi Ahazyah mơ̆ng ƀing ană-pơtao, jing ƀing H’Athalyah jĕ či pơdjai hĭ. Ñu ba 
nao gơ̆ wơ̆t-hăng pô čem-ro̱ng gơ̆ pơ sa boh anih pĭt kiăng kơ pơdŏp hĭ gơ̆ mơ̆ng yă 
gơ̆, H’Athalyah kiăng kơ gơ̆ hoaĭ djai ôh. 3Tui anŭn, Yôas ăt hơdip pơdŏp ƀơi sang 
yang Yahweh hrŏm-hăng pô čem-ro̱ng ñu amăng năm thŭn tơdang H’Athalyah git-gai 
wai-lăng lŏn-čar Yudah.  

4Amăng thŭn tal tơjuh rơnŭk H’Athalyah git-gai, khua ngă yang Yehôyada brơi arăng 
iâu rai ƀing khua git-gai tơhan rơtuh, jing ƀing gak-wai pơtao, ăt jing ƀing Kar mơ̆n, 
wơ̆t-hăng ƀing khua git-gai tơhan gak sang pơtao laih anŭn ba rai ƀing gơ̆ pơ sang yang 
Yahweh. Ñu pơkô ̆-pơjing sa tơlơi pơgop hăng ƀing khua anŭn laih anŭn brơi ƀing gơ̆ 
ƀuăn-rơ̆ng ƀơi sang yang Yahweh. Giŏng anŭn, ñu pơrơđah ană đah-rơkơi pơtao kơ 
ƀing gơ̆ yơh. 5Ñu pơđar kơ ƀing gơ̆ tui anai, “Anai yơh tơlơi ƀing gih khŏm ngă, jing 
klâo tơpul amăng ƀing gih či mă bruă ƀơi hrơi Saƀat tui anai: Tơpul tal sa amăng ƀing 
gih khŏm gak-wai sang-pơtao; 6tơpul tal dua ƀơi amăng-ja̱ng Sur,x laih anŭn tơpul tal 
klâo dŏ gah rŏng kơ ƀing gak pơkŏn kiăng kơ gak-wai sang yang. 7Dua tơpul amăng 
ƀing gih, jing ƀing ƀu hơmâo bruă-jao ôh amăng hrơi Saƀat, abih-bang gơñu khŏm gak-
wai sang yang brơi kơ pơtao yơh. 8Rĭm čô amăng ƀing gih djă bĕ gơnam-pơblah 
amăng tơngan laih anŭn pơdŏ bĕ gih pô jum-dar pơtao. Tơdah hơmâo hlơi pô kiăng 
mŭt amăng anih ƀing gih dŏ, pơdjai hĭ bĕ pô anŭn. Pơ anih pă pơtao nao, ƀing gih 

x11:6 Amăng-jang Sur anai pơkăh-pơpha sang-pơtao hăng sang yang.  

khŏm dŏ jĕ pơtao pơ anih anŭn yơh.”  
9ing khua git-gai khul tơpul ling-tơhan rơtuh ngă tui-hăng tơlơi khua ngă yang 

Yehôyada pơtă. Rĭm čô khua djă ba rai ling-tơhan ñu pơ khua ngă yang Yehôyada. 
Khul tơpul anŭn jing ƀing juăt mă bruă laih anŭn juăt pơdơi amăng hrơi Saƀat. 10Giŏng 
anŭn, Yehôyada mă ba rai mơ̆ng sang pioh gơnam sang yang khul tơbăk hăng khiơl 
lŏm kơ pơtao Dawid hlâo adih laih anŭn pha-brơi kơ ƀing khua git-gai ling-tơhan. 11Bơ 
kơ ƀing gak-wai, rĭm čô ƀing gơñu djă gơnam-pơblah amăng tơngan, pơdŏ gơñu pô 
jum-dar pơtao, jing ƀơi anih jĕ kơnưl ngă yang laih anŭn ƀơi gah anăp sang yang, 
čơdơ̆ng mơ̆ng anih gah thu ̱ng hlŏng truh pơ anih gah dư̱r sang yang yơh.  

12Yehôyada ba tơbiă ană đah-rơkơi pơtao mơ̆ng anih ñu dŏ laih anŭn troă brơi đoăn-
pơtao ƀơi akŏ gơ̆. Ñu ăt jao brơi kơ gơ̆ hră čih glaĭ tơlơi pơgop Yahweh laih anŭn 
pơhaih gơ̆ jing pơtao. ing gơñu trôč ia ƀâo-mơngưi ƀơi pơtao laih anŭn ƀing ană-plei 
păh tơngan ur-dreo tui anai, “Brơi kơ pơtao hơdip sui!”  

13Tơdang H’Athalyah hơmư̆ dơnai mơ̆ng ƀing tơhan gak laih anŭn mơ̆ng ană-plei, ñu 
tơbiă nao tañ pơ sang yang Yahweh jing anih ƀing gơñu pơjơnum yơh. 14Ñu lăng ƀuh 
pơtao pơ anŭn hlak dŏ-dơ̆ng jĕ tơmĕh Sang Yang tui hăng tơlơi phiăn. ing khua-moa 
hăng ƀing ayŭp tơdiăp dŏ jĕ pơtao laih anŭn abih-bang mơnuih lu pơjơnum mơ̆ng anih-
lŏn Yudah ăt hơ̆k-kơdơ̆k hăng ayŭp đĭ khul tơdiăp. Giŏng anŭn, H’Athalyah hil biă-mă 
hek hĭ ao-phyung ñu laih anŭn ur đĭ, “Tơlơi pơblư̆! Tơlơi pơblư̆!”  

15Khua ngă yang Yehôyada hơmâo pơtă laih tui anai, “u dưi pơdjai hĭ ôh 
H’Athalyah amăng sang yang Yahweh.” Tui anŭn, ñu pơđar kơ ƀing khua ling-tơhan 
wai-lăng abih-bang ling-tơhan tui anai, “Ba pơđuaĭ hĭ bĕ H’Athalyah tơbiă mơ̆ng 
tơroaiy anih ƀing ling-tơhan laih anŭn pơdjai hĭ hăng đao ƀing hlơi pô kiăng pơklaih hĭ 
ñu.” 16Tui anŭn, ƀing gơñu wa ̱ng-dar hăng kơsung mă ba H’Athalyah pơ amăng-ja̱ng 
Aseh, jing jơlan aseh mŭt nao pơ sang-pơtao laih anŭn pơ anih anŭn yơh ƀing gơñu 
pơdjai hĭ ñu.  

Khua Ngă Yang Prŏng Hloh Yehôyada Pơkô̆ Glaĭ Dua Tơlơi Pơgop  

(2 Hră-Ruai 23:16-21)  
17Giŏng anŭn, Yehôyada pơkô̆ sa tơlơi pơgop tŏng-krah Yahweh hăng pơtao hrŏm-

hăng ƀing ană-plei, jing tơlơi ƀing gơñu či dŏ tŏng-ten hăng Yahweh yơh. Ñu ăt pơkô ̆ 
sa tơlơi pơgop tŏng-krah pơtao hăng ƀing ană-plei mơ̆n. 18Giŏng anŭn, abih-bang ƀing 
mơnuih lu amăng anih-lŏn anŭn nao pơ sang yang-rơba ̱ng Baal laih anŭn pơglưh pơrai 

hĭ. ing gơñu taih pơrai hĭ khul kơnưl ngă yang laih anŭn pơphač hĭ khul rup-trah. 
ing gơñu ăt pơdjai hĭ mơ̆n Mattan jing khua ngă yang-rơba ̱ng Baal ƀơi gah anăp khul 
kơnưl ngă yang.  

Giŏng anŭn, khua ngă yang Yehôyada brơi ƀing ling-tơhan gak-wai ƀơi sang yang 
Yahweh yơh. 19Ñu djă ba hrŏm-hăng ñu ƀing khua git-gai ling-tơhan rơtuh, jing ƀing 
gak-wai pơtao, ăt jing ƀing Kar mơ̆n, hrŏm-hăng ƀing tơhan gak sang pơtao laih anŭn 
abih-bang ƀing mơnuih lu amăng anih-lŏn anŭn. Giŏng anŭn, ƀing gơñu ba trŭn pơtao 
mơ̆ng sang yang Yahweh mŭt amăng sang-pơtao tui hăng jơlan amăng-ja̱ng ƀing gak 
juăt nao rai laih anŭn, pơtao Yôas dŏ be̱r ƀơi grê-pơtao amăng sang-pơtao. 20Tui anŭn, 
abih-bang ƀing mơnuih lu anŭn hơ̆k-mơak yơh. Amăng plei-phŭn Yerusalaim jing hĭ 
rơnŭk-rơno ̱m yuakơ arăng hơmâo pơdjai hĭ laih H’Athalyah hăng đao ƀơi sang-pơtao.  

21Yôas hlak tơjuh thŭn tơdang ñu čơdơ̆ng ngă pơtao.  

12  

Yôas Jing Pơtao Lŏn-Čar Yudah  

(2 Hră-Ruai 24:1-16)  
1Amăng thŭn tal tơjuh rơnŭk Yêhu, Yôas jing pơtao ƀing Yudah laih anŭn ñu wai-

lăng amăng plei Yerusalaim pă̱pluh thŭn. Anăn amĭ ñu jing H’Zibiah, mơ̆ng plei Bêêr-
Seba. 2Yôas ngă hơdôm tơlơi djơ̆ ƀơi anăp Yahweh amăng abih rơnŭk ñu jing pơtao tui 
hăng khua ngă yang prŏng hloh Yehôyada pơtô-laĭ kơ ñu. 3Wơ̆t-tơdah tui anŭn, ñu ƀu 
pơrai hĭ ôh khul anih glông kơkuh-pơpŭ kơ yang-rơba ̱ng laih anŭn ƀing ană-plei Yudah 
ăt dŏ pơyơr khul gơnam ngă yang hăng čuh gơnam ƀâo-mơngưi mơ̆n ƀơi anih anŭn.  

4Yôas laĭ kơ ƀing khua ngă yang tui anai, “Pơƀut glaĭ bĕ abih-bang prăk ƀing ană-plei 
ba rai pơ sang yang Yahweh, jing khul gơnam-pơyơr rơgoh-hiam, wơ̆t-tơdah khul prăk 
anŭn jing prăk pơƀut glaĭ mơ̆ng tơlơi yap anăn, ƀôdah prăk mă-tŭ tơdang arăng ƀuăn-
rơ̆ng ƀôdah prăk arăng pơyơr rơngai kơ sang yang yơh. 5Brơi rĭm čô khua ngă yang 
mă-tŭ bĕ prăk mơ̆ng sa čô amăng ƀing djru-pơyơr laih anŭn yua bĕ prăk anŭn kiăng kơ 
pơkra glaĭ hơget-tơlơi răm amăng sang yang Yahweh anŭn.”  

6Samơ̆ truh kơ thŭn tal duapluh-klâo amăng rơnŭk pơtao Yôas, ƀing khua ngă yang ăt 
aka čơdơ̆ng pơkra glaĭ ôh sang yang anŭn. 7Hơnŭn yơh, pơtao Yôas iâu rai khua ngă 
yang prŏng hloh Yehôyada wơ̆t-hăng ƀing khua ngă yang pơkŏn laih anŭn tơña tui anai, 
“Yua-hơget ƀing gih aka pơkra ôh tơlơi răm amăng sang yang lĕ? Anăm mă-tŭ dơ̆ng 
tah prăk mơ̆ng ƀing djru-pơyơr kơ gih pô, samơ̆ jao hĭ bĕ tơlơi djru anŭn kơ bruă 
pơkra glaĭ sang yang.” 8Tui anŭn, ƀing khua ngă yang tŭ-ư tơlơi pơtao laĭ. Tui anŭn, 

ƀing gơñu ƀu či mă-tŭ prăk mơ̆ng ƀing mơnuih anŭn dơ̆ng tah laih anŭn gơñu pô kŏn či 
pơkra lơi sang yang anŭn.  

9Kơđai glaĭ, khua ngă yang Yehôyada mă sa boh hip, ƀŏh amăng anet ƀơi gah ngŏ 
kơnŏp hip anŭn. Ñu pioh hip anŭn jĕ ƀơi kơnưl ngă yang, jing gah hơnuă yơh tơdang 
mŭt nao pơ bah-amăng amăng sang yang Yahweh. ing khua ngă yang, jing ƀing dŏ 
wai bah-amăng, pioh mŭt amăng hip anŭn abih-bang prăk ƀing ană-plei ba rai kơ sang 
yang Yahweh. 10ơi mông pă ƀing gơñu ƀuh hơmâo lu prăk biă-mă laih amăng hip 
anŭn, pô khua čih-hră pơtao laih anŭn khua ngă yang prŏng hloh rai yap khul prăk 
arăng hơmâo djru-pơyơr laih kơ sang yang Yahweh laih anŭn ƀing gơñu pioh amăng 
khul kơdŭng yơh. 11Tơdang ƀing gơñu pơkă laih khul prăk anŭn, ƀing gơñu jao kơ ƀing 
grơ̆ng-glăm kơ bruă pơkra glaĭ sang yang Yahweh. ing gơñu yua khul prăk anŭn yơh 
kiăng kơ kla brơi ƀing mă bruă pơkra glaĭ sang yang Yahweh anŭn. Anŭn jing ƀing 
trah-kơyâo, 12ƀing khăt-boh-pơtâo laih anŭn ƀing ma ̱n-pơdơ̆ng. ing gơñu ăt blơi 
kơyâo hăng boh-pơtâo arăng khăt laih kiăng kơ pơkra glaĭ sang yang Yahweh laih anŭn 
kla abih-bang tơlơi pơhoăč pơkŏn dơ̆ng kiăng pơkra glaĭ sang yang anŭn.  

13Bơ kơ khul prăk arăng ba rai pơ sang yang, ƀing gơñu ƀu pioh kơ pơkra khul brŏng 
amrăk, gai-ke̱p apui, mŏng pioh añăh, tơdiăp ƀôdah khul gơnam-yua mah amrăk kơ 
sang yang Yahweh ôh, 14samơ̆ khul prăk anŭn kơnơ̆ng pioh kla kơ ƀing mă-bruă, jing 
ƀing pơkra glaĭ sang yang anŭn đôč yơh. 15Yuakơ ƀing khua git-gai bruă anŭn jing ƀing 
ngă tơpă soh-sel, tui anŭn khua čih-hră pơtao hăng khua ngă yang prŏng hloh ƀu khŏm 
kiăng kơ hơmâo pô yap laih anŭn kla prăk kơ ƀing mă-bruă ôh. 16Bơ kơ khul prăk 
mơ̆ng gơnam-pơyơr yuakơ tơlơi soh laih anŭn gơnam-pơyơr yuakơ tơlơi soh-djơ̆, 
ƀing gơñu ƀu pơmŭt hrŏm hăng gơnam pơyơr sang yang Yahweh ôh, yuakơ khul prăk 
anŭn lŏm kơ ƀing khua ngă yang yơh.  

17Hlak rơnŭk anŭn, Hazaêl pơtao ƀing Aram đĭ rai kơsung-blah plei-pơnăng Gat laih 
anŭn mă-tŭ hĭ. Giŏng anŭn, ñu wir nao kiăng kơ kơsung-blah plei-phŭn Yerusalaim 
yơh. 18Tui anŭn, Yôas pơtao ƀing Yudah mă pơƀut glaĭ abih-bang gơnam rơgoh-hiam 
ƀing ơi-adon ñu Yêhôsaphat, Yêhôram laih anŭn Ahazyah, jing ƀing pơtao Yudah, 
hơmâo pơyơr laih hlâo adih hrŏm-hăng khul gơnam brơi-pơyơr ñu pô hơmâo pơyơr 
laih mơ̆n, laih anŭn abih-bang mah ñu hơmâo amăng khul anih dram-gơnam sang yang 
Yahweh hăng sang-pơtao. Giŏng anŭn, ñu mơit abih-bang gơnam anŭn kơ Hazaêl 
pơtao ƀing Aram. Tui anŭn, Hazaêl ƀu kơsung-blah plei Yerusalaim ôh.  

19Bơ kơ khul tơlơi truh pơkŏn dơ̆ng amăng rơnŭk Yôas wai-lăng wơ̆t-hăng abih-bang 
tơlơi ñu ngă laih, arăng čih pioh laih amăng hră bruă-mơnuă ƀing pơtao Yudah. 20ing 
khua-moa Yôas ngă mơneč pơkơdơ̆ng glaĭ hăng ñu laih anŭn pơdjai hĭ ñu ƀơi anih 

kơđông Bet Millô, ƀơi jơlan trŭn nao pơ anih Silla. 21ing khua-moa pơdjai hĭ Yôas 
anŭn jing Yôzabad ană đah-rơkơi Simeat laih anŭn Yêhôzabad ană đah-rơkơi Sômêr. 
Tơdang ñu djai, arăng dơr ñu hrŏm-hăng ƀing ơi-adon ñu amăng Plei Dawid laih anŭn 
ană đah-rơkơi ñu Amazyah tŏ-tui ñu ngă pơtao.  

13  

Yêhôahaz Ngă Pơtao Lŏn-Čar Israel  
1Yêhôahaz ană đah-rơkơi Yêhu jing pơtao ƀing Israel amăng thŭn tal duapluh-klâo 

rơnŭk Yôas ană đah-rơkơi Ahazyah ngă pơtao ƀing Yudah. Pơtao Yêhôahaz wai-lăng 
amăng plei-phŭn Samaria tơjuh thŭn, 2laih anŭn ñu ngă tơlơi sat-ƀai ƀơi anăp Yahweh. 
Ñu đuaĭ tui khul tơlơi soh Yarobam ană đah-rơkơi Nebat ngă laih, jing tơlơi ñu ba ƀing 
Israel ngă tui mơ̆n. Yêhôahaz ƀu wir đuaĭ ataih hĭ ôh mơ̆ng khul tơlơi soh-sat anŭn. 
3Tui anŭn, Yahweh hil pơkơdơ̆ng glaĭ hăng ƀing Israel laih anŭn jao hĭ ƀing gơ̆ dŏ gah 
yŭ tơlơi dưi Hazaêl pơtao ƀing Aram hrŏm-hăng tơlơi dưi Benhadad, ană pơtao ƀing 
Aram anŭn, amăng sui rơnŭk biă-mă.  

4Giŏng anŭn, Yêhôahaz kwưh-rơkâo hăng Yahweh laih anŭn Yahweh hơmư̆ ñu, 
yuakơ Ñu ƀuh laih pơtao ƀing Aram kơtư̆-juă ƀing Israel tơnap biă-mă. 5Yahweh pha-
brơi sa čô pô pơklaih kơ ƀing Israel, tui anŭn ƀing gơñu tơklaih hĭ mơ̆ng tơlơi dưi ƀing 
Aram. Tui anŭn, ƀing Israel hơdip rơnŭk-rơnua hrup hăng hlâo adih yơh. 6Samơ̆ ƀing 
gơñu ƀu wir đuaĭ ataih hĭ ôh mơ̆ng khul tơlơi soh sang-anŏ Yarobam, jing tơlơi ñu 
hơmâo ba laih kơ ƀing Israel ngă tui mơ̆n. Sit ƀing Israel ngă tui tơlơi soh anŭn. Laih 
anŭn dơ̆ng, tơmĕh kơyâo yang hơbak-jrak H’Asêrah ăt dŏ hơmâo amăng plei-phŭn 
Samaria mơ̆n.  

7Amăng abih-bang ƀing ling-tơhan Yêhôahaz, kơnơ̆ng dŏ glaĭ rơmapluh čô tơhan-
aseh, pluh boh rơdêh-aseh laih anŭn sa-rơbăn čô ling-tơhan pơkŏn, yuakơ pơtao Aram 
hơmâo pơrai hĭ laih abih-bang ling-tơhan Israel pơkŏn dơ̆ng laih anŭn juă-jơlit pơtơnap 
hĭ ƀing gơ̆ kar hăng arăng juă ƀruih-lŏn ƀơi anih prăh-pơdai yơh.  

8Bơ kơ khul tơlơi truh pơkŏn dơ̆ng amăng rơnŭk Yêhôahaz git-gai wai-lăng wơ̆t-
hăng abih-bang tơlơi ñu ngă laih, hrŏm-hăng tơlơi dưi-hĭ ñu, arăng čih pioh laih amăng 
hră bruă-mơnuă ƀing pơtao Israel. 9Tơdang Yêhôahaz tơĭ-pran, arăng dơ̱r ñu amăng 
plei-phŭn Samaria laih anŭn ană đah-rơkơi ñu Yêhôas tŏ-tui ñu jing pơtao.  

Yêhôas Ngă Pơtao Lŏn-Čar Israel  
10Amăng thŭn tal klâopluh-tơjuh rơnŭk Yôas ngă pơtao ƀing Yudah, Yêhôas ană đah-

rơkơi Yêhôahaz jing pơtao ƀing Israel amăng plei-phŭn Samaria, laih anŭn ñu git-gai 

wai-lăng amăng pluh-năm thŭn. 11Ñu ngă tơlơi sat-ƀai ƀơi anăp Yahweh laih anŭn ƀu 
wir đuaĭ ataih hĭ ôh mơ̆ng khul tơlơi soh-sat Yarobam ană đah-rơkơi Nebat anŭn, jing 
tơlơi ñu ba laih ƀing Israel ngă tui mơ̆n. Sit Yêhôas ăt tŏ-tui ngă tơlơi sat-ƀai anŭn 
mơ̆n.  

12Bơ kơ khul tơlơi truh pơkŏn dơ̆ng amăng rơnŭk Yêhôas wai-lăng wơ̆t-hăng abih-
bang tơlơi ñu ngă laih, hrŏm-hăng tơlơi dưi-hĭ ñu, jing tơlơi ñu pơblah pơkơdơ̆ng glaĭ 
laih hăng Amazyah pơtao ƀing Yudah, arăng čih pioh laih amăng hră bruă-mơnuă ƀing 
pơtao Israel. 13Tơdang Yêhôas tơĭ-pran, arăng dơ̱r ñu amăng plei Samaria hrŏm-hăng 
ƀing pơtao Israel, laih anŭn ană đah-rơkơi ñu Yarobam tŏ-tui ñu ngă pơtao.  

Tơlơi Djai Pô-Pơala Êlisa  
14Hlak anŭn, amăng rơnŭk Yêhôas, pô-pơala Êlisa ruă-nuă kơtang biă-mă laih anŭn 

yuakơ tơlơi ruă anŭn yơh gơ̆ jĕ či tơĭ-pran. Tui anŭn, Yêhôas pơtao ƀing Israel trŭn 
nao bưp gơ̆ laih anŭn čŏk-hia ƀơi anăp gơ̆ tui anai, “Ơ khua kâo hơi! Ơ khua kâo hơi! 
ing gai rơdêh-aseh laih anŭn khul rơdêh-aseh ƀing Israel ăt jĕ či ba pơđuaĭ hĭ ih 
mơ̆n!”  

15Êlisa pơđar tui anai, “Ba rai bĕ hraŏ ih hăng ƀrŏm hraŏ ih.” Yêhôas ngă tui tơlơi 
Êlisa pơđar. 16Giŏng anŭn, Êlisa laĭ kơ pơtao ƀing Israel tui anai, “Djă bĕ hraŏ amăng 
tơngan ih.” Tơdang gơ̆ mă rai laih, Êlisa pioh tơngan ñu ƀơi tơngan pơtao, 17laih anŭn 
ñu pơđar dơ̆ng tui anai, “Pŏk bĕ amăng-phă̱ gah ngŏ̱ anŭn.” Tui anŭn, gơ̆ pŏk hĭ 
amăng-phă̱. Êlisa pơđar tui anai, “Pơnăh bĕ!” Giŏng anŭn, gơ̆ pơnăh yơh. Êlisa pơhaih, 
“Anŭn jing ƀrŏm-hraŏ Yahweh dưi-hĭ, jing ƀrŏm dưi-hĭ hloh kơ ƀing Aram yơh! Ih či 
pơrai hĭ hlo̱m-ƀo̱m ƀing Aram ƀơi anih Aphêk yơh.”  

18Giŏng anŭn, ñu laĭ dơ̆ng tui anai, “Mă bĕ khul ƀrŏm-hraŏ.” Pơtao mă đĭ khul ƀrŏm-
hraŏ. Êlisa pơđar kơ gơ̆ tui anai, “Taih bĕ ƀơi lŏn.” Gơ̆ taih trŭn klâo wơ̆t laih anŭn 
pơdơi hĭ. 19Mơnuih Ơi Adai hil kơ ñu hăng laĭ tui anai, “Ih năng kơ taih ƀơi lŏn rơma 
ƀôdah năm wơ̆t, tui anŭn kăh ih či blah-pơrai dưi-hĭ kơ ƀing Aram abih-bang. Samơ̆ ră 
anai ih či dưi-hĭ ƀing gơñu kơnơ̆ng klâo wơ̆t đôč yơh.”  

20Giŏng anŭn, Êlisa tơĭ-pran laih anŭn arăng dơ̱r ñu.  
Hlak anŭn, hơmâo ƀing ling-tơhan Môab mŭt rai amăng lŏn-čar Israel kơ rĭm bơyan 

bơnga kiăng kơ wa̱ng-blah. 21Hơmâo sa wơ̆t, tơdang ƀing Israel nao dơ̱r sa čô mơnuih 
djai, blĭp-blăp ƀing gơñu ƀuh ƀing ling-tơhan Môab anŭn, tui anŭn ƀing gơñu glŏm hĭ 
drơi-jan mơnuih djai anŭn mŭt amăng pơsat Êlisa. Tơdang drơi-jan djai anŭn tĕk-djơ̆ 
khul tơlang Êlisa, mơnuih djai anŭn tơgŭ hơdip glaĭ dơ̆ng yơh.  

ing Israel Pơblah Dưi-Hĭ Kơ ing Aram  

22Hazaêl pơtao ƀing Aram kơtư̆-juă ƀing Israel amăng abih rơnŭk pơtao Yêhôahaz 
wai-lăng. 23Samơ̆ Yahweh pap-khăp kơ ƀing Israel laih anŭn glưh pran-jua pơmĭn-
ƀlơ̆ng kơ ƀing gơ̆ yuakơ tơlơi pơgop Ñu pơjing laih hăng Abraham, Isa ̱k laih anŭn 
Yakôb hlâo adih. Tui anŭn, mơ̆ng mông anŭn hlŏng truh pơ tă anaiz Yahweh ƀu kiăng 
pơrai hĭ ôh ƀing gơ̆ ƀôdah lui-raih hĭ ƀing gơ̆ dŏ ataih mơ̆ng anăp Ñu.  

24Tơdang Hazaêl pơtao ƀing Aram djai, ană đah-rơkơi ñu Benhadad tŏ-tui ñu ngă 
pơtao. 25Giŏng anŭn, Yêhôas ană đah-rơkơi Yêhôahaz blah-mă glaĭ mơ̆ng Benhadad 
abih-bang plei-pla Hazaêl hơmâo mă laih hlâo adih mơ̆ng ama ñu Yêhôahaz. Klâo wơ̆t 
Yêhôas blah dưi-hĭ kơ Benhadad, tui anŭn yơh Yêhôas mă glaĭ khul plei-pla ƀing Israel.  

14  

Amazyah Ngă Pơtao Lŏn-Čar Yudah  

(2 Hră-Ruai 25:1-24)  
1Amăng thŭn tal dua Yêhôas ană đah-rơkơi Yêhôahaz ngă pơtao ƀing Israel, 

Amazyah ană đah-rơkơi Yôas jing pơtao ƀing Yudah, 2tơdang ñu hơmâo duapluh-rơma 
thŭn, ñu čơdơ̆ng git-gai wai-lăng amăng plei Yerusalaim laih anŭn ñu git-gai wai-lăng 
duapluh-duapăn thŭn. Anăn amĭ ñu jing H’Yêhôađin mơ̆ng plei Yerusalaim. 3Pơtao 
Amazyah ngă tơlơi djơ̆ ƀơi anăp Yahweh, samơ̆ ƀu hrup hăng ơi-adon ñu Dawid 
hơmâo ngă laih ôh. Kơđai glaĭ, ñu đuaĭ tui tơlơi pơhmutu ama ñu Yôas amăng abih-
bang tơlơi, 4khul anih glông kơkuh-pơpŭ kơ yang-rơba ̱ng ñu ăt ƀu pơglưh pơrai hĭ ôh, 
laih anŭn ƀing ană-plei ăt dŏ pơyơr khul gơnam ngă yang hăng čuh gơnam ƀâo-mơngưi 
pơ anih glông anŭn mơ̆n.  

5Tơdang lŏn-čar ñu ăt dŏ kơjăp amăng tơngan tơlơi dưi kơtang ñu, ñu pơdjai hĭ abih-
bang ƀing khua-moa jing ƀing hơmâo pơdjai hĭ laih pơtao Yôas, jing ama ñu, hlâo adih. 
6Samơ̆ ñu ƀu pơdjai hĭ ôh ƀing ană đah-rơkơi ƀing khua-moa anŭn, yuakơ amăng Hră 
Tơlơi Phiăn Môseh, Yahweh hơmâo pơtă laih tui anai, “ing gih ƀu dưi pơdjai hĭ ƀing 
ama pơala kơ tơlơi soh-sat ană gơñu ôh; ƀing gih kŏn dưi pơdjai hĭ ană-bă pơala brơi 
kơ tơlơi soh-sat ama gơñu lơi; rĭm čô či djai yuakơ tơlơi soh-sat ñu pô yơh.”a  

7Amazyah pơrai hĭ sa-rơbăn ƀing Edôm amăng Dơnung Hra. Ñu ăt blah-mă hĭ plei-
pơnăng Sela mơ̆n laih anŭn ñu pơanăn plei anŭn Yoktheêl, jing anăn ăt dŏ truh kơ tă 
anai.b  

                                                 
z13:23 Kiăng-laĭ kơ rơnŭk čih rai sŏp-hră anai.  
a14:6 Tơlơi Juăt 24:16.  
b14:7 Kiăng kơ kơčrâo kơ rơnŭk čih rai sŏp-hră anai.  

8Tơdơi anŭn, Amazyah pơkiaŏ ƀing ding-kơna ñu nao laĭ-pơthâo kơ pơtao ƀing Israel 
Yêhôas, ană đah-rơkơi Yêhôahaz, tơčô Yêhu, kiăng kơ jak-pơtrŭt gơ̆ tui anai, “Rai bĕ, 
bưp bĕ hăng kâo anăp klă̱ anăp kiăng kơ pơblah.”  

9Samơ̆ Yêhôas pơtao ƀing Israel laĭ-glaĭ kơ Amazyah pơtao ƀing Yudah hăng sa tơlơi 
pơhmutu tui anai,  
 

Sa phŭn drơi amăng anih-lŏn Lebanôn mơit rai sa tơlơi laĭ-pơthâo kơ sa phŭn 
kơyâo sar prŏng amăng anih-lŏn Lebanôn tui anai, ‘Brơi bĕ ană đah-kơmơi ih 
pơdŏ hăng ană đah-rơkơi kâo.’ Giŏng anŭn, sa drơi hlô-mơnơ̆ng glai amăng 
anih Lebanôn rai juă-jơlit hĭ phŭn drơi anŭn gah yŭ tơkai ñu. 10Sit ih hơmâo 
blah dưi-hĭ laih kơ ƀing Edôm laih anŭn ră anai ih ngă ang. Mă-tŭ bĕ tơlơi ang-
yang mơ̆ng tơlơi ih dưi-hĭ anŭn! Samơ̆ dŏ pơ sang ih pô bĕ! Yua-hơget ih kiăng 
hơduah-tơña tơlơi rŭng-răng kiăng kơ pơrơbuh hĭ ih pô wơ̆t-hăng ƀing Yudah 
mơ̆n lĕ?  

 
11Samơ̆ Amazyah ƀu kiăng hơmư̆ ôh. Tui anŭn, Yêhôas pơtao ƀing Israel rai kơsung-

blah yơh. Giŏng anŭn, dua čô pơtao anŭn pơblah hăng tơdruă ƀơi plei-pơnăng Bet-
Semes amăng lŏn-čar Yudah. 12ing ling-tơhan Yudah kơdŭn-đuaĭ hĭ mơ̆ng ƀing Israel 
laih anŭn rĭm čô đuaĭ-kơdŏp pơ sang ñu pô. 13Yêhôas pơtao ƀing Israel mă-mơnă 
Amazyah pơtao ƀing Yudah, jing ană đah-rơkơi Yôas, tơčô Ahazyah, ƀơi plei Bet-
Semes anŭn. Giŏng anŭn, Yêhôas ăt nao pơ plei Yerusalaim mơ̆n, pơglưh hĭ pơnăng-
plei čơdơ̆ng mơ̆ng amăng-ja ̱ng Ephraim truh pơ amăng-ja̱ng Akiăng-Suĕk, anai jing 
anih glông truh kơ pă̱-rơtuhc haih yơh. 14Ñu mă-pơđuaĭ hĭ abih-bang mah, amrăk laih 
anŭn abih-bang gơnam-yua amăng sang yang Yahweh laih anŭn amăng anih pioh-
gơnam sang-pơtao. Ñu ăt mă ba đơđa ƀing mơnă mơ̆n wơ̆t glaĭ pơ plei Samaria kiăng 
kơ pơkơ̆ng hĭ Amazyah.  

15Bơ kơ khul tơlơi truh pơkŏn dơ̆ng amăng rơnŭk Yêhôas git-gai wai-lăng, wơ̆t-hăng 
abih-bang tơlơi ñu ngă laih, hrŏm-hăng tơlơi dưi-hĭ ñu, jing tơlơi pơblah hăng 
Amazyah pơtao ƀing Yudah, arăng čih pioh laih amăng hră bruă-mơnuă ƀing pơtao 
Israel. 16Tơdang Yêhôas tơĭ-pran, arăng dơ̱r hĭ ñu amăng plei Samaria hrŏm hăng ƀing 
pơtao Israel laih anŭn Yarobam ană đah-rơkơi ñu tŏ-tui ñu ngă pơtao yơh.  

17Amazyah ană đah-rơkơi Yôas pơtao ƀing Yudah hơdip pluh-rơma thŭn dơ̆ng tơdơi 
kơ pơtao ƀing Israel Yêhôas, jing ană đah-rơkơi Yêhôahaz, djai laih. 18Bơ kơ khul tơlơi 

                                                 
c14:13: Anai jing 400.  

 37



truh pơkŏn dơ̆ng amăng rơnŭk Amazyah git-gai wai-lăng, arăng čih pioh laih amăng 
khul hră bruă-mơnuă ƀing pơtao Yudah.  

19Amăng plei Yerusalaim, hơmâo đơđa ƀing mơnuih ngă mơneč pơkơdơ̆ng glaĭ hăng 
Amazyah. Tui anŭn, ñu đuaĭ-kơdŏp pơ plei-pơnăng Lakhis, samơ̆ ƀing rŏh-ayăt ñu anŭn 
pơkiaŏ ƀing ding-kơna gơñu kiaŏ tui pơdjai hĭ gơ̆ pơ plei anŭn yơh. 20ing gơñu yua 
khul aseh kiăng ba glaĭ drơi-jan gơ̆ pơ plei Yerusalaim hăng dơ̱r gơ̆ hrŏm-hăng ƀing 
ơi-adon gơ̆ amăng Plei Dawid yơh.  

21Giŏng anŭn, abih-bang ană-plei amăng lŏn-čar Yudah mă Uzziyah,d tơdang ñu hlak 
hơmâo pluh-năm thŭn, pơjing gơ̆ jing pơtao pơala kơ ama gơ̆ Amazyah. 22Uzziyah yơh 
jing pô kơsung-mă glaĭ plei-prŏng Êlat laih anŭn pơdơ̆ng glaĭ plei anŭn hăng brơi glaĭ 
kơ ƀing Yudah tơdơi kơ ama ñu Amazyah rơngiă laih.  

Yarobam Tal Dua Ngă Pơtao Lŏn-Čar Israel  
23Amăng thŭn tal pluh-rơma Amazyah ană đah-rơkơi Yêhôas ngă pơtao ƀing Yudah, 

Yarobam, ană đah-rơkơi Yêhôas pơtao ƀing Israel, jing pơtao amăng plei-phŭn Samaria 
laih anŭn ñu wai-lăng amăng pă̱pluh-sa thŭn. 24Ñu ngă tơlơi sat-ƀai ƀơi anăp Yahweh 
laih anŭn ƀu wir đuaĭ ataih hĭ ôh mơ̆ng khul tơlơi soh-sat pơtao Yarobam tal sa, jing 
ană đah-rơkơi Nebat anŭn, jing tơlơi ñu ba laih ƀing Israel ngă soh tui mơ̆n. 25Yarobam 
mă glaĭ guai-lŏn ƀing Israel čơdơ̆ng mơ̆ng plei-pơnăng Lebô-Hamat ƀơi gah dư̱r truh 
pơ ia rơsĭ tring Arabah, jing Rơsĭ Djaie ƀơi gah thu̱ng, tui-hăng boh-hiăp Yahweh Ơi 
Adai ƀing Israel hơmâo pơhiăp laih mơ̆ng pô-pơala Ñu Yônah, ană đah-rơkơi Amithai, 
mơ̆ng anih Gat-Hêpher anŭn.  

26Yahweh hơmâo ƀuh laih rĭm čô amăng ƀing Israel le̱ng kơ tơnap-tap ruă-phĭ̱ wơ̆t-
tơdah hlŭn ƀôdah rơngai laih anŭn ƀu hơmâo hlơi pô ôh gŭm-djru ƀing gơñu. 27Yuakơ 
Yahweh laĭ Ñu ƀu či sut-huet hĭ abih ôh anăn ƀing Israel mơ̆ng rŏng lŏn-tơnah anai, tui 
anŭn yơh Ñu yua tơlơi dưi kơtang Yarobam tal dua, jing ană đah-rơkơi Yêhôas, kiăng 
pơklaih hĭ ƀing gơ̆.  

28Bơ kơ khul tơlơi truh pơkŏn dơ̆ng amăng rơnŭk Yarobam wai-lăng, wơ̆t-hăng abih-
bang tơlơi ñu ngă hrŏm-hăng tơlơi dưi-hĭ ñu, jing tơlơi ñu ăt blah-mă brơi glaĭ kơ ƀing 
Israel plei-pơnăng Damaskus hăng plei-pơnăng Hamat mơ̆n, arăng čih pioh laih abih 
tơlơi anŭn amăng hră bruă-mơnuă ƀing pơtao Israel. 29Tơdang Yarobam tơĭ-pran laih 
anŭn arăng dơ̱r ñu hrŏm-hăng ƀing ơi-adon ñu, jing ƀing pơtao Israel, ană ñu Zekhariah 
tŏ-tui ñu ngă pơtao.  

                                                 
d14:21 Ăt hơmâo anăn pơkŏn dơ̆ng Azaryah mơ̆n.  
e14:25 Anăn pơkŏn dơ̆ng jing Rơsĭ Hra.  

15  

Uzziyahf Ngă Pơtao Lŏn-Čar Yudah  

(2 Hră-Ruai 26:1-23)  
1Amăng thŭn tal duapluh-tơjuh rơnŭk Yarobam ngă pơtao ƀing Israel, Uzziyah, ană 
đah-rơkơi pơtao Amazyah, jing pơtao ƀing Yudah. 2Ñu hlak pluh-năm thŭn tơdang ñu 
ngă pơtao laih anŭn ñu wai-lăng amăng plei-phŭn Yerusalaim truh kơ rơmapluh-dua 
thŭn. Anăn amĭ ñu jing H’Yêkôliah mơ̆ng plei Yerusalaim. 3Pơtao Uzziyah ngă tơlơi 
djơ̆ ƀơi anăp Yahweh kar hăng ama ñu Amazyah hơmâo ngă laih. 4Samơ̆ khul anih 
glông kơkuh-pơpŭ kơ yang-rơba ̱ng ñu ăt ƀu pơglưh pơrai hĭ ôh laih anŭn ƀing ană-plei 
ăt dŏ pơyơr khul gơnam ngă yang hăng čuh gơnam ƀâo-mơngưi pơ anih glông anŭn 
mơ̆n.  

5Yahweh pơruă hĭ pơtao hăng tơlơi ruă-phung laih anŭn tơlơi ruă anŭn dŏ tơl hrơi ñu 
djai. Tui anŭn, tơdang ñu dŏ-hơdip, ñu khŏm dŏ hơjăn amăng sang phara. Tui anŭn, 
ană đah-rơkơi ñu Yôtham grơ̆ng-glăm bruă amăng sang-pơtao hăng git-gai ană-plei 
amăng lŏn-čar Yudah anŭn.  

6Bơ kơ khul tơlơi truh pơkŏn dơ̆ng amăng rơnŭk Uzziyah wai-lăng wơ̆t-hăng abih-
bang tơlơi ñu ngă laih, arăng čih pioh laih amăng hră bruă-mơnuă ƀing pơtao Yudah. 
7Tơdang Uzziyah tơĭ-pran, arăng dơ̱r ñu hrŏm-hăng ƀing ơi-adon ñu amăng Plei Dawid. 
Giŏng anŭn, ană đah-rơkơi ñu Yôtham tŏ-tui ñu ngă pơtao.  

Zekhariah Ngă Pơtao Lŏn-Čar Israel  
8Amăng thŭn tal klâopluh-sapăn rơnŭk Uzziyah ngă pơtao ƀing Yudah, Zekhariah ană 
đah-rơkơi Yarobam tal dua jing pơtao ƀing Israel amăng plei-phŭn Samaria, laih anŭn 
ñu kơnơ̆ng wai-lăng amăng năm blan đôč. 9Ñu ngă tơlơi sat-ƀai ƀơi anăp-mơta Yahweh 
kar hăng ƀing ơi-adon ñu hơmâo ngă laih. Ñu ƀu wir đuaĭ ataih hĭ ôh mơ̆ng khul tơlơi 
soh Yarobam tal sa, ană đah-rơkơi Nebat ngă anŭn, jing tơlơi ñu ăt ba ƀing Israel ngă 
tui mơ̆n.  

10Sallum ană đah-rơkơi Yabes ngă mơneč pơkơdơ̆ng glaĭ hăng Zekhariah laih anŭn 
kơsung pơdjai hĭ gơ̆ ƀơi anăp abih-bang ƀing ană-plei; giŏng anŭn ñu ngă pơtao pơala 
kơ gơ̆ yơh. 11Khul tơlơi truh pơkŏn dơ̆ng amăng rơnŭk Zekhariah wai-lăng, arăng čih 
pioh laih amăng hră bruă-mơnuă ƀing pơtao Israel. 12Tui anŭn, boh-hiăp Yahweh 
hơmâo pơhiăp laih hăng pơtao Yêhu krep truh tui anai, “ing kơnung-djuai ih ăt či ngă 

                                                 
f15:1 Ăt jing Azaryah mơ̆n.  

 39



pơtao ƀing Israel truh kơ rơnŭk tal pă̱ yơh.”g  

Sallum Ngă Pơtao Lŏn-Čar Israel  
13Sallum ană đah-rơkơi Yabes jing pơtao amăng thŭn tal klâopluh-duapăn rơnŭk 

Uzziyah ngă pơtao ƀing Yudah, laih anŭn ñu wai-lăng amăng plei-phŭn Samaria 
kơnơ̆ng sa blan đôč. 14Tơdang anŭn Menahêm, ană đah-rơkơi Gadi, rai mơ̆ng anih 
Tirzah truh pơ plei Samaria. Ñu kơsung pơdjai hĭ Sallum ană đah-rơkơi Yabes anŭn 
amăng plei-phŭn Samaria, laih anŭn ngă pơtao pơala kơ gơ̆ yơh.  

15Bơ kơ khul tơlơi truh pơkŏn dơ̆ng amăng rơnŭk Sallum wai-lăng wơ̆t-hăng tơlơi ñu 
ngă mơneč pơkơdơ̆ng hăng pơtao Zekhariah, arăng čih pioh laih amăng hră bruă-
mơnuă ƀing pơtao Israel.  

16Amăng rơnŭk anŭn, Menahêm čơdơ̆ng tơbiă mơ̆ng plei-pơnăng Tirzah laih anŭn 
kơsung-blah plei-pơnăng Tipsah wơ̆t-hăng abih-bang mơnuih amăng plei anŭn, hrŏm-
hăng mơnuih amăng tring jum-dar plei anŭn, yuakơ ƀing gơñu hơngah ƀu kiăng pŏk ôh 
khul amăng-ja̱ng gơñu. Ñu taih-pơrăm hĭ plei Tipsah laih anŭn breh tung abih-bang 
ƀing đah-kơmơi hlak pi-kian amăng plei anŭn yơh.  

Menahêm Ngă Pơtao Lŏn-Čar Israel  
17Amăng thŭn tal klâopluh-duapăn Uzziyah ngă pơtao ƀing Yudah, Menahêm ană đah-

rơkơi Gadi jing pơtao ƀing Israel, laih anŭn ñu git-gai wai-lăng amăng plei Samaria 
truh kơ pluh thŭn. 18Ñu ngă tơlơi sat-ƀai ƀơi anăp Yahweh. Amăng abih-bang rơnŭk ñu 
ngă pơtao, ñu ƀu wir đuaĭ ataih hĭ ôh mơ̆ng khul tơlơi soh Yarobam ană đah-rơkơi 
Nebat ngă laih, jing tơlơi ñu ăt hơmâo ba laih ƀing Israel ngă tui mơ̆n.  

19Giŏng anŭn, Tiglat-Pileser,h jing pơtao-prŏng mơ̆ng lŏn-čar Assiria, rai wa̱ng-blah 
anih-lŏn Israel anŭn, tui anŭn Menahêm brơi kơ pơtao ƀing Assiria sa-rơbâo talang 
amrăk15:19 kiăng kơ pơtao anŭn djru ngă brơi kơ tơlơi git-gai ñu pô dŏ kơjăp amăng 
tơngan ñu. 20Pơtao Menahêm pơgŏ̱ ƀing Israel djru brơi khul prăk amrăk anŭn yơh. 
Rĭm mơnuih pơdrŏng-săh khŏm brơi rơmapluh sekel amrăki kiăng brơi kơ pơtao ƀing 
Assiria. Tui anŭn yơh, pơtao-prŏng ƀing Assiria đuaĭ glaĭ ƀu dŏ amăng anih-lŏn Israel 
dơ̆ng tah.  

21Bơ kơ khul tơlơi truh pơkŏn dơ̆ng amăng rơnŭk Menahêm wai-lăng, wơ̆t-hăng 

                                                 
g15:12 2 ing Pơtao 10:30.  
h15:19 Tiglat-Pileser ăt jing Pul mơ̆n.  
15:19Anai jing kơplăh-wăh 34,000 kilôgram.  
i15:20 Anŭn jing 600 gram, jing hloh kơ sămkrah kilôgram yơh.  

abih-bang tơlơi ñu ngă laih, arăng čih pioh laih amăng hră bruă-mơnuă ƀing pơtao 
Israel. 22Tơdang Menahêm tơĭ-pran laih anŭn arăng dơ̱r ñu, ană đah-rơkơi ñu Pekayah 
tŏ-tui ñu ngă pơtao.  

Pekayah Ngă Pơtao Lŏn-Čar Israel  
23Amăng thŭn tal rơmapluh Uzziyah ngă pơtao ƀing Yudah, Pekayah ană đah-rơkơi 

Menahêm jing pơtao ƀing Israel amăng plei-phŭn Samaria, laih anŭn ñu git-gai wai-lăng 
amăng dua thŭn. 24Pekayah ngă tơlơi sat-ƀai ƀơi anăp Yahweh. Ñu ƀu wir đuaĭ ataih hĭ 
ôh mơ̆ng khul tơlơi soh Yarobam ană đah-rơkơi Nebat ngă anŭn, jing tơlơi ñu ba laih 
ƀing Israel ngă tui mơ̆n. 25Pekah, ană đah-rơkơi Remalyahu, jing sa čô amăng ƀing 
khua-moa phŭn pơtao Pekayah, ngă mơneč pơkơdơ̆ng glaĭ hăng pơtao Pekayah. Ñu djă 
ba rơmapluh čô tơhan mơ̆ng tring Gilead laih anŭn nao pơdjai hĭ pơtao Pekayah wơ̆t-
hăng Argôb laih anŭn Arieh mơ̆n amăng anih kơđông-kơdŏp sang-pơtao ƀơi plei 
Samaria. Giŏng anŭn, Pekah ngă pơtao pơala kơ Pekayah yơh.  

26Khul tơlơi truh pơkŏn dơ̆ng amăng rơnŭk Pekayah wai-lăng, wơ̆t-hăng abih-bang 
tơlơi ñu ngă laih, arăng čih pioh laih amăng hră bruă-mơnuă ƀing pơtao Israel.  

Pekah Ngă Pơtao Lŏn-Čar Israel  
27Amăng thŭn tal rơmapluh-dua rơnŭk Uzziyah ngă pơtao ƀing Yudah, Pekah ană 
đah-rơkơi Remalyahu jing pơtao ƀing Israel amăng plei-phŭn Samaria laih anŭn ñu 
wai-lăng amăng duapluh thŭn. 28Ñu ngă tơlơi sat-ƀai ƀơi anăp Yahweh. Ñu ƀu wir đuaĭ 
ataih hĭ ôh mơ̆ng khul tơlơi soh Yarobam ană đah-rơkơi Nebat ngă anŭn, jing tơlơi ñu 
ba laih ƀing Israel ngă tui mơ̆n.  

29Amăng rơnŭk Pekah pơtao ƀing Israel, Tiglat-Pileser pơtao-prŏng amăng dêh-čar 
Assiria wơ̆t glaĭ mă-tŭ plei Iyon, laih anŭn khul plei-pơnăng Abêl-Bet-Maakhah, 
Yanôhah, Kedes laih anŭn Hazôr. Ñu ăt mă anih tring Gilead laih anŭn tring Galilê 
wơ̆t-hăng abih-bang anih-lŏn ƀing djuai Naptali mơ̆n. Giŏng anŭn, ñu mă-pơđuaĭ hĭ 
ƀing ană-plei mơ̆ng khul anih anŭn nao pơ dêh-čar Assiria. 30Giŏng anŭn, Hôsea ană 
đah-rơkơi Êlah ngă mơneč pơkơdơ̆ng pơblư̆ hĭ Pekah jing ană đah-rơkơi Remalyahu 
anŭn. Ñu kơsung pơdjai hĭ gơ̆ hăng ngă pơtao pơala kơ gơ̆ amăng thŭn tal duapluh 
rơnŭk Yôtham ană đah-rơkơi Uzziyah git-gai wai-lăng ƀing Yudah.  

31Bơ kơ khul tơlơi truh pơkŏn dơ̆ng amăng rơnŭk Pekah wai-lăng, wơ̆t-hăng abih-
bang tơlơi ñu ngă laih, arăng čih pioh laih amăng hră bruă-mơnuă ƀing pơtao Israel.  

Yôtham Ngă Pơtao Lŏn-Čar Yudah  

(2 Hră-Ruai 27:1-9)  

32Amăng thŭn tal dua Pekah ană đah-rơkơi Remalyahu ngă pơtao ƀing Israel, Yôtham 
ană đah-rơkơi pơtao Uzziyah jing pơtao ƀing Yudah. 33Ñu hlak duapluh-rơma thŭn 
tơdang ñu ngă pơtao laih anŭn ñu git-gai wai-lăng amăng plei-phŭn Yerusalaim truh kơ 
pluh-năm thŭn. Anăn amĭ ñu jing H’Yêrusa, ană đah-kơmơi Zadôk. 34Ñu ngă tơlơi djơ̆ 
ƀơi anăp Yahweh kar hăng ama ñu Uzziyah hơmâo ngă laih. 35Samơ̆ khul anih glông 
kơkuh-pơpŭ kơ yang-rơba ̱ng ñu ƀu pơglưh pơrai hĭ ôh laih anŭn ƀing ană-plei ăt dŏ 
pơyơr khul gơnam ngă yang hăng čuh gơnam ƀâo-mơngưi pơ anih glông anŭn. Yôtham 
pơkra-pơdơ̆ng glaĭ Amăng-Jang Gah Dư̱rj sang yang Yahweh.  

36Bơ kơ khul tơlơi truh pơkŏn dơ̆ng amăng rơnŭk Yôtham wai-lăng, wơ̆t-hăng hơget-
tơlơi ñu ngă laih, arăng čih pioh laih amăng hră bruă-mơnuă ƀing pơtao Yudah. 
37Amăng rơnŭk pơtao Yôtham anŭn, Yahweh čơdơ̆ng pơkiaŏ nao Rezin pơtao ƀing 
Aram laih anŭn Pekah ană đah-rơkơi Remalyahu, jing pơtao ƀing Israel kiăng 
pơkơdơ̆ng glaĭ hăng lŏn-čar Yudah. 38Tơdang Yôtham tơĭ-pran, arăng dơ̱r ñu hrŏm-
hăng ƀing ơi-adon ñu amăng Plei Dawid, jing ơi-adon ñu, ană đah-rơkơi ñu Ahaz tŏ-tui 
ñu ngă pơtao.  

16  

Ahaz Ngă Pơtao Lŏn-Čar Yudah  

(2 Hră-Ruai 28:1-27)  
1Amăng thŭn tal pluh-tơjuh rơnŭk Pekah ană đah-rơkơi Remalyahu wai-lăng ƀing 

Israel, Ahaz ană đah-rơkơi Yôtham ngă pơtao ƀing Yudah. 2Ahaz hlak duapluh thŭn 
tơdang ñu ngă pơtao laih anŭn ñu git-gai wai-lăng amăng plei-phŭn Yerusalaim pluh-
năm thŭn. Ñu ƀu ngă ôh tơlơi djơ̆ ƀơi anăp-mơta Yahweh Ơi Adai ñu hrup hăng ơi-
adon ñu Dawid ngă laih. 3Kơđai glaĭ, ñu rơbat amăng khul jơlan sat hrup hăng ƀing 
pơtao Israel rơbat laih, laih anŭn ñu ăt čuh pơyơr ană đah-rơkơi ñu mơ̆n đuaĭ tui hăng 
khul jơlan hơƀak-drakk ƀing ană-plei sat-ƀai Kanaan, jing ƀing Yahweh hơmâo puh-
pơđuaĭ hĭ laih mơ̆ng ƀing Israel hlâo adih. 4Ñu pơyơr khul gơnam ngă yang laih anŭn 
čuh gơnam ƀâo-mơngưi ƀơi khul anih glông kơkuh-pơpŭ kơ ƀing yang-rơba ̱ng, ƀơi 
khul kơčŏng bŏl-čư̆ laih anŭn gah yŭ kơ rĭm kơyâo prŏng pu ̱m-pa ̱m yơh.  

5Giŏng anŭn, Rezin pơtao ƀing Aram laih anŭn Pekah ană đah-rơkơi Remalyahu, 
pơtao ƀing Israel, kơsung-nao kiăng kơ blah-hruă plei Yerusalaim, samơ̆ ƀing gơñu ƀu 
dưi-hĭ hloh kơ Ahaz ôh. 6ơi rơnŭk anŭn, pơtao ƀing Edôm ăt mă-tŭ glaĭ mơ̆n plei-

                                                 
j15:35 Yehezekêl 9:2.  
k16:3: Anai ăt jing “hơƀak-jrak” mơ̆n.  

pơnăng Êlat kơ ƀing Edôm laih anŭn puh-pơđuaĭ hĭ ƀing Yudah mơ̆ng plei anŭn. Giŏng 
anŭn, ƀing Edôm nao dŏ pơ plei Êlat laih anŭn hơdip pơ anih anŭn hlŏng truh kơ tă 
anai.l  

7Ahaz pơkiaŏ ƀing ding-kơna ñu nao laĭ kơ Tiglat-Pileser pơtao-prŏng dêh-čar Assiria 
tui anai, “Kâo jing ding-kơna ih laih anŭn jing hrup hăng ană ih. Đĭ rai bĕ pơklaih hĭ 
kâo mơ̆ng tơngan ƀing pơtao ƀing Aram laih anŭn pơtao ƀing Israel, jing ƀing hlak 
kơsung-blah kâo.” 8Giŏng anŭn, Ahaz mă amrăk, mah ñu hơduah-ƀuh amăng sang yang 
Yahweh laih anŭn amăng anih pioh-gơnam sang-pơtao, laih anŭn mơit brơi-pơyơr khul 
gơnam anŭn kơ pơtao Assiria yơh. 9Pơtao ƀing Assiria mă-tŭ laih anŭn nao kơsung-
blah hăng mă-tŭ hĭ plei-pơnăng Damaskus. Ñu puh-pơđuaĭ hĭ ƀing ană-plei Aram nao 
pơ anih Kir laih anŭn pơdjai hĭ pơtao gơñu Rezin.  

10Hơmâo sa wơ̆t, tơdang pơtao Ahaz nao pơ plei-phŭn Damaskus kiăng bưp Tiglat-
Pileser pơtao-prŏng dêh-čar Assiria, ñu ƀuh sa boh kơnưl ngă yang amăng plei anŭn 
laih anŭn mơit glaĭ kơ khua ngă yang prŏng hloh Uriah sa pŏk rup-ča ̱r kơnưl anŭn wơ̆t-
hăng khul hơdră pơñen kiăng kơ pơkra sa boh kơnưl hrup hăng anŭn. 11Tui anŭn, hlâo 
kơ pơtao Ahaz wơ̆t glaĭ pơ lŏn-čar Yudah, khua ngă yang Uriah anŭn pơkra sa boh 
kơnưl ngă yang tui-hăng abih-bang hơdră pơkra pơtao Ahaz hơmâo mơit laih kơ ñu 
mơ̆ng čar Damaskus. 12Tơdang pơtao glaĭ mơ̆ng plei Damaskus, ñu nao lăng kơnưl ngă 
yang anŭn. Tui anŭn, ñu rai jĕ kiăng kơ pơyơr đĭ khul gơnam ngă yang ƀơi kơnưl anŭn 
yơh. 13Ñu pơyơr đĭ gơnam-pơyơr čuh hăng gơnam-pơyơr pơdai ñu, tuh mŭt gơnam-
pơyơr mơñum ñu laih anŭn añăh drah mơ̆ng khul gơnam-pơyơr tơlơi pơgop-lir ƀơi 
kơnưl anŭn. 14Bơ kơ kơnưl ngă yang ko ̱ng hơđăp arăng hơmâo pơyơr pơkô ̆ laih kơ 
Yahweh hlâo adih anŭn, ñu mă-pơđuaĭ hĭ mơ̆ng anih kơplăh-wăh kơnưl ngă yang phrâo 
hăng sang yang Yahweh, laih anŭn pioh kơnưl ko ̱ng hơđăp anŭn ƀơi anih gah dư̱r kơ 
kơnưl ngă yang phrâo.  

15Giŏng anŭn, pơtao Ahaz pơđar kơ khua ngă yang prŏng hloh Uriah tui anai, “ơi 
ngŏ kơnưl ngă yang prŏng phrâo anai, pơyơr bĕ gơnam-pơyơr čuh ƀơi sêng-brêng 
mơguah laih anŭn gơnam-pơyơr pơdai ƀơi hơhuñ. Khul gơnam-pơyơr anŭn jing 
gơnam-pơyơr čuh hăng gơnam-pơyơr pơdai kâo, gơnam-pơyơr čuh hăng gơnam-
pơyơr pơdai mơ̆ng abih-bang ană-plei amăng lŏn-čar Yudah anai, laih anŭn gơnam-
pơyơr mơñum gơñu. Añăh bĕ ƀơi kơnưl ngă yang anai abih-bang drah mơ̆ng khul 
gơnam-pơyơr čuh laih anŭn mơ̆ng khul gơnam ngă yang. Samơ̆ bơ kơ kơnưl ngă yang 
ko ̱ng hơđăp anŭn, kâo či pioh kơ kâo pô yua kiăng kơ hơduah-tơña tơlơi djru-pơmĭn.”  

                                                 
l16:6 Anai jing kơčrâo kơ rơnŭk čih rai hră anai yơh.  

16Tui anŭn, khua ngă yang Uriah ngă tui abih-bang tơlơi pơtao Ahaz hơmâo pơđar 
laih.  

17Pơtao Ahaz mă-pơđuaĭ hĭ khul mơthă-bơnăh mơ̆ng khul hip rơdêh amăng sang yang 
Yahweh laih anŭn ba pơđuaĭ hĭ khul kơthŭng-ia mơ̆ng khul hip-rơdêh anŭn. Ñu ăt mă-
pơđuaĭ hĭ mơ̆n brŏng prŏng arăng iâu rơsĭ mơ̆ng khul rup rơmô-tơno djă-grơ̆ng brŏng 
anŭn laih anŭn pioh ƀơi sa boh atur ngă hăng boh-pơtâo.m 18Ñu ăt mă-pơđuaĭ hĭ mơ̆n 
adring grê-pơtao kiăng kơ pơtao dŏ be̱r amăng hrơi Saƀat, jing adring arăng pơdơ̆ng đĭ 
laih hlâo adih ƀơi sang yang Yahweh laih anŭn kơđŏl hĭ bah-amăng gah rơngiao kơ 
sang yang anŭn, jing bah-amăng pơtao juăt mŭt tơbiă. Ahaz ngă hơdôm tơlơi anŭn 
kiăng kơ pơrơiêŭ pơtao-prŏng dêh-čar Assiria yơh.  

19Bơ kơ khul tơlơi truh pơkŏn dơ̆ng amăng rơnŭk Ahaz wai-lăng, wơ̆t-hăng tơlơi ñu 
ngă laih, arăng čih pioh laih amăng hră bruă-mơnuă ƀing pơtao Yudah. 20Tơdang Ahaz 
tơĭ-pran, arăng dơ̱r ñu hrŏm-hăng ƀing ơi-adon ñu amăng Plei Dawid laih anŭn ană 
đah-rơkơi ñu Hizkiyah tŏ-tui ñu ngă pơtao.  

17  

Hôsea Ngă Pơtao Hơnăl-Tuč Lŏn-Čar Israel  
1Amăng thŭn tal duapluh rơnŭk Ahaz jing pơtao ƀing Yudah, Hôsea ană đah-rơkơi 

Êlah ngă pơtao ƀing Israel amăng plei Samaria laih anŭn ñu wai-lăng amăng duapăn 
thŭn. 2Ñu ngă tơlơi sat-ƀai ƀơi anăp-mơta Yahweh, samơ̆ ñu ƀu ngă sat-ƀai biă-mă hrup 
hăng ƀing pơtao Israel git-gai wai-lăng hlâo kơ ñu ôh.  

3Hlâo adih Hôsea jing pô dŏ gah yŭ tơlơi dưi Salmaneser pơtao-prŏng dêh-čar Assiria 
laih anŭn brơi jia kơ pơtao anŭn, yuakơ pơtao Salmaneser đĭ rai kơsung-blah dưi-hĭ 
laih kơ ƀing Israel. 4Samơ̆ hơmâo sa thŭn, Hôsea ngă mơneč pơkơdơ̆ng glaĭ hăng 
Salmaneser. Ñu hơmâo pơkiaŏ laih ƀing ding-kơna ñu nao pơ So pơtao ƀing Êjip kiăng 
rơkâo kơ pơtao anŭn djru ñu, laih anŭn ñu hơngah ƀu duh-jia kơ pơtao ƀing Assiria 
anŭn dơ̆ng tah, jing tơlơi ñu juăt ngă rĭm thŭn hlâo adih. Hơnŭn yơh, tơdang 
Salmaneser thâo-krăn kơ tơlơi anŭn, ñu mă krư̆ hĭ Hôsea amăng sang-mơnă. 5Giŏng 
anŭn, pơtao ƀing Assiria anŭn wa ̱ng-blah djŏp anih amăng anih-lŏn ƀing Israel laih 
anŭn ñu ăt kơsung-nao blah plei-phŭn Samaria laih anŭn blah-hruă plei anŭn amăng 
klâo thŭn. 6Amăng thŭn tal duapăn rơnŭk Hôsea wai-lăng, pơtao ƀing Assiria dưi mă hĭ 
plei Samaria laih anŭn ñu mă-pơđuaĭ hĭ ƀing Israel nao pơ dêh-čar Assiria. Ñu brơi 
ƀing gơ̆ dŏ amăng tring Halah hăng plei-pơnăng Gôzan jĕ ƀơi krong Habôr laih anŭn 

                                                 
m16:17 1 ing Pơtao 7:27-28.  

amăng khul plei-pla ƀing Medi.  

ing Israel Đuaĭ Ataih Hĭ Mơ̆ng Lŏn-Čar Gơñu Pô Yuakơ Tơlơi Soh Gơñu  
7Abih-bang tơlơi tơnap-tap anŭn truh kơ ƀing Israel yuakơ ƀing gơñu hơmâo ngă soh 

pơkơdơ̆ng glaĭ hăng Yahweh Ơi Adai gơñu yơh, jing Pô pơklaih hĭ laih ƀing gơñu 
mơ̆ng tơlơi dưi Pharaoh pơtao ƀing Êjip laih anŭn ba tơbiă hĭ laih ƀing gơñu mơ̆ng 
lŏn-čar Êjip. ing gơñu kơkuh-pơpŭ kơ ƀing yang-rơba ̱ng, 8laih anŭn đuaĭ tui khul 
tơlơi pơhrăm sat ƀing kơnung-djuai Yahweh hơmâo puh-pơđuaĭ hĭ laih mơ̆ng anăp 
gơñu hrŏm-hăng khul tơlơi pơhrăm sat ƀing pơtao Israel hlâo adih hơmâo ngă soh laih 
mơ̆n.n 9Hloh kơ anŭn dơ̆ng, ƀing Israel ngă soh hơgŏm pơkơdơ̆ng glaĭ hăng Yahweh 
Ơi Adai gơñu. ing gơñu pơdơ̆ng đĭ kơ gơñu pô khul anih kơkuh-pơpŭ kơ yang-
rơba ̱ng ƀơi khul anih glông čơdơ̆ng mơ̆ng anih-gak glông truh pơ anih plei kơđông-
kơjăp amăng djŏp plei-pla gơñu. 10ing gơñu pơdơ̆ng đĭ khul boh-pơtâo kơkuh-pơpŭ 
kơ yang-rơba ̱ng laih anŭn khul tơmĕh kơyâo yang H’Asêrah ƀơi rĭm kơčŏng bŏl-čư̆ 
wơ̆t-hăng gah yŭ rĭm phŭn kơyâo pu ̱m-pa ̱m. 11ơi rĭm anih glông anŭn ƀing gơñu čuh 
gơnam ƀâo-mơngưi, tui hăng tơlơi ƀing kơnung-djuai hơmâo ngă laih hlâo kơ Yahweh 
puh-pơđuaĭ hĭ ƀing gơñu mơ̆ng anăp ƀing Israel. ing Israel juăt ngă tơlơi ƀrưh-
mơhiăh tơl ngă kơ Yahweh hil ƀrŭk biă-mă. 12Sit ƀing gơñu ăt kơkuh-pơpŭ kơ khul 
rup-trah mơ̆n wơ̆t-tơdah Yahweh hơmâo khă laih tui anai, “ing gih anăm ngă ôh tơlơi 
sat anŭn.” 13Yahweh pơtă-khă kơ ƀing Israel hăng ƀing Yudah mơ̆ng lu ƀing pô-pơala 
Ñu, jing ƀing pơƀuh tơlơi či truh pơanăp tui anai, “Wĕh đuaĭ hĭ bĕ mơ̆ng khul jơlan sat 
gih laih anŭn djă-pioh bĕ khul tơlơi pơđar hăng tơlơi pơtă-pơtăn Kâo, jing tui hăng 
tơlơi Kâo hơmâo pơđar laih kơ ƀing ơi-adon gih amăng abih-bang Tơlơi Juăt. Abih-
bang tơlơi anŭn Kâo hơmâo brơi laih kơ ƀing gih mơ̆ng ƀing ding-kơna Kâo jing ƀing 
pô-pơala anŭn.”  

14Samơ̆ ƀing Israel hơngah ƀu kiăng hơmư̆ ôh laih anŭn khăng akŏ kar hăng ƀing ơi-
adon gơñu hlâo adih mơ̆n, jing ƀing ƀu đaŏ-kơnang kơ Yahweh Ơi Adai gơñu ôh. 15Sit 
ƀing Israel hơngah hĭ ƀu tui-gưt ôh khul tơlơi Yahweh pơtă-pơtăn. ing gơñu kŏn djă-
pioh lơi tơlơi pơgop Ñu pơkô ̆ laih hăng ƀing ơi-adon gơñu laih anŭn khul tơlơi pơtă-
khă Ñu hơmâo brơi laih kơ ƀing ơi-adon gơñu. ing gơñu đuaĭ tui khul rup-trah đôč-
đač laih anŭn gơñu pô jing hĭ đôč-đač yơh. ing gơñu ngă tui tơlơi pơhmutu ƀing 
kơnung-djuai jum-dar gơñu wơ̆t-tơdah Yahweh hơmâo khă laih tui anai, “Anăm hla ̱ tui 
tơlơi ƀing gơñu ngă ôh.” Samơ̆ ƀing gơñu ăt ngă khul tơlơi Yahweh hơmâo khă laih 

                                                 
n17:8 Anŭn jing tơlơi kơkuh-pơpŭ kơ ană rơmô mah pơtao Yarobam pơdơ̆ng đĭ yơh (1 ing Pơtao 
13:25-30).  

kơ ƀing gơñu ƀu dưi ngă anŭn mơ̆n.  
16ing gơñu hơngah lui hĭ abih-bang tơlơi Yahweh Ơi Adai gơñu pơđar laih, laih 

anŭn tuh-tia kơ gơñu pô dua boh rup-trah ană rơmô laih anŭn treh-trah sa ƀĕ tơmĕh 
rup-trah H’Asêrah mơ̆n kiăng kơ kơkuh-pơpŭ. ing gơñu bon-kơkuh kơ abih-bang 
khul pơtŭ hăng adai adih laih anŭn kơkuh-pơpŭ kơ yang-rơba ̱ng Baal mơ̆n. 17ing 
gơñu čuh ngă yang ƀing ană đah-rơkơi đah-kơmơi gơñu kiăng pơyơr kơ yang-rơba ̱ng. 
ing gơñu pơjuăt ngă pơjâo iâu yang laih anŭn jao gơñu pô hlo̱m-ƀo̱m kiăng kơ ngă 
nanao tơlơi sat-ƀai ƀơi anăp Yahweh tơl ngă kơ Ñu hil biă-mă.  

18Tui anŭn, Yahweh hil biă-mă kơ ƀing Israel tơl Ñu ba-pơđuaĭ hĭ ƀing gơñu mơ̆ng 
anăp Ñu yơh. Tui anŭn, kơnơ̆ng ƀing Yudah đôč dŏ glaĭ. 19Samơ̆ ƀing Yudah ăt kŏn 
djă-pioh khul tơlơi pơđar Yahweh Ơi Adai gơñu lơi. ing gơñu ăt đuaĭ tui khul tơlơi 
phiăn soh-sat ƀing Israel hơmâo ngă laih. 20Yuakơ khul tơhnăl-tơlơi anŭn yơh, Yahweh 
hơngah lui hĭ abih-bang ƀing Israel. Ñu pơkơhma ̱l hĭ ƀing gơ̆ laih anŭn jao hĭ ƀing gơ̆ 
kơ tơlơi dưi ƀing sua-mă, tơl Ñu puh-pơđuaĭ hĭ ƀing gơ̆ mơ̆ng anăp Ñu.  

21Hlâo adih, tơdang Yahweh mă-pơđuaĭ hĭ ƀing Israel mơ̆ng sang-anŏ Dawid, ƀing 
gơñu ruăh Yarobam, ană đah-rơkơi Nebat, jing pơtao gơñu. Samơ̆ pơtao Yarobam plư 
ƀing Israel lui hĭ tơlơi tui-gưt kơ Yahweh laih anŭn dui-ba ƀing gơ̆ ngă tơlơi soh prŏng 
biă-mă. 22ing Israel dŏ ngă tui ƀe̱l nanao amăng abih-bang tơlơi soh Yarobam laih 
anŭn ƀu wir đuaĭ ataih hĭ ôh mơ̆ng khul tơlơi soh anŭn, 23tơl Yahweh ba pơđuaĭ hĭ ƀing 
gơñu mơ̆ng anăp Ñu, tui hăng tơlơi Ñu pơtă-khă laih mơ̆ng abih-bang ƀing ding-kơna 
Ñu jing ƀing pô-pơala anŭn. Tui anŭn, Ñu brơi kơ ƀing Assiria ba pơđuaĭ hĭ ƀing Israel 
ataih mơ̆ng lŏn-čar gơñu pô hăng nao dŏ pơ lŏn-čar Assiria hlŏng truh kơ tă anai.  

ing Mơnuih Tuai Rai Dŏ Amăng Lŏn-Čar Israel  
24Pơtao Assiria ba rai ƀing mơnuih mơ̆ng khul plei-pơnăng Babilon, Kuthah, Awa, 

Hamat laih anŭn Sepharwayim laih anŭn brơi kơ ƀing gơñu dŏ amăng khul plei-pla 
jum-dar plei-phŭn Samaria kiăng kơ pơala kơ ƀing Israel. ing gơñu mă hĭ plei 
Samaria laih anŭn hơdip amăng khul plei-pla jum-dar anŭn yơh. 25Yuakơ ƀing gơñu ƀu 
kơkuh-pơpŭ kơ Yahweh ôh, tơdang ƀing gơñu phrâo truh pơ anih anŭn, tui anŭn 
Yahweh puh rai rơmung-dŭl amăng ƀing gơñu laih anŭn khul hlô-mơnơ̆ng anŭn pơdjai 
hĭ đơđa mơnuih amăng ƀing gơñu. 26ing arăng laĭ-pơthâo kơ pơtao Assiria tui anai, 
“ing mơnuih ih mă-pơđuaĭ hĭ laih anŭn ba rai dŏ amăng khul plei-pla Samaria ƀu thâo 
ôh tơlơi phiăn kơkuh-pơpŭ kơ yang amăng lŏn-čar anŭn. Yang anŭn hơmâo puh rai 
khul rơmung-dŭl amăng ƀing gơñu, tui anŭn hlô-mơnơ̆ng anŭn hlak pơdjai hĭ ƀing 
gơñu yuakơ ƀing ană-plei phrâo truh anŭn ƀu thâo-krăn ôh hơget-tơlơi yang lŏn-čar 

anŭn kiăng.”  
27Tui anŭn, pơtao Assiria pơtă tui anai, “Ruăh bĕ sa čô amăng khua ngă yang ƀing gih 

ba rai mơ̆ng plei-phŭn Samaria anŭn, laih anŭn pơkiaŏ bĕ ñu glaĭ hơdip pơ plei-phŭn 
Samaria kiăng kơ pơtô brơi kơ ƀing mơnuih phrâo rai hơdip amăng lŏn-čar Israel 
hơget-tơlơi yang lŏn-čar anŭn kiăng.” 28Tui anŭn, sa čô amăng ƀing khua ngă yang, jing 
ƀing arăng mă ba rai pơ plei Samaria, wơ̆t glaĭ hơdip pơ anih Bêthêl laih anŭn pơtô kơ 
ƀing tuai phrâo rai dŏ pơ anih anŭn kiăng kơkuh-pơpŭ kơ Yahweh.  

29Wơ̆t-tơdah tui anŭn, rĭm kơnung-djuai mơnuih mơ̆ng phara kơnung-djuai pơkra 
khul rup-trah yang gơñu pô amăng phara plei-pla jing anih ƀing gơñu hlak hơdip, laih 
anŭn pơdơ̆ng đĭ khul rup-trah yang anŭn ƀơi khul anih glông kơkuh-pơpŭ kơ yang-
rơba ̱ng ƀing Israel hơmâo pơkra laih hlâo adih. 30ing mơnuih mơ̆ng plei-pơnăng 
Babilon pơkra yang rup-trah Sukôt-Benôt, ƀing mơnuih mơ̆ng plei-pơnăng Kuthah 
pơkra yang pơkra rup-trah yang Nergal laih anŭn ƀing mơnuih mơ̆ng plei-pơnăng 
Hamat pơkra rup-trah yang Asima. 31ing mơnuih mơ̆ng plei-pơnăng Awa pơkra yang 
Nibhaz laih anŭn yang Tartak laih anŭn ƀing mơnuih mơ̆ng plei-pơnăng Sepharwayim 
čuh ngă yang ƀing ană-bă gơñu kiăng pơyơr kơ yang Adrammelek laih anŭn kơ yang 
Anammelek, jing ƀing yang mơnuih Sepharwayim. 32ing gơñu kơkuh-pơpŭ kơ 
Yahweh, samơ̆ ƀing gơñu ăt ruăh-mă ƀing mơnuih amăng kơnung-djuai gơñu pô kiăng 
kơ jing ƀing khua ngă yang ƀơi khul anih glông kơkuh-pơpŭ kơ yang-rơba ̱ng. 33ing 
gơñu kơkuh-pơpŭ kơ Yahweh, samơ̆ ƀing gơñu ăt kơkuh-pơpŭ kơ ƀing yang gơñu pô 
mơ̆n tui-hăng khul tơlơi phiăn ƀing kơnung-djuai gơñu hơmâo tơbiă rai.  

34Truh kơ tă anai ƀing gơñu ăt dŏ ngă nanao tui anŭn jing khul tơlơi ƀing gơñu juăt 
ngă hlâo adih. ing gơñu ƀu djơ̆ kơnơ̆ng kơkuh-pơpŭ kơ Yahweh đôč ôh, kŏn tŏng-ten 
ngă tui lơi khul tơlơi pơtă-pơtăn, tơlơi phiăn, tơlơi juăt laih anŭn tơlơi pơđar Yahweh 
hơmâo brơi laih kơ ƀing kơnung-djuai Yakôb, jing pô Yahweh pơanăn Israel anŭn.o 
35Tơdang Yahweh pơjing tơlơi pơgop hăng ƀing Israel hlâo adih, Ñu pơđar kơ ƀing gơ̆ 
tui anai, “Anăm kơkuh-pơpŭ kơ ƀing yang-rơba ̱ng ôh, anăm bon-kơkuh kơ ƀing gơñu 
anŭn ôh, anăm mă-bruă kơ ƀing gơñu ôh laih anŭn anăm ngă yang kơ ƀing gơñu ôh.p 
36Samơ̆ Kâo, Yahweh, jing Pô ba laih ƀing gih tơbiă mơ̆ng lŏn-čar Êjip hăng tơlơi dưi 
kơtang, jing hăng hơpăl-tơngan Kâo yơr tơbiă, Kâo yơh jing Pô ƀing gih khŏm kơkuh-
pơpŭ. ing gih năng bon-kơkuh laih anŭn pơyơr khul gơnam ngă yang kơ Kâo yơh.q 
37ing gih khŏm nanao pơñen djă-pioh khul tơlơi pơtă, tơlơi phiăn, tơlơi juăt laih anŭn 
                                                 
o17:34 Tơlơi Čơdơ̆ng-Phŭn 32:28; 35:10.  
p17:35 Tơlơi Tơbiă 20:5; Tơlơi Juăt 5:9.  
q17:36 Tơlơi Juăt 6:13.  

tơlơi pơđar Kâo čih brơi laih kơ ƀing gih. Anăm kơkuh-pơpŭ kơ ƀing yang-rơba ̱ng ôh. 
38Anăm wơr hĭ ôh tơlơi pơgop Kâo hơmâo pơjing laih hăng ƀing gih laih anŭn anăm 
kơkuh-pơpŭ kơ ƀing yang-rơba ̱ng lơi. 39Samơ̆ kơkuh bĕ kơ Kâo, jing Yahweh Ơi Adai 
gih, yuakơ Kâo yơh jing Pô pơklaih hĭ ƀing gih mơ̆ng tơlơi dưi abih-bang ƀing rŏh-
ayăt gih.”  

40Samơ̆ ƀing kơnung-djuai anŭn mơ̆ng dêh-čar Assiria ƀu či hơmư̆ tui ôh. ing gơñu 
ăt dŏ ngă tui ƀe̱l nanao mơ̆n hơdôm tơlơi sat gơñu hlâo adih. 41Wơ̆t-tơdah ƀing 
kơnung-djuai anŭn kơkuh-pơpŭ kơ Yahweh, ƀing gơñu ăt kơkuh-pơpŭ kơ khul rup-trah 
mơ̆n. Truh kơ tă anai, ƀing ană-bă tơčô-tơčĕ gơñu ăt ngă tui nanao tơlơi sat anŭn ƀing 
ơi-adon gơñu hơmâo ngă laih hlâo adih.  

18  

Hizkiyah Ngă Pơtao Lŏn-Čar Yudah  

(2 Hră-Ruai 29:1-2; 31:1; Yesayah 36:1-22)  
1Amăng thŭn tal klâo rơnŭk Hôsea ană đah-rơkơi Êlah ngă pơtao ƀing Israel, 

Hizkiyah ană đah-rơkơi Ahaz jing pơtao ƀing Yudah. 2Ñu hlak duapluh-rơma thŭn 
tơdang ñu jing pơtao laih anŭn ñu git-gai wai-lăng amăng plei Yerusalaim truh kơ 
duapluh-duapăn thŭn. Anăn amĭ ñu jing H’Abiyah, ană Zekhariah. 3Ñu ngă tơlơi djơ̆ 
ƀơi anăp Yahweh kar hăng ơi-adon ñu Dawid hơmâo ngă laih. 4Ñu pơglưh hĭ khul anih 
glông kơkuh-pơpŭ kơ yang-rơba ̱ng, pơphač hĭ khul rup-trah laih anŭn khăt-pơrai hĭ 
khul tơmĕh kơyâo yang H’Asêrah. Bơ kơ ala ko ̱ng Môseh hơmâo pơkra laih hlâo adih 
jing ala arăng pơanăn Nehustan,r Hizkiyah sŏ̱ pơphač hĭ, yuakơ hlŏng truh kơ rơnŭk 
anŭn, ƀing Israel ăt dŏ čuh gơnam ƀâo-mơngưi kơ rup ala anŭn mơ̆n.s  

5Hizkiyah đaŏ-kơnang amăng Yahweh Ơi Adai ƀing Israel. Amăng ƀing pơtao Yudah 
hơdip hlâo kơ ñu ƀôdah tơdơi kơ ñu, ƀu hơmâo ôh hlơi pô hrup hăng ñu. 6Ñu khăp kơ 
Yahweh laih anŭn ƀu pơdơi hĭ ôh đuaĭ tui Ñu laih anŭn ñu djă-pioh khul tơlơi pơđar 
Yahweh hơmâo brơi laih kơ Môseh. 7Tui anŭn, Yahweh dŏ hrŏm hăng Hizkiyah laih 
anŭn Hizkiyah ngă bruă dưi-jing amăng abih-bang tơlơi ñu ngă. Ñu tơgŭ-pơkơdơ̆ng 
glaĭ hăng pơtao-prŏng dêh-čar Assiria laih anŭn ƀu dŭh-jia kơ pơtao anŭn ôh. 8Wơ̆t-
tơdah anih gak glông anet ƀôdah plei kơđông-kơjăp, ñu blah dưi-hĭ kơ ƀing Philistia, 
hlŏng truh pơ plei-pơnăng Gaza wơ̆t-hăng guai-lŏn lŏm kơ plei anŭn.  

9Amăng thŭn tal pă̱ rơnŭk pơtao Hizkiyah wai-lăng, jing amăng thŭn tal tơjuh Hôsea 

                                                 
r18:4 Tơlơi Hêbrơ kiăng-laĭ kơ Nehustan jing ala ko̱ng grĭ-grañ.  
s18:4 Tơlơi Yap 21:9.  

ană đah-rơkơi Êlah ngă pơtao ƀing Israel, Salmaneser pơtao-prŏng dêh-čar Assiria 
kơsung-rai blah-hruă hĭ plei-phŭn Samaria. 10ơi hơnăl-tuč kơ klâo thŭn, ƀing Assiria 
mă hơmâo hĭ plei anŭn. Anŭn jing amăng thŭn tal năm Hizkiyah wai-lăng, jing amăng 
thŭn tal duapăn Hôsea ngă pơtao ƀing Israel. 11Pơtao ƀing Assiria puh-pơđuaĭ hĭ ƀing 
Israel nao pơ dêh-čar Assiria laih anŭn brơi ƀing gơ̆ hơdip amăng tring Halah, tring 
Gôzan jĕ ƀơi krong Habôr, laih anŭn amăng khul plei-pla ƀing Medai mơ̆n.  

12Khul tơlơi anŭn truh laih yuakơ ƀing gơñu ƀu gưt-tui Yahweh Ơi Adai gơñu ôh, 
samơ̆ ƀing gơñu hơmâo pơkơdơ̆ng glaĭ hĭ hăng tơlơi pơgop Ñu, anŭn jing abih-bang 
tơlơi Môseh jing ding-kơna Yahweh hơmâo pơđar laih. Sit ƀing gơñu hơngah ƀu kiăng 
hơmư̆ khul tơlơi pơđar anŭn ôh kŏn ngă tui khul tơlơi anŭn lơi.  

13Amăng thŭn tal pluh-pă̱ rơnŭk pơtao Hizkiyah wai-lăng, Sanehêrib pơtao-prŏng dêh-
čar Assiria kơsung-blah abih-bang plei-kơđông ƀing Yudah laih anŭn mă-tŭ hĭ. 14Tui 
anŭn, Hizkiyah pơtao Yudah mơit nao tơlơi rơkâo pap-mơñai kơ pơtao ƀing Assiria 
tơdang ñu hlak dŏ ƀơi plei Lakhis tui anai, “Kâo hơmâo ngă soh laih. Kơdŭn đuaĭ hĭ bĕ 
mơ̆ng čar kâo laih anŭn kâo či kla hơget-tơlơi ih kiăng kâo kla.” Giŏng anŭn, pơtao 
ƀing Assiria brơi kơ Hizkiyah, pơtao ƀing Yudah, kla klâo-rơtuh talang amrăk laih 
anŭn klâopluh talang mah.t 15Tui anŭn, Hizkiyah brơi kơ ñu abih-bang amrăk ñu 
hơduah-ƀuh amăng sang yang Yahweh laih anŭn amăng anih-pioh gơnam sang-pơtao 
yơh. 16ơi mông anŭn, Hizkiyah pơtao ƀing Yudah ăt tơloăh hĭ mơ̆n mah klô̱p ƀơi khul 
bah-amăng, ƀơi khul tơmĕh bah-amăng sang yang Yahweh laih anŭn brơi kơ pơtao 
ƀing Assiria.  

Pơtao-Prŏng Sanehêrib Pơhiăp Pơhuĭ Kơ Plei-Phŭn Yerusalaim  
17Pơtao-prŏng dêh-čar Assiria pơkiaŏ nao pô khua git-gai prŏng hloh kơ abih-bang 
ƀing ling-tơhan ñu, pô khua git-gai prŏng laih anŭn pô khua pơala kơ pơtao wơ̆t-hăng 
lu ƀing ling-tơhan mơ̆ng plei-pơnăng Lakhis nao pơ pơtao Hizkiyah amăng plei 
Yerusalaim. ing gơñu đĭ nao pơ plei Yerusalaim laih anŭn dơ̆ng glaĭ ƀơi pla ̱ng-ia ba 
rai ia mơ̆ng Dơnao Gah Ngŏ mŭt pơ plei, jing ƀơi jơlan nao pơ anih ƀing mơñam khăn 
kiăng kơ sĭ.u 18Klâo čô khua anŭn brơi arăng iâu rai pơtao, samơ̆ pơtao anŭn pơkiaŏ rai 
Elyakim, ană đah-rơkơi Hilkiyah, jing pô khua wai bruă sang pơtao, Sebna pô khua 
čih-hră laih anŭn Yôah, ană đah-rơkơi Asap, jing pô khua čih pioh, tơbiă rai nao bưp 

                                                 
t18:14 Klâo-rơtuh talang amrăk jing dơ̆ 10,000 kilôgram amrăk laih anŭn klâopluh talang jing dơ̆ 1,000 
kilôgram mah.  
u18:17 Pơ anih anŭn ƀing gơñu mơñam hăng rao khăn mơñam anŭn laih anŭn pơhu pơ pơđiă kiăng kơ 
kô ̱̆ hloh.  

ƀing gơñu.  
19Pô khua pơala kơ pơtao Assiria anŭn pơhiăp hăng ƀing khua pơtao Hizkiyah anŭn 

kiăng kơ laĭ kơ pơtao Hizkiyah tui anai:  
 

Anai yơh jing tơlơi pơtao ƀing Assiria tơña: ơi hơget ih pioh tơlơi kơnang 
ih lĕ? 20Ih laĭ ih hơmâo hơdră thâo pơblah laih anŭn ƀing ling-tơhan kơtang 
kiăng pơblah dưi-hĭ, samơ̆ ih kơnơ̆ng pơhiăp đôč-đač đôč. ơi hlơi ih hlak 
kơnang tơl ih tơgŭ-pơkơdơ̆ng glaĭ hăng kâo lĕ? 21Lăng bĕ ră anai, tơdah ih hlak 
kơnang kơ lŏn-čar Êjip, lŏn-čar anŭn jing kar hăng yua sa ƀĕ phŭn trang-bo jŏh 
laih jing gai-jra. Hlơi pô kơnang nao ƀơi phŭn anŭn, sit phŭn anŭn či klâŏ hĭ 
hluh nao rai pơrơka hĭ tơngan pô anŭn yơh! Abih-bang hlơi pô kơnang kơ 
Pharaoh pơtao ƀing Êjip ăt či hrup hăng anŭn mơ̆n.  

22Tơdah ih laĭ kơ kâo tui anai, “ing gơmơi kơnang kơ Yahweh Ơi Adai 
gơmơi,” samơ̆ ih yơh jing pô hơmâo pơrai hĭ khul anih glông Ñu laih anŭn khul 
kơnưl kơkuh-pơpŭ kơ Ñu laih anŭn laĭ kơ ƀing Yudah hăng ƀing ană-plei plei 
Yerusalaim tui anai, “ing gih khŏm kơkuh-pơpŭ kơnơ̆ng ƀơi anăp kơnưl anai 
amăng plei Yerusalaim đôč.”  

23Rai bĕ, brơi bĕ kơ khua kâo jing pơtao ƀing Assiria pơkă nua hăng ih tui 
anai: Kâo či jao brơi kơ ih dua-rơbâov drơi aseh, tơdah ih dưi hơduah hơmâo 
dua-rơbâow čô tơhan dưi đĭ ƀơi khul aseh anŭn! 24Wơ̆t-tơdah ih kơnang ƀơi 
ƀing Êjip kơ ƀing tơhan-aseh hăng khul rơdêh-aseh, hiư̆m-pă ih dưi puh-pơđuaĭ 
hĭ mơ̆ sa čô khua-moa anet hloh amăng ƀing khua-moa ƀing ling-tơhan kâo? 
25Hloh kơ anŭn dơ̆ng, sit kâo hơmâo rai laih kiăng kơ kơsung-blah pơrai hĭ anih 
anai tui hăng boh-hiăp Yahweh pơđar kơ kâo yơh. Yahweh Ñu pô yơh pơhiăp 
hăng kâo kiăng kơ kơsung-tơbiă pơkơdơ̆ng glaĭ hăng lŏn-čar anai laih anŭn 
pơrai hĭ.  

 
26Giŏng anŭn, Elyakim ană đah-rơkơi Hilkiyah, Sebna laih anŭn Yôas laĭ kơ pô khua 

git-gai ƀing ling-tơhan Assiria tui anai, “Pơhiăp bĕ hăng ƀing gơmơi ding-kơna ih anai 
amăng tơlơi pơhiăp ƀing Assiria, yuakơ ƀing gơmơi thâo-hluh tơlơi pơhiăp anŭn. 
Anăm pơhiăp hăng ƀing gơmơi amăng tơlơi pơhiăp Yehudah ôh huĭdah ƀing ană-plei 
ƀơi pơnăng-plei anai dưi hơmư̆.”  

                                                 
v18:23: Anai jing 2,000.  
w18:23: Anai jing 2,000.  

27Samơ̆ pô khua anŭn laĭ, “Kơnơ̆ng kơ khua gih laih anŭn kơ ƀing gih đôč hă khua 
kâo pơkiaŏ kâo rai pơhiăp khul tơlơi anai? Sit ƀu djơ̆ ôh. Ñu pơhiăp hăng abih-bang 
ƀing mơnuih dŏ ƀơi ngŏ pơnăng-plei anai. Hrup hăng ƀing gih yơh ƀing gơñu ăt či 
ƀơ̆ng ĕh laih anŭn mơñum ia-mơañă gơñu pô mơ̆n yuakơ rơpa mơhao đơi.”  

28Giŏng anŭn, pô khua tơhan anŭn dŏ-dơ̆ng laih anŭn pơhiăp kraih amăng tơlơi 
pơhiăp ƀing Yehudah tui anai:  
 

Hơmư̆ bĕ boh-hiăp mơ̆ng pơtao-prŏng jing pơtao Assiria anai! 29Anai yơh jing 
tơlơi pơtao laĭ: Anăm brơi Hizkiyah pơblư̆ hĭ ƀing gih ôh. Ñu ƀu dưi pơklaih hĭ 
ƀing gih mơ̆ng tơngan tơlơi dưi kâo ôh. 30Anăm brơi ôh Hizkiyah pơhưč-plư 
ƀing gih đaŏ-kơnang kơ Yahweh tơdang ñu laĭ tui anai, “Sit Yahweh či pơklaih 
hĭ ƀing ta. Sit plei ta anai ƀu či lê ̆ hĭ amăng tơngan tơlơi dưi pơtao Assiria ôh.”  

31Anăm hơmư̆ tui pơtao gih Hizkiyah ôh. Anai yơh jing tơlơi pơtao-prŏng 
Assiria laĭ hăng ƀing gih: Pơrơno ̱m bĕ hăng kâo laih anŭn tơbiă rai pơ kâo bĕ. 
Giŏng anŭn, rĭm čô amăng ƀing gih či ƀơ̆ng mơ̆ng phŭn-hrĕ boh-kơƀâo ñu pô, 
mơ̆ng phŭn hra ñu pô laih anŭn mơñum ia mơ̆ng ia-dơmŭn ñu pô yơh, 32tơl kâo 
rai mă ƀing gih ba nao pơ anih-lŏn hrup hăng anih-lŏn gih pô, jing anih-lŏn 
hơmâo hơma pơdai kiăng kơ pơkra ƀañ-tơpŭng, anih-lŏn hơmâo đang boh-
kơƀâo kiăng kơ pơkra ia boh-kơƀâo phrâo, laih anŭn anih-lŏn hơmâo khul 
kơyâo ôliwơ hăng ia-hơni. Ruăh-mă bĕ tơlơi hơdip, anăm ruăh-mă tơlơi djai 
ôh! Anăm hơmư̆ tui Hizkiyah ôh, yuakơ ñu pơtơhuăl hĭ ƀing gih yơh tơdang ñu 
laĭ kơ tơlơi Yahweh či pơklaih hĭ ƀing gih. 33Hơmâo mơ̆ yang lŏn-čar pă dưi 
pơklaih hĭ laih anih-lŏn ñu mơ̆ng tơngan tơlơi dưi pơtao-prŏng Assiria? 34Pơpă 
ƀing yang khul plei-pơnăng Hamat hăng Arpad lĕ? Pơpă ƀing yang khul plei-
pơnăng Sepharwayim, Hena laih anŭn Iwah lĕ? ing yang anŭn hơmâo pơklaih 
hĭ plei-phŭn Samaria mơ̆ng tơngan tơlơi dưi kâo mơ̆? 35u hơmâo yang pă ôh 
amăng abih-bang ƀing yang khul anih anŭn hơmâo tơlơi dưi pơklaih hĭ ƀing 
gơñu mơ̆ng tơngan tơlơi dưi kâo. Tui anŭn, hiư̆m-pă Yahweh dưi pơklaih hĭ 
plei Yerusalaim mơ̆ng tơngan tơlơi dưi kâo lĕ?  

 
36Samơ̆ ƀing ană-plei ăt dŏ-rơiăt laih anŭn ƀu laĭ-glaĭ tơlơi hơget ôh, yuakơ pơtao 

Hizkiyah hơmâo pơtă laih kơ ƀing gơ̆ tui anai, “Anăm laĭ-glaĭ kơ ñu ôh.”  
37Giŏng anŭn, Elyakim, ană đah-rơkơi Hilkiyah, jing pô khua wai bruă sang-pơtao, 

Sebna jing pô khua čih-hră laih anŭn Yôas, ană đah-rơkơi Asap, jing pô khua čih pioh, 
hek hĭ ao gơñu pô laih anŭn nao pơ pơtao Hizkiyah. Laih anŭn ƀing gơñu ruai glaĭ kơ 

pơtao hơget-tơlơi pô khua pơala pơtao-prŏng Assiria hơmâo laĭ laih.  

19  

Laĭ-Lui-Hlâo Kơ Tơlơi Pơklaih Plei Yerusalaim  

(Yesayah 37:1-7)  
1Tơdang pơtao Hizkiyah hơmư̆ tơlơi anŭn, ñu hek hĭ ao ñu yuakơ ñu rơngot-hơning. 

Giŏng anŭn, ñu buh-hơô ao-tâo laih anŭn mŭt nao pơ sang yang Yahweh yơh. 2Ñu 
pơkiaŏ Elyakim, jing pô khua wai bruă sang-pơtao, Sebna, jing pô khua čih-hră laih 
anŭn ƀing kŏng-tha ƀing khua ngă yang nao pơ pô-pơala Yesayah ană đah-rơkơi Amôz. 
Abih-bang ƀing gơñu le̱ng kơ buh ao-tâo soh-sel. 3Anai yơh jing tơlơi Hizkiyah pơtă 
kơ ƀing gơñu ruai hăng pô-pơala anŭn tui anai:  

Hrơi anai yơh jing hrơi rŭng-răng biă-mă, pơhiăp-pơglŏh laih anŭn pơmlâo, 
kar hăng đah-kơmơi truh mông či tơkeng yơh, samơ̆ ƀu hơmâo ôh tơlơi kơtang 
kiăng kơ tơkeng ană. 4Năng-ai Yahweh Ơi Adai ih hơmâo hơmư̆ laih abih-bang 
tơlơi pô khua pơala kơ pơtao-prŏng ƀing Assiria, jing pô hơmâo pơkiaŏ rai laih 
kiăng klao-djik kơ Ơi Adai, jing Pô hơdip hlŏng-lar, laih anŭn Yahweh či ƀuăh-
pơkra kơ khul tơlơi Ñu hơmâo hơmư̆ laih, jing tơlơi klao-djik anŭn. Hơnŭn 
yơh, rơkâo iâu-laĭ đa bĕ kơ ƀing ta jing ƀing Yerusalaim dŏ-so̱t samơ̆ ăt dŏ-
hơdip anai.  

 
5Tơdang ƀing khua-moa pơtao Hizkiyah nao pơ Yesayah, 6Yesayah pơtă kơ ƀing 

gơñu ruai kơ khua gơñu tui anai:  
 

Anai yơh jing tơlơi Yahweh laĭ: Anăm huĭ ôh kơ hơget-tơlơi ih hơmâo hơmư̆ 
laih, jing tơlơi pơhiăp ƀing khua-moa pơtao-prŏng ƀing Assiria anŭn pơhiăp 
ƀrưh-mơhiăh laih kơ Kâo. 7Hơmư̆ bĕ! Kâo či ngă kơ ñu hơmư̆ tơlơi hing hyu 
mơ̆ng čar ñu pô laih anŭn ñu či wơ̆t glaĭ pơ čar anŭn yơh. Pơ anih čar ñu anŭn 
yơh Kâo či brơi kơ arăng pơdjai hĭ ñu hăng đao.  

 

Pơtao-Prŏng Sanehêrib Pơhiăp Pơhuĭ Kơ Plei-Prŏng Yerusalaim Tal Dua  

(Yesayah 37:8-13)  
8Tơdang pô khua pơala pơtao-prŏng Assiria hơmư̆ pơtao ñu hơmâo đuaĭ laih mơ̆ng 

plei-pơnăng Lakhis laih anŭn nao pơblah pơkơdơ̆ng glaĭ hăng plei-pơnăng Libnah. Tui 

anŭn, pô khua anŭn kơdŭn-đuaĭ hĭ laih anŭn hơduah-ƀuh pơtao-prŏng anŭn pơ plei 
Libnah yơh.  

9Hlak anŭn, pơtao-prŏng Sanehêrib hơmư̆ tơlơi laĭ-pơthâo tui anai: Tirhakah, pơtao 
čar Kus,x jing pô khua prŏng hloh kơ ƀing ling-tơhan Êjip, hlak kơsung-tơbiă kiăng 
blah pơkơdơ̆ng glaĭ hăng ñu. Tui anŭn yơh, pơtao Sanehêrib pơkiaŏ nao ƀing ding-
kơna ñu nao pơ Hizkiyah hăng hră laĭ-pơthâo anai dơ̆ng:  
 

10Laĭ bĕ kơ Hizkiyah pơtao ƀing Yudah tui anai: Anăm brơi ôh Ơi Adai jing 
Pô ih hlak kơnang anŭn pơblư̆ hĭ ih tơdang ñu laĭ kơ tơlơi plei Yerusalaim ƀu či 
lê ̆ hĭ ôh amăng tơngan tơlơi dưi pơtao-prŏng Assiria. 11Sit ih hơmâo hơmư̆ laih 
tơlơi ƀing pơtao-prŏng Assiria hơmâo ngă laih kơ lu lŏn-čar, jing tơlơi pơrai hĭ 
abih-bang. Tui anŭn, ih pơmĭn Ơi Adai či klaih hĭ ƀing gih mơ̆n hă? 12Tơdang 
ƀing ơi-adon kâo hơmâo pơrai hĭ laih khul lŏn-čar hlâo adih anŭn, ƀing yang-
rơba ̱ng gơñu hơmâo pơklaih brơi hĭ khul lŏn-čar anŭn laih mơ̆? Sit ƀu hơmâo 
ôh. Anai yơh jing ƀing yang anŭn: ƀing yang-rơba ̱ng khul plei-pơnăng Gôzan, 
Haran, Rezep laih anŭn yang ƀing mơnuih Iden jing ƀing dŏ amăng plei-pơnăng 
Telassar. 13Pơpă ƀing pơtao khul plei-pơnăng Hamat, Arpad, Sepharwayim, 
Hena ƀôdah Iwah lĕ?  

 

Tơlơi Hizkiyah Iâu-Laĭ Pơklaih Hĭ Plei Yerusalaim  

(Yesayah 37:14-20)  
14Tơdang Hizkiyah mă hră mơ̆ng ƀing ding-kơna pơtao ƀing Assiria laih anŭn đŏk, ñu 
đĭ nao pơ sang yang Yahweh laih anŭn bla ̱ng tơbiă hră anŭn ƀơi anăp Yahweh. 15Giŏng 
anŭn, Hizkiyah iâu-laĭ kơ Yahweh tui anai:  
 

Ơ Yahweh Ơi Adai ƀing Israel hơi, jing Pô dŏ be̱r kơplăh-wăh dua boh rup 
čêrub anŭn, kơnơ̆ng hơjăn Ih yơh jing Ơi Adai kơ abih-bang lŏn-čar ƀơi lŏn-
tơnah anai. Ih hơmâo hrih-pơjing laih adai adih laih anŭn lŏn-tơnah anai.y 
16Hơmư̆ bĕ, Ơ Yahweh hơi, hơmư̆ kâo đa, bla ̱ng bĕ mơta Ih, Ơ Yahweh ăh, laih 
anŭn lăng bĕ. Hơmư̆ bĕ khul boh-hiăp pơtao-prŏng Sanehêrib hơmâo mơit rai 
laih kiăng pơmlâo hĭ Ih jing Ơi Adai hơdip hlŏng-lar.  

                                                 
x19:9 Kusjing lŏn-čar Êthiôpia.  
y19:15 Tơlơi Tơbiă 25:22.  

17Sit hrup hăng tơlơi pơtă anŭn yơh, Ơ Yahweh hơi, ƀing pơtao Assiria 
hơmâo pơrai hĭ laih ƀing kơnung-djuai anŭn wơ̆t-hăng khul anih-lŏn ƀing gơ̆ 
mơ̆n. 18ing gơñu hơmâo glŏm hĭ laih khul rup-trah ƀing gơ̆ amăng apui kiăng 
pơrai hĭ, yuakơ khul rup-trah anŭn ƀu djơ̆ yang ôh, samơ̆ kơnơ̆ng kơyâo laih 
anŭn boh-pơtâo đôč, jing gơnam mơ̆ng tơngan mơnuih đôč pơkra rai. 19Ră anai, 
Ơ Yahweh Ơi Adai gơmơi hơi, rơkâo kơ Ih pơklaih hĭ bĕ ƀing gơmơi mơ̆ng 
tơngan tơlơi dưi pơtao anŭn, kiăng kơ abih-bang lŏn-čar ƀơi lŏn-tơnah anai dưi 
thâo-krăn kơnơ̆ng hơjăn Ih yơh, Ơ Yahweh ăh, jing Ơi Adai sit.  

 

Pô-Pơala Yesayah Mơit Boh-Hiăp Yahweh Laĭ-Glaĭ Kơ Pơtao Hizkiyah  

(Yesayah 37:21-38)  
20Giŏng anŭn, Yesayah ană đah-rơkơi Amôz mơit rai tơlơi pơtă kơ pơtao Hizkiyah 

tui anai: Anai yơh jing tơlơi Yahweh Ơi Adai ƀing Israel laĭ: Kâo hơmâo hơmư̆ laih 
tơlơi ih iâu-laĭ kơ tơlơi Sanehêrib pơtao-prŏng ƀing Assiria anŭn. 21Anai yơh jing boh-
hiăp Yahweh pơhiăp pơkơdơ̆ng glaĭ hăng pơtao anŭn:  
 

Dra Hơči ̱h Čư̆ Ziôn djik-djak kơhak-kơčŭh kơ ih.  
Sit ƀing ană-plei Yerusalaim anŭn tơtăh hĭ akŏ gơñu tơdang ih đuaĭ-kơdŏp.  

22Hlơi jing pô ih hơmâo hơtŏh-djraĭ laih anŭn brưh-mơhiăh laih lĕ?  
Ih hơmâo pơkơdơ̆ng glaĭ hăng hlơi tơdang ih pơyơ̆ng đĭ hiăp ih  

laih anŭn tơdang ih angak đĭ mơta pơgao-ang ih lĕ?  
Ih pơkơdơ̆ng glaĭ hăng Kâo yơh, jing Pô Rơgoh-Hiam ƀing Israel!  

23Ih pơkiaŏ ƀing ding-kơna ih yơh.  
Hăng hiăp gơñu yơh ih hơmâo pơmlâo hĭ laih Kâo, jing Yahweh.  
Ih hơmâo laĭ laih tui anai,  
“Hăng lu khul rơdêh-aseh kâo yơh  

kâo hơmâo đĭ laih ƀơi khul kơčŏng čư̆-čan,  
jing ƀơi anih rơjŭng anih-lŏn Lebanôn.  

Kâo hơmâo dro ̱m hĭ laih khul kơyâo sar glông hloh,  
laih anŭn khăt hĭ laih khul kơyâo hơngo ̱ hiam hloh amăng anŭn.  

Kâo hơmâo nao truh laih pơ khul anih ataih hloh,  
jing pơ anih glai-kơmrơ̆ng kơpa ̱l anŭn.  

24Kâo hơmâo klơi laih khul ia-dơmŭn amăng anih-lŏn ƀing tuai  
laih anŭn mơñum laih ia pơ anih anŭn.  

Hăng dua gah plă̱-tơkai kâo,  
kâo hơmâo pơthu hĭ laih abih-bang hơnoh-ia Êjip kiăng kơ ƀing ling-tơhan 

kâo dưi găn nao.”  
 

25Ih ƀu hơmâo hơmư̆ laih ôh hă?  
Kâo jing Yahweh yơh, hơmâo pơmĭn-pơphŭn laih tơlơi anai mơ̆ng đưm hlâo 

adih.  
Sit amăng rơnŭk đưm-đă adih Kâo hơmâo pơkra laih hơdră anŭn.  
Amăng rơnŭk anai Kâo hơmâo ngă brơi laih tơlơi anŭn truh,  

kiăng kơ ih pơrăm-pơrai hĭ khul plei-kơđông kơjăp jing hĭ khul djăh boh-
pơtâo glưh.  

26Yua-mơ̆ng hơdră Kâo anŭn yơh,  
ƀing ană-plei gơñu le̱ng kơ tơdu-rơmŏn,  
laih anŭn ƀing gơñu le̱ng kơ tah-hơtai laih anŭn mlâo-hiâo.  

ing gơñu hrup hăng khul gơnam-tăm amăng đang-hơma,  
kar hăng khul čơnuh rơ̆k-mơda rơmoăn,  
kar hăng rơ̆k čơnuh tơbiă ƀơi bơbŭng-sang,  
gliu-krô hĭ hăng angĭn pơiă-hlơ̱r hlâo kơ čă đĭ yơh.  

 
27Samơ̆ Kâo thâo laih anih ih dŏ,  

wơ̆t-hăng anih ih nao rai mơ̆n  
laih anŭn tơlơi ih hil-nač pơkơdơ̆ng glaĭ hăng Kâo.  

28Yuakơ ih hil-nač pơkơdơ̆ng glaĭ hăng Kâo  
laih anŭn tơlơi ƀrưh-mơhiăh ih đĭ rai truh pơ tơngia Kâo laih,  
tui anŭn, Kâo či goaĭ ƀơi adŭng ih hăng gơnam-goaĭ Kâo  
laih anŭn pioh ƀơi amăng-bah ih pơsơi-hơ̆p Kâo.  

Hăng gơnam anŭn yơh Kâo či ngă brơi kơ ih wơ̆t glaĭ  
ƀơi jơlan ih hơmâo rai laih.  

 
29Bơ kơ ih, Ơ Hizkiyah, anai yơh jing sa tơlơi kơnăl kơ ih:  

 
Amăng thŭn anai ƀing gih či ƀơ̆ng-huă hăng gơnam-tăm čă đĭ mă ñu pô,  

laih anŭn amăng thŭn tal dua ƀing gih či ƀơ̆ng mơ̆ng gơnam-tăm rŭh čă đĭ 
anŭn.  

Samơ̆ amăng thŭn tal klâo, ƀing gih či jŭ-pla hăng pĕ-hơpuă yơh,  

laih anŭn ƀing gih či pla khul phŭn-hrĕ boh-kơƀâo hăng pĕ ƀơ̆ng boh yơh.  
30Sa wơ̆t dơ̆ng tơƀe̱ng dŏ glaĭ ƀing Yudah  

či jing kar hăng phŭn kơyâo čă trŭn akha laih anŭn hơmâo đĭ boh-čroh yơh.  
31Khul tơlơi anŭn či truh yuakơ mơ̆ng plei Yerusalaim yơh či tơbiă rai sa tơƀe̱ng dŏ 

glaĭ,  
laih anŭn mơ̆ng Čư̆ Ziôn yơh či hơmâo rai tơpul mơnuih dŏ-so̱t.  

Sit-nik Kâo, jing Yahweh Dưi Kơtang yơh, či pơgiŏng hĭ khul tơlơi anŭn.  
 

32Anai yơh jing tơlơi Yahweh pơhiăp kơ pơtao-prŏng Assiria tui anai:  
Ñu ƀu či mŭt ôh amăng plei Yerusalaim anai, kŏn pơnăh sa ƀĕ ƀrŏm-hraŏ lơi pơ 

anai.  
u hơmâo hlơi pô amăng ling-tơhan ñu djă khiơl rai pơ plei anai ƀôdah pơdơ̆ng 

đĭ jơlan-bơnư̆ kiăng kơ blah-hruă hĭ plei anai ôh.  
33ơi jơlan ñu rai mơ̆n ñu či wơ̆t glaĭ;  

ñu ƀu či mŭt amăng plei anai ôh.  
Abih tơlơi anŭn Kâo, jing Yahweh, pơhiăp pơhaih laih.  

34Kâo či pơgang hăng pơklaih hĭ plei anai,  
yuakơ tơhnăl-tơlơi Kâo pô laih anŭn yuakơ tơhnăl-tơlơi ding-kơna Kâo 

pơtao Dawid yơh.  
 

35Mlam anŭn mơtam ling-jang hiam Yahweh tơbiă nao laih anŭn pơdjai hĭ sa-rơtuh 
sapănpluh-rơma-rơbâoz čô ling-tơhan amăng anih-jưh ƀing Assiria. Tơdang ƀing ană-
plei Yerusalaim tơgŭ mơguah amăng hrơi tŏ-tui anŭn, ƀing gơñu ƀuh ƀing ling-tơhan 
anŭn kơnơ̆ng jing khul drơi-jan djai hĭ soh-sel! 36Giŏng anŭn, Sanehêrib yaih hĭ anih-
jưh laih anŭn kơdŭn glaĭ abih. Ñu wơ̆t glaĭ pơ plei-phŭn Nineweh laih anŭn dŏ pơ anih 
anŭn.  

37Hơmâo sa hrơi, tơdang ñu hlak kơkuh-pơpŭ amăng sang yang ñu, Nisrôk, ƀing ană 
đah-rơkơi ñu Adrammelek laih anŭn Sarezer pơdjai hĭ ñu hăng đao. Giŏng anŭn, ƀing 
gơñu đuaĭ-kơdŏp hĭ pơ anih-lŏn Ararat laih anŭn ană đah-rơkơi ñu Êsar-Hađôn tŏ-tui 
ñu ngă pơtao-prŏng.  

20  

Pơtao Hizkiyah Ruă-Nuă Hăng Suaih Hĭ  

                                                 
z19:35: Anai jing 185,000.  

(Yesayah 38:1-8, 21-22; 2 Hră-Ruai 32:24-26)  
1Amăng rơnŭk anŭn, Hizkiyah ruă kơtang tơl jĕ či tơĭ-pran yơh. Tui anŭn, pô-pơala 

Yesayah, ană đah-rơkơi Amôz, nao čuă ngui ñu laih anŭn laĭ tui anai, “Anai yơh jing 
tơlơi Yahweh laĭ: Pơtă glaĭ bĕ kơ sang-anŏ ih, yuakơ ih jĕ či djai laih. Ih ƀu či hla ̱o hĭ 
ôh.”  

2Tơdang Hizkiyah hơmư̆ tơlơi anŭn, ñu wir hĭ ƀô̆-mơta ñu ƀơi pơnăng laih anŭn iâu-
laĭ hăng Yahweh, 3“Hơdơr bĕ, Ơ Yahweh, hăng abih pran-jua yơh, kâo hơmâo hơdip 
tŏng-ten laih ƀơi anăp Ih laih anŭn hơmâo pơgiŏng hĭ laih tơlơi hiam ƀơi anăp-mơta 
Ih.” Giŏng anŭn, pơtao Hizkiyah hia kơtang biă-mă.  

4Yesayah đuaĭ hĭ mơ̆ng pơtao, samơ̆ tơdang ñu aka tơbiă đuaĭ hĭ hloh ôh tŏng-krah 
wăl-tơdron sang-pơtao, boh-hiăp Yahweh truh ƀơi ñu tui anai, 5“Wơ̆t glaĭ laĭ bĕ kơ 
Hizkiyah, jing pô khua djă-akŏ kơ ƀing ană-plei Kâo, tui anai: Anai yơh jing tơlơi 
Yahweh Ơi Adai ơi-adon ih pơtao Dawid laĭ: Kâo hơmâo hơmư̆ laih tơlơi ih iâu-laĭ 
laih anŭn ƀuh laih tơlơi ih hia. Kâo či pơhla ̱o hĭ ih yơh. ơi hrơi tal klâo čơdơ̆ng 
mơ̆ng anai ih či đĭ nao pơ sang yang Yahweh. 6Kâo či thim mŭt pluh-rơma thŭn dơ̆ng 
amăng tơlơi hơdip ih laih anŭn Kâo či pơklaih hĭ ih wơ̆t-hăng plei anai mơ̆ng tơngan 
tơlơi dưi pơtao Assiria. Kâo či pơgang brơi kơ plei anai yuakơ tơhnăl-tơlơi Kâo pô 
laih anŭn tơhnăl-tơlơi ding-kơna Kâo pơtao Dawid yơh.”  

7Giŏng anŭn, Yesayah laĭ tui anai, “Prap-rơmet bĕ boh-hra sŏ̱.” ing gơñu mă boh-
hra sŏ̱ anŭn hăng pioh ƀơi anih brăh-rơnăh anŭn, tui anŭn gơ̆ hla ̱o hĭ yơh.  

8Hlâo kơ anŭn, Hizkiyah hơmâo tơña laih kơ Yesayah tui anai, “Hơget tơlơi kơnăl 
Yahweh či brơi kiăng pơrơđah kơ kâo kơ tơlơi Ñu či pơsuaih hĭ kâo laih anŭn kâo či 
đĭ nao pơ sang yang Yahweh ƀơi hrơi tal klâo čơdơ̆ng mơ̆ng anai anŭn lĕ?”  

9Yesayah laĭ-glaĭ hăng pơtao Hizkiyah tui anai, “Gru-kơnăl Yahweh brơi kơ ih thâo 
Ñu či ngă tơlơi Ñu hơmâo ƀuăn laih jing tui anai: Ih kiăng tơui tơmĕh amăng wăl-
tơdron sang-pơtao či nao pơanăp pluh yak ƀôdah či wơ̆t glaĭ pluh yak ƀơi rơñan 
Ahaz?”  

10Hizkiyah laĭ tui anai, “Tơdah tơui anŭn đuaĭ nao pơanăp pluh yak jing tơlơi amuñ 
đôč yuakơ tơui nao pơanăp nanao, samơ̆ hiam hloh, tơui anŭn kơdŭn glaĭ pluh yak bĕ.”  

11Giŏng anŭn, pô-pơala Yesayah kwưh-rơkâo ƀơi Yahweh laih anŭn Yahweh ngă brơi 
kơ tơui anŭn kơdŭn glaĭ pluh yak, jing tơui anŭn hơmâo trŭn nao laih truh ƀơi rơñan 
Ahaz yơh.  

Pơtao Hizkiyah Pơrơđah Abih Gơnam Ñu Kơ ing Khua Pơala Mơ̆ng Lŏn-Čar Babilon  

(Yesayah 39:1-8)  

12Amăng rơnŭk anŭn, Merôdah-Baladan ană đah-rơkơi Baladan, jing pô ngă pơtao čar 
Babilon, pơkiaŏ ƀing khua pơala ñu ba rai hră kơ Hizkiyah wơ̆t-hăng gơnam brơi-
pơyơr mơ̆n, yuakơ ñu hơmâo hơmư̆ laih kơ tơlơi Hizkiyah ruă-nuă. 13Hizkiyah ju ̱m 
ƀing khua anŭn laih anŭn kơčrâo brơi kơ ƀing gơ̆ abih-bang gơnam amăng khul sang-
gơnam ñu, anŭn jing amrăk, mah, jrao ƀâo-mơngưi laih anŭn ia-jâo, wơ̆t-hăng anih pioh 
gơnam-blah ñu laih anŭn abih-bang gơnam yom pơkŏn amăng anih-pioh gơnam ñu. u 
hơmâo gơnam hơget ôh amăng sang-pơtao ñu ƀôdah djŏp anih amăng čar Yudah, ñu 
pơdŏp hĭ mơ̆ng ƀing gơ̆.  

14Giŏng anŭn, pô-pơala Yesayah nao pơ pơtao Hizkiyah laih anŭn tơña tui anai, 
“Mơ̆ng pă ƀing mơnuih anŭn rai lĕ? Laih anŭn hơget-tơlơi ƀing gơñu laĭ lĕ?”  

Hizkiyah laĭ-glaĭ tui anai, “ing gơñu rai mơ̆ng anih-lŏn ataih, mơ̆ng lŏn-čar Babilon 
yơh.”  

15Pô-pơala anŭn tơña dơ̆ng tui anai, “Hơget-tơlơi ƀing gơñu ƀuh laih amăng sang-
pơtao ih lĕ?”  

Hizkiyah laĭ-glaĭ tui anai, “ing gơñu ƀuh laih abih-bang gơnam amăng sang-pơtao 
kâo. u hơmâo gơnam hơget ôh amăng khul sang-gơnam kâo, kâo pơdŏp hĭ mơ̆ng ƀing 
gơñu.”  

16Giŏng anŭn, Yesayah laĭ kơ Hizkiyah tui anai, “Hơmư̆ bĕ boh-hiăp Yahweh: 17Sit 
hrơi mông či truh yơh tơdang abih-bang gơnam amăng sang-pơtao ih, wơ̆t-hăng abih-
bang gơnam ƀing ơi-adon ih hơmâo ko ̱m-pơƀut laih truh kơ hrơi anai, ƀing Babilon či 
ba pơđuaĭ hĭ abih nao pơ lŏn-čar gơñu pô yơh. Yahweh laĭ laih, ƀu hơmâo gơnam 
hơget ôh či dŏ glaĭ. 18Laih anŭn đơđa amăng ƀing ană-tơčô ih, jing mơ̆ng drơi-jan drah-
kơtăk ih pô yơh jing ƀing arăng tơkeng rai kơ ih, ƀing Babilon či ba pơđuaĭ hĭ ƀing 
gơñu laih anŭn ƀing gơñu či jing hĭ ƀing khua-kreo kiăng kơ jing khua-moa dŏ amăng 
sang-pơtao Babilon yơh.”  

19Hizkiyah pơmĭn Yahweh kiăng laĭ kơ tơlơi či hơmâo tơlơi rơnŭk-rơno ̱m laih anŭn 
tơlơi rơnŭk-rơnua amăng abih tơlơi hơdip ñu pô yơh. Tui anŭn, ñu laĭ-glaĭ tui anai, 
“Boh-hiăp Yahweh hơmâo pơhiăp anŭn jing hiam yơh.”  

20Bơ kơ khul tơlơi truh pơkŏn dơ̆ng amăng rơnŭk Hizkiyah wai-lăng, laih anŭn abih-
bang tơlơi ñu pơgiŏng laih wơ̆t-hăng dơnao-ia hăng hơnoh-ia amăng, ñu pơkra kiăng 
kơ ba ia mŭt pơ plei Yerusalaim, arăng čih pioh laih amăng hră bruă-mơnuă ƀing pơtao 
Yudah. 21Hizkiyah tơĭ-pran, arăng dơ̱r ñu hăng ƀing ơi-adon ñu laih anŭn ană đah-rơkơi 
ñu Manasseh yơh tŏ-tui ñu ngă pơtao.  

21  

Manasseh Ngă Pơtao Lŏn-Čar Yudah  

(2 Hră-Ruai 33:1-20)  
1Pơtao Manasseh hlak pluh-dua thŭn tơdang ñu jing pơtao ƀing Yudah laih anŭn ñu 

wai-lăng amăng plei Yerusalaim truh kơ rơmapluh-rơma thŭn. Anăn amĭ ñu jing 
H’Hepzibah. 2Manasseh ngă tơlơi sat-ƀai ƀơi anăp Yahweh, jing tơlơi ñu đuaĭ tui hăng 
khul tơlơi hơƀak-drak ƀing kơnung-djuai Yahweh hơmâo puh-pơđuaĭ hĭ laih mơ̆ng 
anăp ƀing Israel hlâo adih.a 3Ama ñu Hizkiyah hơmâo pơrai hĭ laih khul anih glông 
kơkuh-pơpŭ kơ yang-rơba ̱ng, samơ̆ Manasseh pơdơ̆ng glaĭ hơdôm anih glông anŭn. Ñu 
ăt rŭ̱-pơdơ̆ng đĭ khul kơnưl ngă yang kơ yang-rơba ̱ng Baal laih anŭn pơkra sa ƀĕ 
tơmĕh rup-trah yang H’Asêrah kar hăng Ahab pơtao ƀing Israel hơmâo ngă laih. Ñu ăt 
bon-kơkuh laih anŭn kơkuh-pơpŭ kơ abih-bang khul pơtŭ hăng adai adih mơ̆n. 4Ñu 
pơdơ̆ng đĭ khul kơnưl kiăng kơ ngă yang kơ ƀing yang-rơba ̱ng amăng sang yang 
Yahweh, jing anih Yahweh hơmâo laĭ laih, “Amăng plei Yerusalaim yơh Kâo či pioh 
Anăn Kâo.”b 5ơi dua boh anih wăl-tơdron amăng sang yang Yahweh, ñu pơdơ̆ng đĭ 
khul kơnưl ngă yang kơ abih-bang khul pơtŭ hăng adai adih. 6Ñu čuh ngă yang ană 
đah-rơkơi ñu pô, pơjuăt ngă pơjâo-gai phai-yang laih anŭn hơduah-tơña ƀing mơnuih 
iâu-atâo, jing ƀing rơkâo yang bơngăt ƀing djai. Ñu ngă tơlơi sat-ƀai lu biă-mă ƀơi anăp 
Yahweh tơl čuih kơ Yahweh hil-nač biă-mă yơh.  

7Hloh kơ anŭn dơ̆ng, ñu mă tơmĕh rup-trah yang H’Asêrah, jing gơnam ñu hơmâo 
pơkra laih, hăng pioh rup-trah anŭn amăng sang yang. Anŭn jing anih Yahweh hơmâo 
laĭ laih kơ pơtao Dawid laih anŭn kơ pơtao Solomôn tui anai, “Amăng sang yang anai 
laih anŭn amăng plei Yerusalaim anai, jing anih Kâo hơmâo ruăh-mă laih mơ̆ng abih-
bang kơnung-djuai ƀing Israel, Kâo či pioh Anăn Kâo pơ anŭn nanao yơh. 8Tơdah ƀing 
Israel kơnơ̆ng pơñen ngă tui abih-bang tơlơi Kâo pơđar laih kơ ƀing gơñu kiăng kơ 
djă-pioh abih-bang tơlơi juăt Môseh ding-kơna Kâo hơmâo brơi laih kơ ƀing gơñu, tui 
anŭn Kâo ƀu či ngă kơ ƀing Israel rơbat đuaĭ ataih hĭ dơ̆ng tah mơ̆ng anih-lŏn Kâo brơi 
laih kơ ƀing ơi-adon gơñu.”c 9Samơ̆ ƀing ană-plei anai ƀu kiăng hơmư̆ tui ôh. 
Manasseh dui-ba ƀing gơñu jrôk hĭ jơlan tơl ƀing gơñu ngă tơlơi sat-ƀai hloh kơ ƀing 
kơnung-djuai Yahweh hơmâo pơrai hĭ laih mơ̆ng anăp ƀing Israel hlâo adih anŭn.  

10Hơmâo sa hrơi Yahweh pơhiăp mơ̆ng ƀing ding-kơna Ñu jing ƀing pô-pơala tui 
anai:  

                                                 
a21:2 Yirmeyah 15:4.  
b21:4 2 Samuêl 7:13.  
c21:7-8 1 ing Pơtao 9:3-5; 2 Hră-Ruai 7:12-18.  

11Manasseh pơtao ƀing Yudah hơmâo ngă laih khul tơlơi soh hơƀak-drak 
anŭn. Ñu hơmâo ngă laih tơlơi sat-ƀai hloh kơ ƀing Amôr jing ƀing hơmâo dŏ 
laih amăng anih-lŏn anai hlâo adih. Ñu hơmâo dui-ba laih ƀing Yudah amăng 
tơlơi soh kơkuh-pơpŭ kơ khul rup-trah ñu pơkra. 12Hơnŭn yơh, anai yơh jing 
tơlơi Yahweh Ơi Adai ƀing Israel laĭ: Kâo či ba rai tơlơi răm-rai ƀơi plei-phŭn 
Yerusalaim laih anŭn ƀơi ƀing Yudah tơl hlơi pô hơmư̆ tơlơi răm anŭn le̱ng kơ 
dŏ-kơtuă nge-ngo yơh. 13Kâo či pơkă ƀơi plei Yerusalaim anŭn hăng hrĕ-pơkă 
Kâo hơmâo pơkă pơkơdơ̆ng glaĭ laih hăng Samaria tơdang Kâo pơkơhma ̱l plei 
anŭn. Kâo ăt či pơkơtraŏ mơ̆n ƀơi pơtao Manasseh hăng boh-pơkơtraŏ Kâo 
hơmâo pơkơtraŏ pơkơdơ̆ng glaĭ laih hăng ană-tơčô Ahab tơdang Kâo 
pơkơhma ̱l ƀing gơñu. Kâo či sut hĭ Yerusalaim hlo̱m-ƀo̱m kar hăng sa čô sut-rao 
sa boh ja ̱m. Laih kơ ñu sut-rao laih, ñu pioh pơkŭp hĭ yơh. 14Kâo či đuaĭ lui hĭ 
tơƀe̱ng dŏ glaĭ amăng ƀing ană-plei Yudah, jing kŏng-ngăn Kâo anŭn, laih anŭn 
jao hĭ ƀing gơñu kơ ƀing rŏh-ayăt gơñu. ing rŏh-ayăt gơñu či sua-mă lŭn-ƀơ̆ng 
ƀing gơñu yơh, 15yuakơ ƀing gơñu hơmâo ngă laih tơlơi sat-ƀai ƀơi anăp-mơta 
Kâo laih anŭn hơmâo ngă laih kơ Kâo hil čơdơ̆ng mơ̆ng hrơi ƀing ơi-adon gơñu 
tơbiă mơ̆ng lŏn-čar Êjip hlŏng truh kơ tă anai.  

16Manasseh ngă tơlơi soh laih anŭn ba ƀing Yudah ngă tui tơl ƀing gơñu ngă tơlơi 
sat-ƀai ƀơi anăp Yahweh. Hloh kơ anŭn dơ̆ng, Manasseh ăt pơdjai hĭ lu mơnuih ƀu 
hơmâo tơlơi soh ôh tơl drah gơñu pơbă hĭ djŏp anih amăng Yerusalaim, jing mơ̆ng 
akiăng gah anai truh pơ akiăng gah adih plei yơh. Laih anŭn dơ̆ng, tơlơi soh ñu ngă kơ 
ƀing Yudah ngă tui laih anŭn ƀing gơñu ngă laih tơlơi sat-ƀai ƀơi anăp Yahweh.  

17Bơ kơ khul tơlơi truh pơkŏn dơ̆ng amăng rơnŭk Manasseh wai-lăng wơ̆t-hăng abih-
bang tơlơi ñu ngă pơgiŏng laih anŭn abih-bang tơlơi soh ñu ngă laih, arăng čih pioh 
laih amăng khul hră bruă-mơnuă ƀing pơtao Yudah. 18Manasseh tơĭ-pran, arăng dơ̱r hĭ 
ñu amăng pơsat ñu pô ƀơi đang arăng pơanăn Uzza laih anŭn ană đah-rơkơi ñu Amôn 
tŏ-tui ñu ngă pơtao.  

Amôn Ngă Pơtao Lŏn-Čar Yudah  

(2 Hră-Ruai 33:21-25)  
19Pơtao Amôn hlak duapluh-dua thŭn tơdang ñu jing pơtao ƀing Yudah laih anŭn ñu 

wai-lăng amăng plei Yerusalaim dua thŭn. Amĭ ñu jing mơnuih mơ̆ng plei Yotbah laih 
anŭn anăn ñu jing H’Mesullemet, ană đah-kơmơi Haruz. 20Amôn ngă tơlơi sat-ƀai ƀơi 
anăp Yahweh kar hăng ama ñu Manasseh hơmâo ngă laih. 21Sit ñu rơbat tui amăng abih 
khul jơlan ama ñu laih anŭn ñu bon kơkuh-pơpŭ kơ khul rup-trah ama ñu hơmâo 

kơkuh-pơpŭ laih. 22Ñu hơngah lui hĭ Yahweh, jing Ơi Adai ƀing ơi-adon ñu, laih anŭn 
ƀu đuaĭ tui amăng jơlan Yahweh kiăng ôh.  

23ing khua-moa Amôn ngă mơneč pơkơdơ̆ng glaĭ hăng ñu laih anŭn pơdjai hĭ ñu 
amăng sang-pơtao ñu. 24Giŏng anŭn, ƀing ană-plei Yudah mă pơdjai hĭ abih-bang ƀing 
hlơi pơčrŏng-sai laih kiăng kơ pơdjai hĭ pơtao Amôn laih anŭn ƀing gơñu brơi ană 
đah-rơkơi gơ̆ Yôsiyahu ngă pơtao pơala kơ gơ̆.  

25Bơ kơ khul tơlơi truh pơkŏn dơ̆ng amăng rơnŭk Amôn wai-lăng wơ̆t-hăng hơget-
tơlơi ñu ngă pơgiŏng laih, arăng čih pioh laih amăng khul hră bruă-mơnuă ƀing pơtao 
Yudah. 26Arăng dơ̱r hĭ ñu amăng pơsat ñu pô ƀơi đang arăng pơanăn Uzza. Laih anŭn 
ană đah-rơkơi ñu Yôsiyahu tŏ-tui ñu ngă pơtao.  

22  

Yôsiyahu Ngă Pơtao Lŏn-Čar Yudah  

(2 Hră-Ruai 34:1-2)  
1Yôsiyahu hlak sapăn thŭn tơdang ñu jing pơtao ƀing Yudah laih anŭn ñu wai-lăng 

amăng plei Yerusalaim truh kơ klâopluh-sa thŭn. Amĭ ñu jing mơnuih mơ̆ng plei 
Bozkat laih anŭn anăn ñu jing H’Yêdidah, ană đah-kơmơi Adayah.d 2Yôsiyahu ngă 
tơlơi djơ̆ ƀơi anăp-mơta Yahweh laih anŭn đuaĭ tui amăng abih khul jơlan ơi-adon ñu 
pơtao Dawid hơmâo đuaĭ tui laih hlâo adih. Ñu ƀu wir nao gah hơnuă ƀôdah gah ieo 
ôh.  

Tơlơi Hơduah-uh Hră Tơlơi Juăt  

(2 Hră-Ruai 34:8-28)  
3Amăng thŭn tal pluh-sapăn rơnŭk ñu wai-lăng, pơtao Yôsiyahu pơkiaŏ pô khua čih-

hră Saphan, ană đah-rơkơi Azalyahu jing tơčô Mesullam, nao pơ sang yang Yahweh. 
Ñu pơtă kơ Saphan tui anai:  
 

4Đĭ nao bĕ pơ Hilkiyah, jing khua ngă yang prŏng hloh anŭn, laih anŭn pơtă 
bĕ kơ gơ̆ kiăng kơ yap prăk ƀing ană-plei hơmâo ba rai laih kơ sang yang 
Yahweh, jing prăk ƀing gak-wai amăng-ja ̱ng hơmâo pơƀut glaĭ laih mơ̆ng ƀing 
gơñu anŭn. 5Jao bĕ prăk anŭn kơ ƀing khua wai-bruă pơkra sang yang. Brơi bĕ 
ƀing khua anŭn kla kơ ƀing mă bruă pơkra glaĭ sang yang Yahweh anŭn. 6Anŭn 
jing ƀing trah-kơyâo laih anŭn ƀing ma ̱n-pơdơ̆ng. Laih anŭn ăt brơi kơ ƀing 

                                                 
d22:1 Yirmeyah 3:6.  

gơñu blơi mă bĕ kơyâo hăng boh-pơtâo khăt laih kiăng kơ pơkra glaĭ sang 
yang. 7Samơ̆ yuakơ ƀing git-gai bruă anŭn jing ƀing mă bruă tơpă soh-sel, tui 
anŭn ƀing gơñu ƀu kiăng kơ yap glaĭ ôh khul prăk ih či jao kơ ƀing gơñu.  

 
8Khua ngă yang prŏng hloh Hilkiyah laĭ kơ khua čih-hră Saphan tui anai, “Kâo 

hơmâo hơduah-ƀuh laih Hơdrôm Hră Tơlơi Juăt amăng sang yang Yahweh.” Ñu brơi 
kơ Saphan laih anŭn gơ̆ đŏk amăng hră anŭn. 9Giŏng anŭn, khua čih-hră anŭn glaĭ ruai 
kơ pơtao tui anai, “ing khua-moa ih hơmâo kla brơi laih prăk amăng sang yang 
Yahweh laih anŭn hơmâo jao laih prăk anŭn kơ ƀing khua wai-bruă pơkra sang yang.” 
10Giŏng anŭn, khua čih-hră anŭn laĭ-pơthâo hăng pơtao tui anai dơ̆ng, “Khua ngă yang 
prŏng hloh Hilkiyah hơmâo brơi laih kơ kâo sa hơdrôm hră.” Giŏng anŭn, Saphan đŏk 
amăng hră anŭn ƀơi anăp pơtao yơh.  

11Tơdang pơtao hơmư̆ khul boh-hiăp mơ̆ng Hơdrôm Hră Tơlơi Juăt, ñu hek hĭ ao-
phyung ñu yuakơ ñu rơngot-hơning biă-mă. 12Giŏng anŭn, ñu pơtă khul tơlơi anai kơ 
Hilkiyah khua ngă yang prŏng hloh, Ahikam ană đah-rơkơi Saphan,e Akbôr ană đah-
rơkơi Mikhayah, Saphan khua čih-hră laih anŭn kơ Asayah khua-moa mă-bruă pơtao 
tui anai, 13“Nao hơduah-tơña bĕ Yahweh djru kơ kâo, kơ ƀing ană-plei laih anŭn kơ 
abih-bang ƀing Yudah. Rơkâo bĕ kơ Ñu kơčrâo brơi kơ ƀing ta thâo-hluh hơdôm tơlơi 
ƀing ta khŏm ngă kơ tơlơi arăng hơmâo čih laih amăng hră arăng hơduah-ƀuh anŭn. Sit 
tơlơi hil Yahweh pơkơdơ̆ng glaĭ hăng ƀing ta jing prŏng biă-mă yơh yuakơ ƀing ơi-
adon ta ƀu gưt-tui ôh hơdôm boh-hiăp amăng hră anŭn. ing gơñu ƀu hơmâo ngă tui 
abih-bang ôh hơget-tơlơi Yahweh hơmâo brơi laih kơ ƀing arăng čih laih kơ ƀing ta.”  

14Giŏng anŭn, khua ngă yang Hilkiyah, Ahikam, Akbôr, Saphan laih anŭn Asayah nao 
hơduah-tơña kơ pô-pơala H’Huldah, jing bơnai Sallum ană đah-rơkơi Tikwah tơčô 
Harhas, laih anŭn Sallum anŭn jing pô răk-wai khul ao-phyung kơkuh-pơpŭ amăng 
sang yang. H’Huldah hơdip amăng plei Yerusalaim, jing amăng tring Tal Dua.  

15H’Huldah laĭ hăng ƀing gơ̆ tui anai,  
 

Anai yơh jing tơlơi Yahweh Ơi Adai ƀing Israel laĭ: Ruai bĕ kơ pô pơkiaŏ rai 
ƀing gih tui anai, 16‘Anai yơh jing tơlơi Kâo, jing Yahweh, laĭ: Kâo či ba rai 
tơlơi răm-rai ƀơi anih anai laih anŭn ƀơi ană-plei anai tui-hăng abih-bang tơlơi 
arăng hơmâo čih laih amăng hră pơtao ƀing Yudah hơmâo đŏk laih. 17Yuakơ 
ƀing gơñu hơmâo hơngah lui hĭ laih Kâo laih anŭn čuh gơnam ƀâo-mơngưi kơ 

                                                 
e22:12 Năng-ai Saphan anai jing phara hăng Saphan jing khua čih-hră.  

ƀing yang-rơba ̱ng hăng kơkuh-pơpŭ kơ khul rup-trah hăng tơngan gơñu pô 
pơkra laih tơl ƀing gơñu čuih kơ Kâo hil, tui anŭn tơlơi Kâo hil pơkơdơ̆ng glaĭ 
hăng anih anai ƀu či abih hĭ ôh.’  

18Glaĭ ruai bĕ kơ pơtao ƀing Yudah dơ̆ng, jing pô pơkiaŏ laih ƀing gih rai 
hơduah-tơña Yahweh, tui anai, “Anai yơh jing tơlơi Kâo, jing Yahweh Ơi Adai 
ƀing Israel, laĭ kơ boh-hiăp ih hơmâo hơmư̆ laih amăng hơdrôm hră anŭn. 19Kâo 
hơmâo pơhiăp pơkơdơ̆ng glaĭ laih hăng plei Yerusalaim anai wơ̆t-hăng ƀing 
ană-plei anai. Kâo laĭ ƀing gơñu či jing hĭ răm-rai laih anŭn arăng či pioh anăn 
plei anŭn kiăng kơ hơtŏm-păh mơnuih pơkŏn yơh.f Samơ̆ yuakơ pran-jua ih 
tơdu glaĭ laih anŭn ih luă-gŭ ih pô ƀơi anăp Kâo tơdang ih hơmư̆ tơlơi anŭn, 
laih anŭn yuakơ ih hơmâo hek laih ao-phyung ih hăng hia ƀơi anăp Kâo, tui 
anŭn Kâo hơmâo hơmư̆ laih ih.” Anŭn yơh jing tơlơi Yahweh pơhaih.  

20Yahweh laĭ dơ̆ng tui anai, “Hơnŭn yơh, Kâo či brơi kơ ih tơĭ-pran laih anŭn 
či brơi arăng dơ̱r hĭ ih rơnŭk-rơnua hăng ƀing ơi-adon ih yơh. Tui anŭn, mơta 
ih ƀu či ƀuh ôh abih-bang tơlơi răm-rai Kâo či ba rai ƀơi anih anai.”  

 
Giŏng anŭn, ƀing gơñu glaĭ ruai kơ pơtao abih-bang tơlơi pô-pơala H’Huldah anŭn 

pơtă laih yơh.  

23  

Pơtao Yôsiyahu Pơphrâo Glaĭ Tơlơi Pơgop  

(2 Hră-Ruai 34:29-33)  
1Giŏng anŭn, pơtao iâu rai abih-bang ƀing kŏng-tha amăng lŏn-čar Yudah laih anŭn 

amăng plei-phŭn Yerusalaim. 2Ñu đĭ nao pơ sang yang Yahweh hrŏm-hăng ƀing đah-
rơkơi Yudah, ƀing ană-plei Yerusalaim, ƀing khua ngă yang laih anŭn ƀing pô-pơala 
wơ̆t-hăng abih-bang ƀing ană-plei jing ƀing hlak-ai hăng ƀing tha mơ̆n. Ñu đŏk ƀơi 
anăp ƀing ană-plei abih-bang boh-hiăp amăng Hơdrôm Hră Tơlơi Pơgop, jing mơ̆ng 
hră arăng hơmâo hơduah-ƀuh laih amăng sang yang Yahweh. 3Pơtao dŏ-dơ̆ng jĕ ƀơi 
tơmĕh ñu juăt dŏ laih anŭn pơphrâo glaĭ tơlơi pơgop ƀơi anăp Yahweh. Anŭn jing 
tơlơi ƀuăn đuaĭ tui Yahweh laih anŭn djă-pioh khul tơlơi pơđar, tơlơi phiăn, tơlơi 
pơtă-pơtăn Ñu hăng abih pran-jua abih bơngăt. Tui anŭn yơh, pơtao pơkơjăp pơgiŏng 
hĭ khul boh-hiăp tơlơi pơgop hơmâo čih laih amăng hră anŭn. Giŏng anŭn, abih-bang 
ană-plei ƀuăn-jao gơñu pô kiăng kơ djă-pioh tơlơi pơgop anŭn yơh.  
                                                 
f22:19 Tơlơi Juăt 28:37.  

Pơtao Yôsiyahu Pơrai Hĭ Tơlơi Kơkuh-Pơpŭ Kơ Yang-Rơba̱ng  

(2 Hră-Ruai 34:3-7)  
4Pơtao pơđar kơ khua ngă yang prŏng hloh Hilkiyah, ƀing khua ngă yang kơiăng laih 

anŭn ƀing gak-wai amăng-ja ̱ng kiăng kơ mă-pơđuaĭ hĭ abih-bang gơnam-yua pơkra kơ 
kơkuh-pơpŭ kơ yang-rơba ̱ng Baal, H’Asêrah laih anŭn kơ abih-bang khul pơtŭ hăng 
adai adih. Ñu čuh pơrai hĭ abih-bang gơnam anŭn pơ gah rơngiao kơ plei Yerusalaim 
amăng đang-hơma dơnung Kidrôn laih anŭn ba hơbâo-tơpur gơnam anŭn nao pơ plei-
pơnăng Bêthêl.g 5Ñu ăt puh-pơđuaĭ hĭ ƀing khua ngă yang kơ ƀing yang-rơba ̱ng. ing 
pơtao Yudah hơmâo ruăh-mă laih hlâo adih kiăng kơ čuh gơnam ƀâo-mơngưi ƀơi khul 
anih glông amăng plei-pla ƀing Yudah laih anŭn amăng hơdôm plei-pla jum-dar plei 
Yerusalaim mơ̆n. ing khua ngă yang anŭn jing ƀing čuh gơnam ƀâo-mơngưi kơ yang-
rơba ̱ng Baal, kơ yang-hrơi yang-blan, kơ khul grup pơtŭ laih anŭn kơ abih-bang khul 
pơtŭ pơkŏn hăng adai adih. 6Yôsiyahu mă tơmĕh yang H’Asêrah mơ̆ng sang yang 
Yahweh ba nao pơ dơnung Kidrôn gah rơngiao kơ plei Yerusalaim laih anŭn čuh hĭ pơ 
anŭn. Ñu tŭl hơbâo-tơpur anŭn jing ƀlĭ laih anŭn proai khul hơbâo anŭn ƀơi khul anih 
pơsat ană-plei. 7Ñu ăt pơglưh trŭn hĭ khul anih dŏ ƀing đah-rơkơi rĭh-răm iâu-yang, jing 
anih dŏ amăng sang yang Yahweh. Amăng anih anŭn mơ̆n, ƀing đah-kơmơi mơñam 
sum ao kơ khul tơmĕh yang H’Asêrah.  

8Yôsiyahu ba rai abih-bang ƀing khua ngă yang mơ̆ng plei-pla ƀing Yudah laih anŭn 
pơgrĭ-pơgrañ hĭ khul anih glông kơkuh-pơpŭ kơ yang-rơba ̱ng čơdơ̆ng mơ̆ng plei-
pơnăng Geba gah dư̱r truh pơ plei-pơnăng Bêêr-Seba gah thu ̱ng, jing khul anih ƀing 
khua ngă yang anŭn čuh gơnam ƀâo-mơngưi kơ yang-rơba ̱ng. Ñu pơglưh trŭn hĭ khul 
sang iâu-yang ƀơi amăng-ja ̱ng plei, jing ƀơi bah-amăng mŭt nao pơ Amăng-Ja ̱ng 
Yôsua, jing pô khua wai-plei anŭn. Khul anih anŭn dŏ ƀơi gah ieo tơdang mŭt pơ 
amăng-ja̱ng plei.h 9ing khua ngă yang jing ƀing hơmâo čuh gơnam pơyơr amăng khul 
anih glông ƀu dưi rai mă bruă pơ kơnưl ngă yang Yahweh amăng plei Yerusalaim ôh, 
samơ̆ ƀing gơñu dưi ƀơ̆ng ƀañ ƀu hơmâo tơpơi hăng ƀing ayŏng adơi khua ngă yang 
gơñu yơh.  

10Ñu pơgrĭ-pơgrañ hĭ anih Tophet ƀơi anih dơnung Ben-Hinnôm, kiăng kơ ƀu hơmâo 
hlơi pô dơ̆ng tah dưi yua anih anŭn kiăng kơ čuh ngă yang ƀing ană-bă ñu amăng apui 
kơ yang Môlek. 11Ñu ăt mă-pơđuaĭ hĭ mơ̆n khul rup aseh ƀing pơtao Yudah hơmâo 

                                                 
g23:4 2 ing Pơtao 21:3; 2 Hră-Ruai 33:3.  
h23:8 Amăng tơlơi Hêbrơ, jơlan anai ƀu thâo rơđah ôh. Plei anŭn năng-ai jing plei Bêêr-Sêba yuakơ plei 
Yerusalaim ƀu hơmâo anăn Amăng-Ja ̱ng Yôsua.  

pơyơr laih kơ yang-hrơi hlâo adih, laih anŭn čuh hĭ khul rơdêh-aseh ƀing gơñu hơmâo 
pơyơr laih kơ yang-hrơi anŭn. Arăng hơmâo pioh khul rup aseh anŭn ƀơi bah-amăng 
mŭt nao pơ sang yang Yahweh. Anih anŭn dŏ amăng anih wăl-tơdron jĕ anih dŏ 
Nathan-Melek jing sa čô khua-moa.  

12Yôsiyahu pơglưh trŭn khul kơnưl ngă yang ƀing pơtao Yudah hơmâo pơdơ̆ng đĭ 
laih hlâo adih jĕ anih pơtao Ahaz hơmâo pơkra laih gah ngŏ ƀơi bơbŭng-sang. Ñu ăt 
pơglưh trŭn kơnưl pơtao Manasseh hơmâo pơdơ̆ng đĭ laih amăng dua boh anih wăl-
tơdron sang yang Yahweh. Ñu mă-pơđuaĭ hĭ abih khul kơnưl mơ̆ng anih anŭn, taih-
pơrai hĭ laih anŭn glŏm nao pơ anih djăh amăng dơnung Kidrôn yơh. 13Giŏng anŭn, 
pơtao pơgrĭ-pơgrañ hĭ lu khul anih glông kơkuh-pơpŭ kơ yang-rơba ̱ng gah ngŏ̱ kơ plei 
Yerusalaim ƀơi gah thu̱ng kơ bŏl-čư̆ Brŭ-Răm mơ̆n, jing anih Solomôn pơtao ƀing 
Israel hlâo adih hơmâo pơdơ̆ng đĭ laih kơ H’Astôret jing yang-ƀai ƀing Sidôn, kơ 
Kemôs jing yang-ƀai ƀing Môab, laih anŭn kơ Môlek jing yang hơƀak-drak ƀing 
Ammôn. 14Yôsiyahu pơphač hĭ khul rup-trah yang-rơba ̱ng, pơglưh hĭ khul tơmĕh yang 
H’Asêrah laih anŭn pơkŏm hĭ khul tơlang mơnuih ƀơi anih anŭn.  

15Hlâo kơ anŭn dơ̆ng, Yôsiyahu ăt pơrai hĭ mơ̆n kơnưl ngă yang ƀơi anih Bêthêl, jing 
anih glông kơkuh-pơpŭ kơ yang-rơba ̱ng pơtao Yarobam, ană đah-rơkơi Nebat, hơmâo 
pơkra laih, kiăng kơ dui-ba ƀing Israel ngă soh. Yôsiyahu čuh hĭ khul gơnam yua 
kơkuh-pơpŭ ƀơi anih glông anŭn, pơsăn hĭ jing ƀlĭ laih anŭn ñu ăt čuh pơrai hĭ tơmĕh 
rup-trah H’Asêrah mơ̆n. 16Giŏng anŭn, Yôsiyahu lăng hyu jum-dar laih anŭn tơdang ñu 
ƀuh khul anih pơsat pơ anih anŭn ƀơi ke̱ng bŏl-čư̆, ñu brơi arăng mă tơbiă hĭ khul 
tơlang anŭn laih anŭn čuh hĭ ƀơi kơnưl ngă yang anŭn kiăng kơ kơnưl anŭn jing hĭ grĭ-
grañ. Tơlơi Yôsiyahu ngă anŭn pơkrep truh hĭ tui hăng boh-hiăp Yahweh pơhaih laih 
mơ̆ng mơnuih Ơi Adai jing pô-pơala laĭ-lui-hlâo laih.i  

17Pơtao kơčrâo laih anŭn tơña tui anai, “Pơtâo pơsat hlơi anŭn lĕ?”  
ing mơnuih plei Bêthêl anŭn laĭ-glaĭ tui anai, “Anŭn jing gru-kơnăl pơsat mơnuih 
Ơi Adai jing pô-pơala rai mơ̆ng lŏn-čar Yudah laih anŭn pơhiăp pơkơdơ̆ng glaĭ hăng 
kơnưl ngă yang ƀơi anih Bêthêl, jing kơnưl ih hơmâo pơrai anŭn yơh.”j  

18Yôsiyahu laĭ tui anai, “Lui brơi gơ̆ kar hăng anŭn bĕ; anăm brơi ôh hlơi pô pơsŭh 
khul tơlang gơ̆.” Tui anŭn, ƀing gơñu ƀu mă ôh tơlang gơ̆ wơ̆t-hăng khul tơlang ƀing 
pô-pơala hơmâo rai laih mơ̆ng tring Samaria.  

19Kar hăng ñu pơgiŏng laih ƀơi anih Bêthêl, Yôsiyahu pơglưh trŭn hĭ abih-bang sang 

                                                 
i23:16 1 ing Pơtao 13:2.  
j23:17 1 ing Pơtao 13:30-32.  

iâu-yang ƀơi khul anih glông, jing anih ƀing pơtao Israel hơmâo pơdơ̆ng đĭ laih hlâo 
adih amăng plei-pla jum-dar plei-phŭn Samaria laih anŭn hơmâo čuih laih kơ Yahweh 
hil. 20Abih-bang ƀing khua ngă yang amăng khul anih glông anŭn, Yôsiyahu pơdjai hĭ 
ƀơi khul kơnưl ngă yang laih anŭn čuh hĭ khul tơlang mơnuih pơkŏn ƀơi khul kơnưl 
anŭn. Giŏng anŭn, ñu wơ̆t glaĭ pơ plei Yerusalaim yơh.  

Pơtao Yôssiyahu Hăng ing Yudah Djă Hơdơr Tơlơi Găn  

(2 Hră-Ruai 35:1-19)  
21Pơtao pơtă kơ abih-bang ƀing ană-plei tui anai, “Djă-hơdơr bĕ Tơlơi Găn kơ 

Yahweh Ơi Adai gih tui-hăng tơlơi hơmâo čih laih amăng Hơdrôm Hră Tơlơi Pơgop 
anŭn.” 22Čơdơ̆ng mơ̆ng rơnŭk ƀing khua phat-kơđi jing pô dui-ba ƀing Israel hlŏng truh 
kơ rơnŭk ƀing pơtao Israel laih anŭn rơnŭk ƀing pơtao Yudah, ƀu hơmâo ôh tơlơi djă-
hơdơr kơ Tơlơi Găn prŏng hrup hăng anŭn. 23ing gơñu djă-hơdơr Tơlơi Găn anŭn 
amăng plei Yerusalaim, jing amăng thŭn tal pluh-sapăn rơnŭk Yôsiyahu wai-lăng yơh.  

24Hloh kơ anŭn dơ̆ng, Yôsiyahu puh-pơđuaĭ hĭ mơ̆ng lŏn-čar Yudah laih anŭn mơ̆ng 
plei Yerusalaim abih-bang ƀing iâu-atâo rơkâo-yang ƀing djai, ƀing yang sang-anŏ, khul 
rup-trah laih anŭn abih-bang khul gơnam hơƀak-drak pơkŏn dơ̆ng ƀing gơñu yua kiăng 
kơ kơkuh-pơpŭ kơ yang-rơba ̱ng. Ñu ngă tơlơi anŭn kiăng ngă tui-hăng hơdôm tơlơi 
čih laih amăng tơlơi juăt, jing amăng hră khua ngă yang hơmâo hơduah-ƀuh laih amăng 
sang yang Yahweh anŭn. 25u hơmâo ôh pơtao pă hơdip hlâo kơ Yôsiyahu ƀôdah tơdơi 
kơ ñu, jing pô wơ̆t glaĭ kơ Yahweh kar hăng tơlơi ñu ngă laih, laih anŭn ngă tui abih-
bang tơlơi Juăt Môseh hăng abih pran-jua, abih bơngăt laih anŭn hăng abih tơlơi 
kơtang ñu yơh.  

26Wơ̆t-tơdah tui anŭn, Yahweh ƀu pơhrŏ hĭ ôh mơ̆ng tơlơi Ñu hil-ƀrŭkk anŭn, jing 
tơlơi Ñu hil pơkơdơ̆ng glaĭ hăng ƀing Yudah yuakơ abih-bang tơlơi pơtao Manasseh 
hơmâo čuih laih tơl Ñu hil biă-mă. 27Tui anŭn, Yahweh laĭ tui anai, “Kâo či mă-pơđuaĭ 
hĭ ƀing Yudah mơ̆ng anăp Kâo kar hăng Kâo mă-pơđuaĭ hĭ laih ƀing Israel laih anŭn 
Kâo či hơngah lui hĭ plei Yerusalaim, jing plei Kâo ruăh-mă laih, wơ̆t-hăng sang yang 
anŭn mơ̆n, jing anih Kâo hơmâo laĭ laih kơ tơlơi Kâo či pioh Anăn Kâo pơ anih anŭn 
yơh.”  

Pơtao Yôsiyahu Tơĭ-Pran  

(2 Hră-Ruai 35:20-26)  

                                                 
k23:26: Anai ăt jing “hil-ƀrĭk” mơ̆n.  

28Bơ kơ khul tơlơi truh pơkŏn dơ̆ng amăng rơnŭk Yôsiyahu git-gai wai-lăng wơ̆t-
hăng abih-bang tơlơi-bruă ñu ngă laih, arăng čih pioh laih amăng khul hră bruă-mơnuă 
ƀing pơtao Yudah.  

29Tơdang Yôsiyahu ngă pơtao, Pharaoh-Nekhôh pơtao čar Êjip đĭ nao pơ Krong 
Huphrat kiăng djru pơtao Assiria. Pơtao Yôsiyahu kơsung-tơbiă kiăng blah pơtao 
Nekhôh, samơ̆ Nekhôh blah pơdjai hĭ ñu ƀơi plei-pơnăng Megiđô. 30ing ding-kơna 
Yôsiyahu ba glaĭ atâo ñu hăng rơdêh-aseh mơ̆ng plei Megiđô anŭn nao pơ plei 
Yerusalaim laih anŭn dơ̱r ñu pơ pơsat ñu pô. Giŏng anŭn, ƀing ană-plei mă Yêhôahaz 
ană đah-rơkơi Yôsiyahu laih anŭn trôč ia-jâo ƀơi gơ̆ kiăng kơ jing pơtao pơala kơ ama 
gơ̆ yơh.  

Yêhôahaz Ngă Pơtao Lŏn-Čar Yudah  

(2 Hră-Ruai 36:2-4)  
31Yêhôahaz hlak duapluh-klâo thŭn tơdang ñu jing pơtao laih anŭn ñu git-gai wai-lăng 

amăng plei Yerusalaim truh kơ klâo blan. Amĭ ñu jing mơnuih rai mơ̆ng plei Libnah 
laih anŭn anăn ñu jing H’Hamutal, ană đah-kơmơi Yirmeyah. 32Yêhôahaz ngă tơlơi sat-
ƀai ƀơi anăp Yahweh kar hăng ƀing ơi-adon ñu hơmâo ngă laih. 33Pơtao ƀing Êjip 
Pharaoh-Nekhôh anŭh hĭ ñu amăng hrĕ-čuăk ƀơi plei Riblah amăng anih-lŏn Hamat, 
kiăng kơ ñu ƀu dưi git-gai wai-lăng amăng plei Yerusalaim dơ̆ng tah laih anŭn ñu brơi 
ƀing ană-plei Yudah dŭh-jia sa-rơtuh talang amrăkl laih anŭn sa talang mah.m 
34Pharaoh-Nekhôh brơi Elyakim ană đah-rơkơi Yôsiyahu ngă pơtao amăng sang-pơtao 
ama ñu laih anŭn pơplih hĭ anăn Elyakim jing hĭ Yehôyakim. Giŏng anŭn, ñu mă 
Yêhôahaz ba glaĭ pơ lŏn-čar Êjip jing mơnă laih anŭn gơ̆ djai hĭ pơ anih anŭn yơh.n 
35Yehôyakim dŭh kơ Pharaoh-Nekhôh amrăk, mah jing gơnam ñu pơgŏ̱ gơ̆ dŭh. Amăng 
hơdră anŭn, ñu mă-jia ƀing mơnuih amăng anih-lŏn anai laih anŭn brơi ƀing gơ̆ dŭh-jia 
amrăk, mah tui-hăng tơlơi pơkă-jia ƀing gơ̆ yơh.  

Yehôyakim Ngă Pơtao Lŏn-Čar Yudah  

(2 Hră-Ruai 36:5-8)  
36Yehôyakim hlak duapluh-rơma thŭn tơdang ñu jing pơtao laih anŭn ñu git-gai wai-

lăng amăng plei Yerusalaim truh kơ pluh-sa thŭn. Amĭ ñu jing mơnuih rai mơ̆ng plei 

                                                 
l23:33 Sa-rơtuh talang amrăk jing 3,400 kilôgram.  
m23:33 Sa talang mah jing 34 kilôgram.  
n23:33 Yirmeyah 22:11-12.  

Ramah, anăn ñu jing H’Zebidah, ană đah-kơmơi Pedayah.o 37Yehôyakim ngă tơlơi sat-
ƀai ƀơi anăp Yahweh kar hăng tơlơi ƀing ơi-adon ñu hơmâo ngă laih hlâo adih.  

24  
1Amăng rơnŭk Yehôyakim git-gai wai-lăng ƀing Yudah, Nebukhadnezar pơtao-prŏng 

dêh-čar Babilon wa ̱ng-blah anih-lŏn Yudah laih anŭn Yehôyakim jing hĭ pô tui-gưt hăng 
mă-bruă kơ ñu amăng klâo thŭn. Samơ̆ tơdơi kơ klâo thŭn anŭn, Yehôyakim pơplih hĭ 
tơlơi pơmĭn ñu laih anŭn tơgŭ-pơkơdơ̆ng glaĭ hăng pơtao Nebukhadnezar.p 2Yahweh 
pơkiaŏ rai ƀing ling-tơhan mơ̆ng Babilon, Aram, Môab laih anŭn mơ̆ng Ammôn rai 
blah pơkơdơ̆ng glaĭ hăng Yehôyakim. Yahweh pơkiaŏ rai ƀing rŏh anŭn kiăng pơrai hĭ 
khul plei-pla ƀing Yudah tui-hăng boh-hiăp Ñu hơmâo pơhaih laih mơ̆ng ƀing pô-pơala, 
jing ƀing ding-kơna Ñu hlâo adih. 3Sit yơh, khul tơlơi anŭn truh kơ Yudah tui-hăng 
tơlơi Yahweh pơđar yơh, kiăng kơ mă-pơđuaĭ hĭ ƀing gơñu mơ̆ng anăp Ñu yuakơ lu 
tơlơi soh pơtao Manasseh, 4wơ̆t-hăng tơlơi ñu pơdjai hĭ ƀing mơnuih ƀu hơmâo tơlơi 
soh mơ̆n. Yahweh ƀu kiăng pap-brơi kơ ñu ôh yuakơ ñu hơmâo pơlar djŏp laih drah 
gơñu anŭn amăng plei Yerusalaim.  

5Bơ kơ khul tơlơi truh pơkŏn dơ̆ng amăng rơnŭk Yehôyakim git-gai wai-lăng wơ̆t-
hăng abih-bang tơlơi ñu ngă laih, arăng čih pioh laih amăng khul hră bruă-mơnuă ƀing 
pơtao Yudah. 6Yehôyakim tơĭ-pran laih anŭn ană đah-rơkơi ñu Yehôyakhin tŏ-tui ñu 
ngă pơtao.  

7Pơtao lŏn-čar Êjip Pharaoh-Nekhôh ƀu kơsung-tơbiă blah mơ̆ng lŏn-čar ñu dơ̆ng tah, 
yuakơ pơtao Babilon hơmâo mă-tŭ laih abih-bang guai-lŏn ñu hơmâo mă laih hlâo 
adih, jing čơdơ̆ng mơ̆ng guai gah dư̱r čar Êjip, jing mơ̆ng hơnoh-ia Êjip, hlŏng truh pơ 
Krong Huphrat.  

Yehôyakhin Ngă Pơtao Lŏn-Čar Yudah  

(2 Hră-Ruai 36:9-10)  
8Yehôyakhin hlak pluh-sapăn thŭn tơdang ñu jing pơtao amăng plei Yerusalaim laih 

anŭn git-gai wai-lăng truh kơ klâo blan. Amĭ ñu rai mơ̆ng plei Yerusalaim laih anŭn 
anăn ñu jing H’Nehusta, ană đah-kơmơi Elnathan. 9Yehôyakhin ngă tơlơi sat-ƀai ƀơi 
anăp Yahweh kar hăng ama ñu hơmâo ngă laih.  

10Tơdang anŭn ƀing khua-moa ling-tơhan Nebukhadnezar, jing pơtao-prŏng ƀing 
Babilon, kơsung-nao blah-hruă plei Yerusalaim. 11Nebukhadnezar pô ăt đĭ nao pơ plei 

                                                 
o23:36 Yirmeyah 22:18-19; 26:1-6; 35:1-19.  
p24:1 Yirmeyah 25:1-38; Daniêl 1:1-2. 

Yerusalaim mơ̆n tơdang ƀing khua-moa ñu hlak blah-hruă plei. 12Giŏng anŭn, 
Yehôyakhin pơtao ƀing Yudah, amĭ ñu, ƀing khua mă-bruă, ƀing kơdrưh-kơang laih 
anŭn ƀing khua-moa sang-pơtao ñu le̱ng kơ jao hĭ gơñu pô kơ pơtao Babilon anŭn.  

Amăng thŭn tal sapăn rơnŭk ñu, pơtao-prŏng Nebukhadnezar mă pơtao Yehôyakhin 
ngă mơnă.q 13Tui hăng tơlơi Yahweh hơmâo pơhiăp laih, Nebukhadnezar mă-pơđuaĭ hĭ 
abih dram-gơnam mơ̆ng sang yang Yahweh laih anŭn mơ̆ng sang-pơtao. Ñu ăt khăt 
hăng mă-pơđuaĭ hĭ mơ̆n abih-bang gơnam-yua mah Solomôn pơtao ƀing Israel hơmâo 
pơkra laih kơ sang yang Yahweh. 14Ñu mă ngă mơnă abih-bang ƀing Yerusalaim kar 
hăng anai: Abih-bang ƀing khua-moa, ƀing ling-tơhan, ƀing trah-kơyâo laih anŭn ƀing 
čruih-tia, abih-bang jing sa-rơbănr čô. Kơnơ̆ng ƀing rin-ƀun đôč dŏ glaĭ amăng anih-lŏn 
Yudah anai.  

15Mơ̆ng plei Yerusalaim pơtao-prŏng Nebukhadnezar mă-pơđuaĭ hĭ pơtao Yehôyakhin 
jing mơnă pơ čar Babilon, hrŏm-hăng amĭ pơtao, ƀing bơnai pơtao, ƀing khua-moa laih 
anŭn ƀing khua djă-akŏ amăng anih-lŏn anŭn.s 16Ñu ăt mă-pơđuaĭ hĭ pơ čar Babilon 
abih-bang tơjuh-rơbâot čô ƀing ling-tơhan khĭn-kơtang laih anŭn sa-rơbâou čô ƀing 
trah-kơyâo wơ̆t-hăng ƀing čruih-tia jing ƀing dưi nao pơblah mơ̆n. 17Nebukhadnezar 
brơi Matanyah, met Yehôyakhin,v ngă pơtao kơ ƀing dŏ glaĭ pơala kơ gơ̆ laih anŭn 
pơplih hĭ anăn ñu jing Zidkiyah.w  

Zidkiyah Ngă Pơtao ing Yudah  

(2 Hră-Ruai 36:11-12; Yirmeyah 52:1-3a)  
18Zidkiyah hlak duapluh-sa thŭn tơdang ñu jing pơtao laih anŭn ñu git-gai wai-lăng 

amăng plei Yerusalaim truh kơ pluh-sa thŭn. Amĭ ñu rai mơ̆ng plei Libnah laih anŭn 
anăn ñu jing H’Hamutal, ană đah-kơmơi Yirmeyah.x 19Pơtao Zidkiyah ngă tơlơi sat-ƀai 
ƀơi anăp Yahweh kar hăng ayŏng ñu Yehôyakim hơmâo ngă laih hlâo adih. 20Giŏng 
anŭn, yuakơ Yahweh hil yơh, Ñu brơi abih-bang tơlơi răm-rai anŭn truh pơ plei 
Yerusalaim laih anŭn pơ anih-lŏn Yudah. Laih anŭn ƀơi hơnăl-tuč, Ñu puh-pơđuaĭ hĭ 

                                                 
q24:12 Yirmeyah 22:24-30; 24:1-10; 29:1-2.  
r24:14: Anai jing 10,000.  
s24:15 Yehezekêl 17:12.  
t24:16: Anai jing 7,000.  
u24:16: Anai jing 1,000.  
v24:17 Matanyah jing met Yehôyakhin, ăt jing adơi pơtao Yehôyakim.  
w24:17 Yirmeyah 37:1; Yehezekêl 17:13.  
x24:18 Yirmeyah 27:1-22; 28:1-17.  

ƀing Yudah mơ̆ng anăp Ñu yơh.y  

Tơlơi ing Babilon Pơrai Hĭ Plei-Phŭn Yerusalaim  

(2 Hră-Ruai 26:13-21; Yirmeyah 52:3b-11)  

Hlak anŭn, Zidkiyah ăt tơgŭ-pơkơdơ̆ng glaĭ hăng pơtao dêh-čar Babilon mơ̆n.  

25  
1Tui anŭn yơh, amăng thŭn tal duapăn rơnŭk Zidkiyah wai-lăng, ƀơi hrơi tal pluh 

amăng blan tal pluh,z Nebukhadnezar pơtao-prŏng dêh-čar Babilon hrŏm-hăng ƀing 
ling-tơhan ñu rai kiăng kơ kơsung-blah pơkơdơ̆ng glaĭ hăng plei Yerusalaim. ing 
gơñu dŏ-jưh gah rơngiao kơ plei laih anŭn ma ̱n-pơdơ̆ng đĭ khul bơnư̆-toa kiăng blah-
hruă jum-dar plei yơh.a 2ing gơñu hlak blah-hruă plei Yerusalaim truh kơ thŭn tal 
pluh-sa rơnŭk Zidkiyah wai-lăng. 3Laih anŭn ƀơi hrơi tal duapăn blan tal pă̱, amăng 
thŭn anŭnb hơmâo tơlơi ư̆-rơpa prŏng biă-mă amăng plei Yerusalaim tơl ƀu hơmâo 
gơnam-ƀơ̆ng hơget ôh kơ ƀing ană-plei kiăng kơ ƀơ̆ng. 4ơi hơnăl-tuč, ƀing tơhan 
Babilon pơrai hĭ sa črăn pơnăng-plei. Wơ̆t-tơdah ƀing Babilon hlak wa ̱ng-dar plei, abih-
bang ƀing ling-tơhan đuaĭ-kơdŏp tơdang mlam mơ̆ng amăng-ja ̱ng kơplăh-wăh dua 
pơnăng-plei jĕ đang pơtao. ing gơñu đuaĭ-kơdŏp anăp nao pơ tơdron-ha ̱r Arabah,c 
5samơ̆ ƀing ling-tơhan Babilon kiaŏ-mă pơtao Zidkiyah laih anŭn kiaŏ hơma ̱o ñu amăng 
anih tơhnă̱ jĕ plei Yerêhô. Yuakơ abih-bang ƀing ling-tơhan ñu hơmâo čơlah-đuaĭ hĭ 
laih mơ̆ng ñu bru-bra, 6tui anŭn, ƀing ling-tơhan Babilon mă hĭ Zidkiyah laih anŭn ba 
ñu nao pơ pơtao dêh-čar Babilon ƀơi plei-pơnăng Riblah. ơi plei anŭn yơh ñu klă̱-
kơđi kơ gơ̆. 7ing gơñu pơdjai hĭ ƀing ană đah-rơkơi gơ̆ ƀơi anăp gơ̆. Giŏng anŭn, 
ƀing gơñu khoĕkd hĭ dua gah mơta gơ̆, anŭh hĭ gơ̆ hăng hrĕ-čuăk ko ̱ng laih anŭn ba gơ̆ 
nao pơ plei-phŭn Babilon.e  

8Kơplăh-wăh sa blan tơdơi kơ anŭn, jing ƀơi hrơi tal tơjuh blan tal rơma amăng thŭn 
tal pluh-duapănf rơnŭk Nebukhadnezar ngă pơtao-prŏng ƀing Babilon, khua git-gai ƀing 
gak anăn Nebuzaradan, jing sa čô khua-moa kơ pơtao-prŏng dêh-čar Babilon, rai pơ 

                                                 
y24:20 Yehezekêl 17:15.  
z25:1 Hrơi anŭn jing lơ 15 blan 1 thŭn 588 H.K.  
a25:1 Yirmeyah 21:1-10; 34:1-5; Yehezekêl 24:2.  
b25:3 Anai jing ƀơi lơ 18 blan 7 thŭn 586 H.K. yơh.  
c25:4 Yehezekêl 33:21.  
d25:7: Anai ăt jing “čơloĕk” mơ̆n.  
e25:7 Yehezekêl 12:13.  
f25:8 Anai jing ƀơi lơ 14 blan 8 thŭn 586 H.K. yơh.  

plei Yerusalaim. 9Ñu čuh hĭ sang yang Yahweh wơ̆t-hăng sang-pơtao laih anŭn abih-
bang sang amăng plei Yerusalaim. Ñu čuh-pơrai hĭ abih-bang sang yom-pơphan yơh.g 
10Abih-bang ƀing ling-tơhan Babilon, jing ƀing gah yŭ tơlơi dưi khua git-gai ƀing gak 
anŭn, pơglưh-pơrai hĭ abih-bang pơnăng-plei jum-dar plei Yerusalaim yơh. 11Khua git-
gai ƀing gak Nebuzaradan anŭn mă mơnă hĭ hăng ba nao pơ dêh-čar Babilon abih-bang 
ƀing dŏ glaĭ amăng lăm plei Yerusalaim laih anŭn abih ƀing ană-plei pơkŏn wơ̆t-hăng 
ƀing Yudah đuaĭ nao laih gah kơ pơtao Babilon mơ̆n. 12Samơ̆ pô khua git-gai anŭn pioh 
glaĭ amăng anih-lŏn Yudah anŭn đơđa ƀing ƀun-rin biă-mă kiăng kơ jŭ-pla hăng pĕ-
hơpuă amăng khul đang boh-kơƀâo laih anŭn amăng đang-hơma.  

13Khul tơmĕh ko ̱ng, khul rơdêh ko ̱ng laih anŭn brŏng ko ̱ng arăng pơanăn Rơsĭ jing 
amăng sang yang Yahweh, ƀing Babilon taih pơčah hĭ abih kiăng kơ ba pơđuaĭ hĭ ko̱ng 
anŭn pơ čar gơñu pô yơh.h 14ing gơñu ăt mă-pơđuaĭ hĭ abiih-bang gơnam yua ko ̱ng 
mơ̆n, jing gơnam yua mă bruă amăng sang yang. Anŭn jing khul gŏ, ƀơñ-kuaĭ,i gai-
pơthăm,j mŏng-ja ̱m ngă hăng mah.k 15Pô khua git-gai ƀing gak anŭn ăt mă-pơđuaĭ hĭ 
mơ̆n abih-bang gơnam le̱ng kơ pơkra hăng mah-phŭn ƀôdah hăng amrăk soh-sel. Anŭn 
jing khul ge ̱t pioh hơbâo hăng khul mŏng pioh añăh.  

16Ko̱ng mơ̆ng dua ƀĕ tơmĕh, brŏng ko ̱ng arăng pơanăn Rơsĭ laih anŭn khul hip-rơdêh, 
jing gơnam Solomôn hơmâo pơkra laih kơ sang yang Yahweh, ƀu dưi pơkơtraŏ ôh. 
17Abih-dua ƀĕ tơmĕh hơmâo glông ñu jing pluh-sapăn haih. Rĭm rơjŭng rơmĕh anŭn 
glông klâo haih laih anŭn arăng pơhrôp akŏ-dư̱h ko ̱ng ƀơi rơjŭng tơmĕh anŭn hăng 
hơñuăl mơñam mơ̆ng khul hrĕ čuăk laih anŭn rup boh pumƀre ko̱ng jum-dar anŭn.  

18Bơ kơ ƀing amăng sang yang Yahweh, pô khua git-gai anŭn mă mơnă hĭ khua ngă 
yang prŏng Serayah, khua ngă yang kơiăng Zephanyah wơ̆t-hăng klâo čô pô gak bah-
amăng mơ̆n. 19Laih anŭn bơ kơ ƀing dŏ kơdŏp amăng plei Yerusalaim, ñu ăt hơmâo mă 
hĭ sa čô khua-moa wai-lăng ƀing ling-tơhan ƀing Yudah wơ̆t-hăng rơma čô khua djru-
pơmĭn pơtao mơ̆n. Ñu ăt mă hĭ pô khua čih-hră jing khua mă bruă pơmŭt ƀing ană-plei 
ngă tơhan wơ̆t-hăng nămpluh čô pơkŏn ñu hơduah-ƀuh amăng plei mơ̆n. 20Pô khua 
Nebuzaradan anŭn mă ƀing gơñu ba glaĭ kơ pơtao-prŏng Babilon ƀơi plei-pơnăng 
Riblah. 21ơi plei Riblah amăng anih-lŏn Hamat anŭn yơh, pơtao pơdjai hĭ abih-bang 
ƀing gơñu.  

                                                 
g25:9 1 ing Pơtao 9:8.  
h25:13: a 1 ing Pơtao 7:15-26; 2 Hră-Ruai 3:15-17; b 1 ing Pơtao 7:23-26; 2 Hră-Ruai 4:2-5.  
i25:14: Anai ăt jing “ƀêñ-kueĭ” mơ̆n.  
j25:14: Anai ăt jing “rơyŏm” mơ̆n.  
k25:14 1 ing Pơtao 7:45; 2 Hră-Ruai 4:16.  

Hơnŭn yơh, ƀing Yudah jing ƀing mơnă đuaĭ ataih hĭ, ƀu dŏ amăng anih-lŏn gơñu pô 
dơ̆ng tah.  

22Bơ kơ ƀing dŏ-so̱t amăng anih-lŏn Yudah, Nebukhadnezar pơtao-prŏng ƀing Babilon 
ruăh Gedalyah ană đah-rơkơi Ahikam, tơčô Saphan, jing pô djă-akŏ kơ ƀing gơñu.l 
23Tơdang abih-bang ƀing khua-moa ling-tơhan ƀing Yudah dŏ glaĭ laih anŭn ƀing ling-
tơhan gơñu hơmư̆ pơtao ƀing Babilon hơmâo ruăh-mă laih Gedalyah jing khua prŏng, 
ƀing gơñu nao pơ Gedalyah ƀơi plei-pơnăng Mizpah. Anai yơh jing anăn ƀing khua-
moa rai hrŏm hăng ling-tơhan gơñu: Yismaêl ană đah-rơkơi Nethanyah, Yônathan ană 
đah-rơkơi Karêah, Serayah ană đah-rơkơi Tanhumet mơnuih Netôphat, Yaazanyahu 
ană đah-rơkơi mơnuih Maakhat. 24Gedalyah ƀuăn-rơ̆ng kiăng kơ pơkơjăp ƀing gơñu 
wơ̆t-hăng ƀing ling-tơhan gơñu. Ñu laĭ tui anai, “Anăm huĭ ôh kơ ƀing khua-moa 
Babilon. Dŏ bĕ amăng tring anai laih anŭn tui-gưt kơ pơtao Babilon, tui anŭn ƀing gih 
či hơmâo tơlơi đĭ-kơyar yơh.”  

25Samơ̆ amăng blan tal tơjuh, Yismaêl ană đah-rơkơi Nethanyah, tơčô Êlisama jing 
ană-tơčô pơtao Dawid, nao pơ plei-pơnăng Mizpah hrŏm-hăng pluh čô tơhan pơdjai hĭ 
Gedalyah, ƀing mơnuih Yudah laih anŭn ƀing Babilon dŏ hrŏm hăng gơ̆.m  

26Tơdơi kơ anŭn, abih-bang ană-plei čơdơ̆ng mơ̆ng anet hlŏng truh kơ prŏng, hrŏm-
hơbĭt hăng ƀing khua-moa ƀing tơhan, đuaĭ-kơdŏp nao pơ čar Êjip yuakơ ƀing gơñu 
huĭ kơ ƀing Babilon.n  

Tơlơi Pơtao-Prŏng Phrâo Pơrơngai Hĭ Yehôyakhin  

(Yirmeyah 52:31-34)  
27Amăng thŭn tal klâopluh-tơjuh rơnŭk Yehôyakhin pơtao ƀing Yudah jing mơnă, 

amăng thŭn Ewil-Merôdak ngă pơtao ƀing Babilon, ñu pơrơngai hĭ Yehôyakhin mơ̆ng 
sang-mơnă ƀơi hrơi tal duapluh-tơjuh blan tal pluh-dua.o 28Ñu pơhiăp tơdu-rơun hăng 
gơ̆ laih anŭn pơyom kơ gơ̆ hloh kơ abih-bang ƀing pơtao pơkŏn jing ƀing mơnă dŏ 
hrŏm hăng gơ̆ amăng lŏn-čar Babilon yơh. 29Tui anŭn yơh, Yehôyakhin tŏh lui hĭ ao 
mơnă ñu laih anŭn amăng abih tơlơi hơdip ñu, ñu ƀơ̆ng-huă nanao ƀơi kơƀa ̱ng pơtao 
yơh. 30Rĭm hrơi pơtao pha-brơi prăk kiăng djru kơ ñu amăng abih hrơi ñu dŏ-hơdip 
yơh.  

 
l25:22-24 Yirmeyah 40:7-9.  
m25:25 Yirmeyah 41:1-3.  
n25:26 Yirmeyah 43:5-7.  
o25:27 Anŭn jing lơ 2 blan 4 thŭn 561 H.K.  


